ޔައުމިއްޔާ

އިޖުތިމާޢީ ކޮމިޓީގެ 5 ވަނަ ބައްދަލުވުން. (06.04.2010)

ރިޔާސަތުން ވާހަކަދެއްކެވުން:

އިޖުތިމާޢީ ކޮމިޓީގެ 2010 ވަނަ އަހަރުގެ 5 ވަނަ ޖަލްސާ އަށް ވަޑައިގެންދެއްވި ޢިއްޒަތްތެރި މެންބަރުންނަށް މަރުޙަބާ ދަންނަވަން. މިއަދު އަޅުގަނޑުމެންނަށް މި އެޖެންޑާ ކުރެވިފައި މި ވަނީ ހަމަ ޚާއްޞަ އެހީ އަށް ބޭނުންވާ މީހުންގެ ޙައްޤުތައް ރައްކާތެރިކުރުމާއި މާލީ އެހީތެރިކަން ފޯރުކޮށްދިނުމުގެ ބިލާ ގުޅޭ ގޮތުން އެންޖީއޯސްތަކާއި ބައްދަލުކުރުމަށް. އެ ގޮތުން 11:15 އަށް އަޅުގަނޑުމެން ދަންނަވާފައި ވަނީ ދިވެހިރާއްޖޭގެ ލޯފަން ކުދިންގެ ޙައްޤުތައް ހޯދައިދިނުމަށް މަސައްކަތް ކުރައްވާ ޖަމްޢިއްޔާ އަށް. އެ ބޭފުޅުން ވަކިން އަޅުގަނޑުމެންނަށް ސިޓީ އެއް ފޮނުއްވާފައި އެ ގޮތަށް އެދިވަޑައިގެންފައި އޮތީ. ދެން 11:40 ގައި އެސޯސިއޭޝަން ފޯރ ޑިސްއެބިލިޓީސް އެންޑް ޑިވެލޮޕްމަންޓް، 12:00 ގައި މޯލްޑިވިއަން ތެލަސީމިޔާ ސޮސައިޓީގެ ފަރާތުން ވަޑައިގަންނަވާ ބޭފުޅުންނަށް. (ވަގުތުކޮޅަކަށްފަހު) އާދެ، އަޅުގަނޑުމެން އިޖުތިމާޢީ ކަންކަމުގެ ކޮމިޓީގެ ބައްދަލުވުމެއްގައި މިހާރު މި ތިބީ. އާދެ، މި ކޮމިޓީން މިހާރު ބައްލަވަމުން ގެންދަވަނީ ޚާއްޞަ އެހީ އަށް ބޭނުންވާ މީހުންގެ ޙައްޤުތައް ރައްކާތެރިކުރުމާއި މާލީ އެހީތެރިކަން ފޯރުކޮށްދިނުމުގެ ބިލު. މި ކޮމިޓީގައި ހިމެނިވަޑައިގަންނަވާ 11 މެންބަރުން. އަޅުގަނޑު ހަމަ އޭގެކުރިން ދަންނަވާލާނަން މިއަދު އަޅުގަނޑުމެންނާ އެއްކޮށް މި ބައެއް މަޢުލޫމާތު ހިއްސާކޮށްލެއްވުމަށްޓަކައި ވަޑައިގެން މި ތިއްބެވީ ދިވެހިރާއްޖޭގެ ލޯފަން ކުދިންގެ ޙައްޤުތައް ހޯދައިދިނުމަށް މަސައްކަތްކުރާ ޖަމުޢިއްޔާގެ 3 ބޭފުޅަކު. އާދެ، އަޅުގަނޑަށް ލިބިފައިވާ މަޢުލޫމާތުން އެއީ ޖަމުޢިއްޔާގެ ރައީސް މުޙައްމަދު މާޒިން، ޖަމުޢިއްޔާގެ ޚަޒާންދާރު ނަޞްރުﷲ ފާއިޒް، ދެން ޖަމުޢިއްޔާގެ ހިންގާ ސެކްރެޓަރީ މަރިޔަމް ޝިއުނާ. އާދެ، ތިޔަ 3 ބޭފުޅުންނަށް އިޖުތިމާޢީ ކަންކަމުގެ ކޮމިޓީގެ ފަރާތުން ވަރަށް ހޫނު މަރުޙަބާ އެއް ދަންނަވަން. އަޅުގަނޑުމެން މި ކޮމިޓީގައި މި ހިމެނިވަޑައިގަންނަވާ 11 މެންބަރުންނަކީ އެއީ، ހެންވޭރު ދެކުނު ދާއިރާގެ ޢިއްޒަތްތެރި މެންބަރު ޙާމިދު ޢަބްދުލްޣަފޫރު، މައްޗަންގޮޅި ދެކުނު ދާއިރާގެ ޢިއްޒަތްތެރި މެންބަރު މުޙައްމަދު ރަޝީދު، ހޯރަފުށީ ދާއިރާގެ ޢިއްޒަތްތެރި މެންބަރު އަޙްމަދު ރަޝީދު، މަހިބަދޫ ދާއިރާގެ ޢިއްޒަތްތެރި މެންބަރު ރުޤިއްޔާ މުޙައްމަދު، ގަލޮޅު ދެކުނު ދާއިރާގެ ޢިއްޒަތްތެރި މެންބަރު އަޙްމަދު މަޚްލޫފް، ވިލިމާފަންނު ދާއިރާގެ ޢިއްޒަތްތެރި މެންބަރު އަޙްމަދު ނިހާން ޙުސައިން މަނިކު، އުނގޫފާރު ދާއިރާގެ ޢިއްޒަތްތެރި މެންބަރު އަފްރާޝީމް ޢަލީ، މާވަށު ދާއިރާގެ ޢިއްޒަތްތެރި މެންބަރު ޢަބްދުލްޢަޒީޒު ޖަމާލު އަބޫބަކުރު، ވިލުފުށީ ދާއިރާގެ ޢިއްޒަތްތެރި މެންބަރު ރިޔާޟް ރަޝީދު، ދުވާފަރު ދާއިރާގެ ޢިއްޒަތްތެރި މެންބަރު މުޙައްމަދު ޒުބައިރު އަދި އަޅުގަނޑު ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަޞީޙު މުޙައްމަދު. އާދެ، އަޅުގަނޑުމެން މި ބައްދަލުވުމަށް ކަނޑައަޅާފައި އޮތީ 20 މިނެޓް. އެހެންވީމާ، މިހާރު 12:25. އިން ފެށިގެން އަޅުގަނޑުމެން 20 މިނެޓް ގުނަން ފަށާނަން. އެހެންވީމާ، ގެންދަން ޚިޔާލުކުރެވިފައި އޮތީ ފުރަތަމަ އަޅުގަނޑުމެން ވީ.އައި.އެސް.އެމް އަށް ފުރުޞަތު އަރުވާނަން ބިލާ ބެހޭ ގޮތުން ވިދާޅުވަން ބޭނުންފުޅުވާ އެއްޗެއް ވިދާޅުވުމަށް. ދެން އޭގެ ފަހުގައި މެންބަރުން ސުވާލުކުރެއްވުމާ އަދި ކަންކަމާ ގުޅިގެން ވީ.އައި.އެސް.އެމް ގެ ފަރާތުން އެއްޗެއް ވިދާޅުވުމަށް. އެ ގޮތަށް އަޅުގަނޑުމެން ކުރިއަށް ގެންދާނީ. އެހެންވީމާ، އަޅުގަނޑު މި ފުރުޞަތު އަރުވަނީ ވީ.އައި.އެސް.އެމް ގެ ފަރާތުން އެއްޗެކޭ ވިދާޅުވެ ދެއްވުމަށް.  
ވީ.އައި.އެސް.އެމް ގެ ރައީސް، މުޙަންމަދު މާޒިން ވާހަކަދެއްކެވުން:

މިހާރު ތިޔަ ވިދާޅުވި ގޮތުން އަޅުގަނޑު ދަންނަވާލަން އޮތް އެއްޗަކީ އަޅުގަނޑުމެން ޙަޤީޤަތުގައި އިޖުތިމާޢީ ކޮމިޓީ އާ ބައްދަލުކުރުމުގެ އެންމެ ބޮޑު ބޭނުމަކީ އަޅުގަނޑުމެން ވެސް ބޭނުންވާ ކަންތައްތަކެއް ހުރުމާ އެކު އެ ކަންތައްތަކެއް ހިއްސާކޮށްލުމަށް. ދެން ޙަޤީޤަތުގައި އަޅުގަނޑުމެންނަކީ ދިވެހިރާއްޖޭގެ ލޯފަން ކުދިންގެ ޙައްޤުތައް ހޯދައިދިނުމަށް މަސައްކަތްކުރާ ޖަމްޢިއްޔާ. ދެން ބިލަށް ބަލައިލާއިރު ދެން އެންމެ އެކަށީގެންވާ ގޮތަކަށް ނޫން ހުރީކީ. ދެން އެހެންވެގެން އަސްލު ޙަޤީޤަތުގައި އަޅުގަނޑުމެން ބޭނުންވާ ކަންތައްތަކެއް ހިއްސާކޮށްލުމަށް، އަޅުގަނޑުމެން ބޭނުންވާނެ ކަހަލަ ކަންތައްތަކެއް ހިއްސާކޮށްލުމަށް އަސްލު މި ބައްދަލުކޮށްލަންޖެހުނީ. 
ރިޔާސަތުން ވާހަކަދެއްކެވުން:

ކުރިން ވާހަކަފުޅު ދެއްކެވި މާޒިން ދެއްތޯ. ދެން މިހާރު މި ވާހަކަފުޅު ދައްކަވަނީ ނަޞްރުﷲ ފާއިޒް. އާދެ، ކުރިއަށް ގެންދަވާ.
ވީ.އައި.އެސް.އެމް ގެ ޚަޒާންދާރު، ނަޞްރުﷲ ފާއިޒް ވާހަކަދެއްކެވުން:

އަޅުގަނޑަށް ފެންނަ ގޮތުގައި ލޯފަން ކުދިންނަށް ދިވެހިރާއްޖޭގައި ތަޢުލީމް ހާސިލުކުރުމުގެ އެއްވެސް ފުރުޞަތެއް ލިބިފަ އެއް ނެތް. އެހެންނަމަވެސް، ހަމަ ލޯފަން ކުދިން ވެސް ތަޢުލީމް ހާސިލުކުރަން ބޭނުންވޭ. އެ ކުދިންނަށް ވެސް ހަމަ ކިޔެވޭނެ ކިޔަވަން މަސައްކަތްކޮށްފި ކަމަށް ވެއްޖިއްޔާ. މީގައި ދެރަވާ ތަންކޮޅަކީ ކިޔަވައިދޭނެ އެއްވެސް ބަޔަކު ނެތީ. އެކަން ކުރަން މިހާރު އަޅުގަނޑަށް މަޢުލޫމާތު ލިބިފައި އޮތް ގޮތުން ވެއްޖިއްޔާ އެބައުޅޭ. ނަމަވެސް، އެއީކީ އަޅުގަނޑު ޤަބޫލުކުރާ އަދި އަޅުގަނޑުމެން ޖަމުޢިއްޔާ އިން ޤަބޫލުކުރާ ގޮތެއް ނޫން. ލޯފަން ކުދިން ރާއްޖޭގެ އެކި ހިސާބުތަކުގައި އެބަ އުޅޭ. އެ ކުދިންނަކަށެއް ނެތް މާލެ އައިސް އެހެން ކިޔަވަން ތިބެވޭނެ ގޮތެއް. އެ ކުދިންނަށް ކިޔަވަދޭން ޖެހޭނީ ދަނާލެއް އެޅިގެން އެ ދަނާލުގެ ތެރޭގައި އެކުދިންގެ ހުރިހާ ކަމެއް ބެލެހެއްޓޭ ގޮތަށް. މިހާރު ކީރިތި ޤުރުއާން ހިތުދަސްކުރަމުން ގެންދާ ކުދިން ވެސް އެބައުޅޭ ޖަމުޢިއްޔާގައި. ނަމަވެސް، އެ ކުދިންނަކަށް ނޯވޭ އެ ކުދިންގެ އެ ތަނަށް ގޮސް އެނބުރި އައުމުގެ އެއްވެސް ޚަރަދެއް ވެސް. ހަމަ އެ ކުދިން ދާންޖެހެނީ އަމިއްލަ ޚަރަދުގައި. އެ ކުދިންނަަށް މިހާރު މި ލިބެނީ 1500 ރުފިޔާ. ދެން ޤާނޫނުން އަޅުގަނޑަށް ހީވަނީ 2000 ރުފިޔާ ކަންނޭނގެ ލާޒިމުކޮށްފައި އިންނަނީ ވަކި ގަވާއިދެއްގެ ދަށުން އެވެސް ދިނުމަށް. ސަރުކާރަށް އެ ކަމާ ބެހޭ ގޮތުން އަދި ވަނީ ވަކި ގޮތެއް ނުނިންމިފައި. ނަމަވެސް، އެ 2000 ރުފިޔާ ނުލިބޭނީ 1500 ރުފިޔާ ލިބޭއިރު 1500 ރުފިޔާ އިން އެމަހުގެ ޚަރަދުތައް ކޮށްފައި އަދި ލޯފަން އެތައް ކުދިންތަކެއް މިހެން އެއްކޮށް އުޅޭއިރު އެ ކުދިންގެ ފޯނު ކުރުންތައް ވެސް އޮންނާނެ. އެ ކުދިންނަކަށެއް ނޯންނާނެ ރައްޓެހިންނާ އެއްކޮށް އެހެން ތަންތަނަށް މާ ގިނައެއްކޮށް ދެވޭކަށެއް. އެ ކުދިން ހިތްހަމަޖެހުމަށް ކުރާ ކަމަކީ ފޯނުކުރުން. އެ ކަމަށް ވެސް ފުދޭވަރަކަށް ޚަރަދު ދޭ. ދެން 1500 ރުފިޔާ އެ ގޮތަކަށެއް ނޯވެ ފުދޭކަށެއް. ދެން އެހެންވީމާ، ކިޔަވައިދޭ ކަމަށް ވެއްޖިއްޔާމުން ދަނާލެއް އެޅެން އެބަޖެހޭ. ދަނާލެއްގެ ތެރޭގައި އެ ކުދިން ކިޔަވަން ތިބެންޖެހޭނީ. ދެން އެކުދިން ތިބޭއިރުގައި ޢާއިލާ މީހުންނަށް ވެސް އައިސް ތިބެވޭނެ ކަހަލަ ކޮންމެވެސް އިންތިޒާމެއް ހަމަޖެހިފައި އޮންނަންޖެހޭނެ. ދެން އޭގެއިތުރުން އެ ކުދިންނަށް މިހާރު އެއްވެސް ވަރަކަށް މުޖުތަމަޢުގައި އަޅާލުމެއް ނެތް. ޢާއިލާތަކުން ވެސް ވަރަށް އިހާނެތިކޮށް އެބަ ކަންތައްތައް ކުރޭ. ވަރަށް ބޮޑަށް އެކަހެރިކޮށްލާފައި އެބަހުރޭ. ނަމަވެސް އަދި އެއްވެސް ބަޔަކު ހިއުމަން ރައިޓްސް ކޮމިޝަނުން ވެސް އަދި އެހެން ބަޔަކުވެސް ނެތް އަދި މިހާތަނަށް ލޯފަން ކުދިންގެ ޢާއިލާތަކުން ކިހިނެތްތޯ އެ ކުދިންނާ ދޭތެރޭ ކަންތައްތައް ކުރަނީ، އެ ކުދިންގެ ޙައްޤުތަކަކީ ކޮބައިތޯ، އެ ކުދިންގެ ޙައްޤުތައް ހޯދައިދިނުމަށް އެއްވެސް ކަހަލަ މަސައްކަތްތަކެއް މިހާތަނަށް ކޮށްފަ އެއް ނެތް. އެހެންވީމާ، އެ ގޮތަށް ބަލާފައި އަޅުގަނޑު މި ލޯފަން ކުދިންތަކެއް އެއްވެގެން އިސްނަގައިގެން ހަމަ އެކުދިން ކުރި ކަމެއް ޖަމުޢިއްޔާ އެއް އުފެއްދުން. އެކަމުގައި އަޅުގަނޑު ވެސް ބައިވެރިވީ އެ ކުދިންގެ އެދުމުގެ މަތީން. މި ހުރިހާ ކަމަކީ ލޯފަން ކުދިންނަށް ކުރެވޭނެ ކަންތައްތަކަކަށް ނުވާތީވެ. ދެން ހިންގާ ކޮމިޓީގައި އަޅުގަނޑުމެން ޖަމުޢިއްޔާގައި ތިބޭނީ 10 މެންބަރުން. ތިބޭއިރުގައި އަޅުގަނޑުމެން ތިބޭނީ ވެސް 7 މެންބަރުން ހިންގާ ކޮމިޓީގައި ވެސް ލޯފަން ކުދިން ލާފައި. އެއީ، މެޖޯރިޓީ އޭރުން އިންނާނީ ކޮންމެ ގޮތެއް ވިޔަސް ލޯފަން ކުދިންނަށް. އޭރުން ލޯފަން ކުދިން ބޭނުންވާ ގޮތެއް ނޫން ގޮތަކަށެއް ކަމެއް ނިމިގެނެއް ނުދާނެ. އެ ގޮތަށް ބަލާފައި އަޅުގަނޑުމެން އެ ކަންތައްތައް އިންނާނީ ހަމަޖައްސާފައި. ދެން އިތުރު ކަމެއް އެބައޮތްތޯ.
ވީ.އައި.އެސް.އެމް ގެ ރައީސް، މުޙަންމަދު މާޒިން ވާހަކަދެއްކެވުން:

ދެން މަޖިލީހުން އެބައޮވޭ ފާސްކުރައްވާފައި 2008 ވަނަ އަހަރު ފާސްކޮށްފައި ލިޔުން ވެސް އަޅުގަނޑު އަތުގައި އިންނާނެ. އަޅުގަނޑު ހަނދާންވަނީ 2000 ރުފިޔާ ލިބެންޖެހޭނެ ގޮތަށް. އެކަމަކު އަޅުގަނޑުމެންނަށް މިހާތަނަށް ލިބެމުން އައީ 1500 ރުފިޔާ. ދެން އަނެއްކާ އިންނަނީ ވެސް، ޕްރޮސީޖަރ އެއް އިނދޭ. ޕްރޮސީޖަރ އިންނަނީ 65 އަހަރުން މަތީގެ ފަރާތްތަކަށް އެ ދޭ އިނާޔަތާ އެއްކޮށް އަޅުގަނޑުމެންނަށް ވެސް އެ ލިބެންޖެހޭނެ ގޮތަށް. އެކަމަކު އަދި މިހާތަނަށް އައި އިރު އޮތީ ނުލިބިފައި. އެވެސް އަޅުގަނޑުމެންނަކަށް މަޖިލީހަށް، މި ތަނަށް ވެސް ގުޅައިގެން ވަރަށް މަސައްކަތް ކުރިން. އޭރުގައި ހުންނެވި އަމީންޢާއްމު ދެންނެވީ އެ ބޭފުޅާ އަށް އެނގިފަ އެއް ނެތޭ ފާސްވެފައި އޮތް އެއްޗެއް ކަމަކަށް. އެކަމަކު އަޅުގަނޑުމެން މަޖިލީހުން ލިޔުމާ އެއްޗިހި ހޯދާފައި. ހަމަ ލިޔުމުގައި ވެސް ވަރަށް ބޮޑު އަޣުލަބިއްޔަތަކުން އެބަ ވޭ ޚާއްޞަ އެހީއަށް ބޭނުންވާ ކުދިންނަށް އެބައި ލިބެން ޖެހޭނެ ކަމަށް. އެހެންވީމާ، އެއީވެސް އަޅުގަނޑުމެން ހަމަ ކިހިނެއްވެފައި އޮތް ކަމެއްތޯ ބަލައިލަން ބޭނުންވާ ކަމެއް. ދެން ޙަޤީޤަތުގައި އަޅުގަނޑުމެންނަށް މިހާތަނަށް އައި އިރު ނަޞްރު ފާހަގަކޮށްލިހެން ހަމަ ކިޔަވާފައި ތިބި ކުދިން ވެސް ކިޔަވާފައި ހުރީ ވަރަށް ހާލުގައި. އެކަމަކު މިހާރު އަޑު ނުއިވޭ ކުދިންނަށް ވެސް ކިޔެވޭނެ ފުރުޞަތު އެބަހުރި. ވާހަކަ ނުދެއްކޭ ކުދިންނަށް ވެސް. އެކަމަކު އަޅުގަނޑުމެން މި އުޅެނީ ހަމަ ވަރަށް ބޮޑަށް ބޭކާރުކޮށްލެވިފައޭ ދެންނެވޭނީ. އެހެންވީމާ، މި ހުރިހާ ކަމަކުން އަޅުގަނޑުމެން ބޭނުން ސީދާ ޤާނޫނެއް އަޅުގަނޑުމެން ޙިމާޔަތް ކުރެވޭ ކަހަލަ ގޮތަކަށް މި ކަންތައްތައް ހަމަޖެއްސުމަށް. އެއީ އަޅުގަނޑުމެންގެ މަޤުޞަދަކީ. އެއީ އަޅުގަނޑުމެންގެ އެދުމަކީ ވެސް އެއީ. މިހާރު ވެސް ޤާނޫނުން އެބަވޭ އަޅުގަނޑުމެން ހަމަ ވާހަކަ އަކީ ޚާއްޞަ އެހީ އަށް ބޭނުންވާ ކުދިން ހިމާޔަތްކުރަން. އެކަމަކު އޭގެ އެންމެ އެދެވޭ ނަތީޖާ އެއް ނުނިކުމޭ. މަގުމައްޗަށް ނުކުތަސް އަޅުގަނޑުމެން މި ޖެހެނީ ވަރަށް ވިސްނައިގެން އުޅެން. އެހެން ނޫނިއްޔާ އެ ހިސާބުން އަޅުގަނޑުމެންގެ ދުވަސް އެ ދިޔައީ. ދުއްވާ އެއްޗެއް އަޅުގަނޑުމެންނަށް ބަލަނީކީ ނޫން. އެކަހަލަ ގަވައިދެއް އޮތީކީ އެއް ނޫން. ފަސޭހައެއްކޮށް އަޅުގަނޑުމެންނަށް ހޮސްޕިޓަލަކަށް ދިޔަސް އަދި އެހެން ތަނަކަށް ދިޔަސް ހަމަ އަޅުގަނޑުމެން ޖެހެނީ އެހެން މީހުންނަށް ވެސް ހަމަ އެއްހަމައެއްގައި. އެކަމަކު އަޅުގަނޑުމެންގެ ތެރޭގައި އެބަ ވޭ ހަމަ ވަރަށް އުނދަގުލުން ވެސް އުޅޭ ކުދިން. ނަޞްރު ވެސް ހަމަ ފާހަގަކޮށްލިހެން ހަމަ ވަރަށް ހާލުގައި މައިންބަފައިގެން އަޅާލުމާއި އޯގާތެރިކަން ނެތިއޭ ދެންނެވިޔަސް ދޮގަކަށް ނުވާނެ. އެކަމަކު މިކަހަލަ ކަންތައްތައް ވެސް އަޅުގަނޑުމެން ހިމާޔަތްކުރެވިފައި ނެތީމަ އަސްލު އަޅުގަނޑުމެން ބޭނުން މި ބިލުން ހުރިހާ ކަމެއް ވެސް އަޅުގަނޑުމެންނަށް ލުއިފަސޭހަ ވާން، ލުއިފަސޭހަކޮށްދޭން. އެ ގޮތުން އަޅުގަނޑުމެން މި ބައްދަލުކޮށްލީ އަސްލު ޙަޤީޤަތުގައި. 
ރިޔާސަތުން ވާހަކަދެއްކެވުން:

މަރިޔަމް ޝިއުނާ އެއްޗެކޭ ވިދާޅުވަން ބޭނުންފުޅިއްޔާ އަޅުގަނޑު ފުރުޞަތު އަރުވާނަން.
ވީ.އައި.އެސް.އެމް ގެ ސެކްރެޓަރީ މަރިޔަމް ޝިއުނާ ވާހަކަދެއްކެވުން:

މި ވަގުތު ވާހަކަފުޅު ދައްކަވާނީ އެ ދެ ބޭފުޅުންވީމަ އަޅުގަނޑު އެއްވެސް އެއްޗެއް ދަންނަވާކަށް މި ވަގުތު ބޭނުމެއް ނޫން. 
ރިޔާސަތުން ވާހަކަދެއްކެވުން:

އާދެ، އަދި ފާއިޒް އެއްޗެކޭ ދަންނަވާލާ. 
ވީ.އައި.އެސް.އެމް ގެ ޚަޒާންދާރު، ނަޞްރުﷲ ފާއިޒް ވާހަކަދެއްކެވުން:

ދެން އަޅުގަނޑަށް ފާހަގަކޮށްލެވޭ އަނެއްކަމަކީ 65 އަހަރުން މަތީގެ މީހުންނަށް ހިލޭ ބޭސްފަރުވާ ކުރެވޭނެ ގޮތް އޮވޭ. ނަމަވެސް، ލޯފަން ކުދިންނަށް ނީނދޭ އެ ގޮތެއް ހަމަޖެހިފަ އެއް. ލޯފަން ކުދިންނަކަށެއް ނޯވޭ ލާރި ހޯދޭނެ ގޮތެއްވެސް. ނަމަވެސް، 65 އަހަރުން މަތީގެ ބޭފުޅުންނަށް އެބަ އޮވޭ ކޮންމެވެސް ގޮތަކުން ލާރި ހޯދޭނެ ގޮތް މަގުފަހިވެފައި. އެ ބޭފުޅުންގެ ދަރިން ވެސް އެބަ ތިބި. އަދި އަނބިން ނުވަތަ ފިރިން ވެސް އެބަ ތިބި. ނަމަވެސް. ލޯފަން ކުދިންނަށް ނޯވޭ އެފަދަ ގޮތެއް ވެސް ހަމަޖެހިފަ އެއް. ވަޒީފާ އެއް ލިބޭނެ ގޮތެއް ވެސް ނެތް. ވަޒީފާ އެއް ހޯދަން ތަނަކަށް ދިޔަކަމުގައި ވިޔަސް ލޯފަން ކުއްޖަކަށް ވެއްޖިއްޔާމުން ދެން އިތުރަކަށް ވާހަކަ ދެއްކުމެއް ވެސް، އިންޓަރވިޔު އެއް ވެސް އެއްވެސް ކަމެއް ނޯވޭ. ހަމަ ވަގުތުން އެއްކައިރިކޮށްލެވެނީ. އިތުރަށް ކުރެވޭނެ ކަމެއް ނޯވޭ. އެހެންވީމާ، ލޯފަން ކުދިންނަށް ވެސް ހަމަ ހިލޭ ބޭސް ފަރުވާ ކުރެވޭނެ ގޮތެއް އަޅުގަނޑަށް ހީވަނީ އެއީ އޮންނަންޖެހޭނެ ކަމެއް ހެން. ޤާނޫނުން ސީދާ ކަނޑައެޅިގެން އެކަން އެ ކުދިންނަށް ލިބިދޭންޖެހޭ ޙައްޤެއްގެ ގޮތުގައި އޮންނަންޖެހޭނެ. މިހާތަނަށް އެ ކުދިންނަށް ބޭސްކުރަން ދާއިރުގައި ހަމަ ފުދޭވަރަކަށް ބޮޑެތި ޚަރަދުތައް އެބަ ދޭ. ލޯފަން ކުދިންގެ ތެރޭގައި މިހާރު އެބަ ތިބި ބޭސްކޮށްގެން ހަމަ ރަނގަޅު ކުރެވޭނެ ކުދިން ވެސް. ނަމަވެސް، ޢާއިލާގެ އެފަދަ ތަނަވަސް ކަމެއް ނެތުމާއި ލޯފަން ކުއްޖަކަށް ވީމަ ބައެއް ޢާއިލާތަކުން ހަމަ އެކުދިންނާ އަޅާނުލާ ހަމަ ދޫކޮށްލާފައި ހުންނަނީ. ދެން ވިސްނާ ވިސްނުން ކަންނޭނގެ. އެ ކުއްޖާ ނެތަސް ދެން ތިބި ކުދިން ވެސް ގޮވައިގެން އުޅެވިދާނޭ. އޭނައަށް ދެން ނުފެންނަނީއޭ. ނުފެންނަ މީހާ ބަހައްޓާނީއޭ. ފެންނަ ކުދިން ގޮވައިގެން އުޅެން. އެ ކަހަލަ ވިސްނުމެއްގައި ވެސް ހަމަ އެބައުޅޭ. މި ޖަމުޢިއްޔާގައި އުޅޭ ލޯފަން ކުދިން މެންބަރުންނަށް ބަލައިލާއިރު މެންބަރުންގެ ތެރޭގައި ވެސް އަޅުގަނޑުމެން ހަމަ ފުދޭވަރަކަށް ދުވާލު ދާ ހަތަރުދަމު ހަމަ ލޯފަން ކުދިންގެ ހަމަ ކޮންފަރެންސްގައި ގިނަ ވަގުތު ހޭދަކުރަނީ ފޯނުގައި. އެހެންވީމާ، އެ ކުދިންގެ ފަރާތުން ވަރަށް ގިނަ މަޢުލޫމާތުތައް ލިބޭ. އެ ކުދިންގެ ތެރޭގައި އެބަ އުޅޭ ވަރަށް ދަތި ހާލުގައި އުޅޭ ކުދިން. ހަމަ ޢާއިލާ އިން ހަމަ އެ ލިބޭ 1500 ރުފިޔާ ވެސް އެ ކުދިންނަށް އޭގެން އެއްވެސް ލާބަ އެއް މަންފާ އެއް ނުކުރަނީ ކިތަންމެ ކުދިންނެއް އެބައުޅޭ. އެކަމަކު ކަނޑައަޅާފައި މި ދެނީ އެ 1500 ރުފިޔާ ހަމަ ސީދާ ހަމަ ލޯފަން ކުދިންނަށް. އެކަމަކު ލޯފަން ކުދިންނަށް އޭގެ އެއްވެސް ފައިދާ އެއް ނުކުރޭ. އެކަން ބެލޭނެ އެއްވެސް ކަހަލަ ނިޒާމެއް ވެސް ކަނޑައެޅިފައި ނޯންނާތީ ކަންނޭނގެ އެ ކަންތައް ކުރެވެނީ. އެކަމަކު އަޅުގަނޑަށް ހީވަނީ އެ ކަންތައްތައް ޖެހޭނެ ކަންނޭނގެ ކޮންމެވެސް އެއްބަޔަކު މޮނިޓަރ ކުރެވެން. ދެން އެ ގޮތަށް އަޅުގަނޑުމެންގެ ޖަމުޢިއްޔާ އެއް އުފައްދައިގެން އަޅުގަނޑުމެންނަކަށް ވެސް އަދި މާބޮޑު ސަޕޯޓެއް މުޖުތަމަޢުއަކުން ނުލިބޭ. ސްޕޮންސަރ އަށް ތަންތަނުގެ އެހީއަށް އެދުނީމަ ވެސް އެހީ ވެސް އަޅުގަނޑުމެންނަކަށް އެންމެ އެކަށީގެންވާ ގޮތަކަށް ނުލިބޭ. އަދި މިހާތަނަށް ލިބިފައި ވަނީ އަޅުގަނޑުމެންނަށް އެންމެ ފަރާތެއްގެ އެހީ އެއް. އެހެން ފަރާތްތަކުން ވިދާޅުވަނީ އެހީތެރިކަމެއް މިވަގުތު ނެތޭ ދެވޭކަށް ނެތޭ. އެ ވާ ގޮތަކީ އަޅުގަނޑުމެންނަކަށެއް ނޯންނާނެ މިސާލަކަށް މަޖިލީހުން އަޅުގަނޑުމެންނަށް އެހީތެރިކަމެއް ވެ ދިނީމަކާ އަޅުގަނޑުމެންނަށް މަޖިލިސް ޕްރޮމޯޓް ކޮށްދެވޭކަށެއް. އެއީ އަޅުގަނޑުމެންނަށް ކޮށްދެވެން ނެތް ކަމަކަށް ވާތީވެ މަޖިލީހުގެ އިޝްތިހާރެއް ދެއްކޭނެ ގޮތެއް ވެސް އަދި ބެހޭ ގޮތުން އެއްވެސް ކަހަލަ ބެނަރ އެއް އެއްޗެއް ހަދައިގެންވެސް އަޅުގަނޑުމެން ހަރުކުރާނެ ވެސް ތަނެއް އޮތީކީ ނޫން. އެ ގޮތަށް ވީމަ ކަންނޭނގެ އެއްވެސް ފަރާތަކުން އަޅުގަނޑުމެންނަކަށް ނެތް އެހީތެރިކަމެއް ނުދޭ. ވަރަށް ދެރަކަމެއް އެއީ. އަޅުގަނޑުމެން ވެސް ކޮންމެ ގޮތެއް ވިޔަސް ލޯފަން ކުދިންންގެ ޙައްޤުތަކަށް، މި ކުދިން ވެސް ވަރަށް ބައިވަރު އަޅުގަނޑުމެން ވެސް ކުރަން ހަމަ ކަނޑައަޅާފައި ހުރީ. އެހެންވީމާ، އަޅުގަނޑުމެން މި ކުދިންނަށް އެ ކަންތައްތައް ހަމަޖެހޭނެ ކަހަލަ ގޮތެއް ސީދާ ޤާނޫނުން ހަމަޖެހިފައި އޮތުމަކީ އަޅުގަނޑަށް ހީވަނީ ވަރަށް ރަނގަޅު ކަމެއްހެން. 
ރިޔާސަތުން ވާހަކަދެއްކެވުން:
އާދެ، މިހާރު އަޅުގަނޑުމެން ގަޑިތައް ހަމަޖެހިފައި އޮތް ގޮތުން އެހެން ބޭފުޅުންނަށްވެސް ދަންނަވާލާފައި އޮތީމަ 11:45 އާއި ހަމައަށް އަޅުގަނޑުމެން ކުރިއަށް ގެންދާނީ. މިހާރު އަޅުގަނޑު ނޯޓު ކުރަން ފަށައިފިން. ފުރަތަމަ އަޙްމަދު ރަޝީދު. އޭގެ ފަހުގައި ނިހާނު، އޭގެފަހުގައި މުޙައްމަދު ރަޝީދު. 

ހޯރަފުށީ ދާއިރާގެ މެންބަރު އަޙްމަދު ރަޝީދު ވާހަކަދެއްކެވުން:
އާދެ، ކަލޭމެން ކުދިންގެ ތި ޖަމުޢިއްޔާއިން ކުރާ މަސައްކަތަށް ދެން އަޅުގަނޑުމެން ވެސް ހަމަ އުފާވެ ފަޚުރުވެރިވަން. ދެން އަޅުގަނޑު މީގައި އަހާލަން ބޭނުން ހަމަ ކުރުކޮށް ވިދާޅުވެބައްލަވާ ކިތައް ކުދިން އަނެއްހެން ޖުމްލަ މިހާރު ރަޖިސްޓަރީވެފައި އެބައޮތްތޯ ޖަމުޢިއްޔާގައި.

ވީ.އައި.އެސް.އެމްގެ ޚަޒާންދާރު ނަޞްރުﷲ ފާއިޒް ވާހަކަދެއްކެވުން:
ޖަމުޢިއްޔާގައި މި ވަގުތު ތިބޭނީ 25 މެންބަރުންގެ. ފޯމް މިހާތަނަށް ދޫކުރެވިފައިވަނީ 90 ފޯމް. ދެން ރާއްޖެތެރެއިން ...

ހޯރަފުށީ ދާއިރާގެ މެންބަރު އަޙްމަދު ރަޝީދު ވާހަކަދެއްކެވުން:
ރާއްޖޭގައި އަނެއްހެން ތި ޖަމުޢިއްޔާއިން ބެލިފައި އެބައޮތްތޯއޭ ލޯފަން ކިތައް ކުދިން އުޅޭނެ ކަމަށް. 

ވީ.އައި.އެސް.އެމްގެ ޚަޒާންދާރު ނަޞްރުﷲ ފާއިޒް ވާހަކަދެއްކެވުން:
އަޅުގަނޑުމެންނަށް ލިބިފައިވާ މަޢުލޫމާތަކީ 208. 

ހޯރަފުށީ ދާއިރާގެ މެންބަރު އަޙްމަދު ރަޝީދު ވާހަކަދެއްކެވުން:
208 ދެއްތޯ. ދެން ޙަޤީޤަތުގައި އަޅުގަނޑުމެން އިޖުތިމާޢީ ކޮމިޓީ އިން މި ކުރާ މަސައްކަތަކީ މުޅި ޖުމްލަ ގޮތެއްގައި މުޅި ދިވެހިރާއްޖޭގައި ތިބި ނުކުޅެދުންތެރިކަން ހުރި ބޭބޭފުޅުންނަށް ޚާއްޞަކޮށްގެން ބިލެއްގެ މަސައްކަތް ކުރެވެމުން މި ދަނީ. ދެން ތި ބޭފުޅުންނަށް ދަންނަވާލި އެންމެ ބޮޑު މަޤުޞަދަކީ މި ބިލަށް ތި ބޭފުޅުންގެ ވިސްނުންފުޅުގައި ހުރި ކަމެއް އިތުރު ކޮށްލުމާއި، ތި ބޭފުޅުމންގެ ވިސްނުމުގައި ބިލަށް އިތުރުކޮށްލެވޭނީ ކޮންކަމެއްތޯ ބަލައިލުން. ދެން އެ އުސޫލުގެ މަތިން އަޅުގަނޑުމެން ކޮމިޓީ އިން ހަމަ މަސައްކަތް ކުރާނަން ތި ބޭފުޅުން ތި އިހުސާސްތައް އަޑުއަހައި  ކުރެވެން އޮތްކަމެއް ކޮށް ދިނުމަށް. ދެން ދަންނަވާލަން މި އުޅޭ ވާހަކަ އަކީ، އަޅުގަނޑު ވަރަށް އެދެން ހަމަ އިތުރަށް މިހާރު ތި ކުދިންނަށް ވެސް ފުރުޞަތު އޮންނާނެ ތި ކުދިންނަށް، ލޯފަން ކުދިންނަށް ޚާއްޞަކޮށްގެން ޤާނޫނެއް ހަދާފައި ހަމަ ރައްޔިތުންގެ މަޖިލީހުގެ ފްލޯ އަށް ވެއްދުމުގެ ފުރުޞަތު އެބައޮތޭ މެންބަރަކު މެދުވެރިކޮށްގެން. އެހެންވީމާ، އެ މަސައްކަތް ކުރެވޭނެ ޖަމުޢިއްޔާއިން އިސްނަގައިގެން. އެހެންވެއްޖެއްޔާ ޚާއްޞަ ކުރެވޭނެ. އެކަމަކު މި ބިލަކީ، މިއީ ހަމަ ނުކުޅެދުންތެރިކަން ހުންނަ ޚާއްޞަ އެހީ އަށް ބޭނުންވާ ބޭފުޅުންނަށް، އެ ހުރިހާ ކަންތައްތަކެއް ހިމެނޭ ގޮތަށް ޖުމްލަ ގޮތެއްގައި ހެދިފައި އޮތް ބިލެއް ކަމަށް ވާތީ އެ ވާހަކަ ދަންނަވާލީ. ޝުކުރިއްޔާ.

ރިޔާސަތުން ވާހަކަދެއްކެވުން:
ދެން ނިހާން. އޭގެފަހުން މުޙައްމަދު ރަޝީދު. 

ވިލިމާފަންނު ދާއިރާގެ މެންބަރު އަޙްމަދު ނިހާން ޙުސައިންމަނިކު ވާހަކަދެއްކެވުން:
އާދެ، އަޅުގަނޑުވެސް ހަމަ އަވަސްކޮށްފައި އެއްޗެއް ދަންނަވާލެވޭތޯ ބަލާނަން. އަޅުގަނޑުވެސް ހަމަ ވަރަށް ބޭނުން މައިގަނޑު ސުވާލު އެ ޢިއްޒަތްތެރި މެންބަރު އެ ކުރެއްވެވީ. އަޅުގަނޑު އަހާލަން ބޭނުން ތި ބޭފުޅުންގެ ޑާޓާބޭސްގައި ތިބީ ކޮން އަދަދެއްތޯ. އެދަދު ދެން މިހާރު އެ އޮތީ ފާސްވެފައި. އެނގިފައި. 25 މެންބަރުން. އަދި ތި ބޭފުޅުންގެ މަޢުލޫމާތުގައި އެބަ އޮތް 208 ކުދިން ލޯފަން ތިބި ކަމަށް. ދެން ހުށަހެޅުއްވި ހުށަހެޅުއްވުންތައް އަޑުއިވުމަށްފަހު އަޅުގަނޑަށް ހަމަ އޭގައި ބައިވެރިވާކަށް އަޅުގަނޑު ހަމަ އަޅުގަނޑުގެ އަމިއްލަ ނަފުސުގައި ބައިވެރިވާ ކަމަށް ދަންނަވަން. ދެން އަޅުގަނޑަށް އެނގޭ ހުރިހާ ޢިއްޒަތްތެރި މެންބަރުންވެސް އެކަން ކުރާނެކަން. އަޅުގަނޑުމެން އަތުގައި އޮތް ބިލާ ބެހޭ ގޮތުން ޢިއްޒަތްތެރި މެންބަރު އެ ވިދާޅުވެދެއްވި ވާހަކަފުޅަކީ ތެދެއް. ޖުމްލަގޮތެއްގައި މި ބިލަކީ ނުކުޅެދުންތެރިކަން ހުންނަ މީހުންގެ ޙައްޤުތައް ރައްކާތެރިކުރުމަށް ސަރުކާރުން ހުށަހެޅުއްވި ބިލަކާއި، ޢާއްމު މެންބަރަކު ހުށަހެޅުއްވި ބިލެއް ކޮމްބައިން ވެގެން މިތާ. މީގައި އެބަ އޮތް ކޮންމެވެސް ޢިނާޔަތެއްގެ ވާހަކަ. އެހެންވީމާ، ޢިނާޔަތުގެ މައްސަލައިގައި އަޅުގަނޑުމެންނަށް ހަމަ ގޮތްތަކެއް އެހެން މެންބަރުންނާ އެކު ނިންމާލެވިދާނެ ކަމަށް އަޅުގަނޑު ޤަބޫލުކުރަން. އެކަމަކު އަޅުގަނޑު އެބަ އޮތް ހަމަ މި ފުރުޞަތަށް އަޅުގަނޑު އެދުނީ ވެސް ދެންނެވި ވާހަކައަކުން. އޮޅުން ނުފިލި ކުޑަކުޑަ މައްސަލަ އެއް ތި ބޭފުޅުންނާ އަދި މި ކޮމިޓީގެ ރެކޯޑަށްޓަކައި ވެސް ހިއްސާ ކޮށްލަން. ދުނިޔޭގެ އެއްވެސް ޤައުމެއްގައި އެ ޤައުމަކަށް ޓެލެކޮމިއުނިކޭޝަން އޮތޯރިޓީގެ ދަށުން ބޭރުގެ ކުންފުންޏަކަށް ނުވަތަ އެތަނުގެ ކުންފުންޏަކަށް ނެޓްވޯރކް ޕްރޮވައިޑް ކޮށްދިނުމުގެ އިނދޭ ޚާއްޞަ މާއްދާ އެއް އަޅުގަނޑަށް މަޢުލޫމާތު ލިބިފައިވާ ގޮތުގައި. އެއީ އިޖުތިމާޢީ މަސައްކަތަކަށް އެހީތެރިވުމުގެ ގޮތުން ވަކި ރިޒަރވެއް ރައްކާ ކޮށްފައި ބެހެއްޓުން ކަމަށް އަޅުގަނޑަށް އެނގިފައި އޮތީ. ތި ބޭފުޅުން ދެންމެ ތި ވިދާޅުވެދެއްވި އެއްޗަކުން އަޅުގަނޑަށް އޮޅުންފިލީ މި ކުދިންތައް ވަރަށް ގިނައިން އެބަ އެޓޭޗުވެއޭ ކޮންފަރެންސް ފޯނު ކޯލަށް ނުވަތަ ކޮންފަރެންސް ވަގުތުގައި. އަޅުގަނޑު ޔަޤީން، އަޅުގަނޑަށް ޤަބޫލުކުރެވޭ އަޅުގަނޑަށް އެ މާއްދާ އެނގިފައި އިން މިންގަނޑުން ދިރާގު ނުވަތަ ވަތަނިއްޔާ އިން ޚާއްޞަ ޓޯޓަލް ފްރީ ނެޓްވޯރކެއް ތި ބޭފުޅުންގެ މަސައްކަތަށް ދޭނެކަން. އަދި އެ މަސައްކަތަކީ މި މަޖިލީހުގެ ރުހުން ހޯދައިގެން ކުރަންޖެހޭ ކަމެއް ކަމަށް ވެއްޖެ ކަމަށް ވަންޏާ އަޅުގަނޑު އެ ގޮތަށް މި ބިލަށް އިޞްލާޙެއް ގެންނަން ހުށަވެސް އަޅަން. އަޅުގަނޑަށް އެނގޭ އެހެން މެންބަރުން މިކަން ކުރައްވާ ވިސްނާ ވަޑައިގެންފައި މިކަން އަޅުގަނޑުމެންނަށް ފެންނާނެކަން. މި ދެންނެވީ ޢާއްމު އިޝްތިހާރުތަކާއި ޢާއްމު ސަރުކާރަށް ދައްކަންވާ ފީގެ އިތުރުން މި ޒާތުގެ ކަންތައްތައް ކުރަން މަޖުބޫރުކޮށް، އެހެން ޤައުމުތަކުގައި މިކަން ކޮށްފައި ހުރިކަން އަޅުގަނޑަށް އެނގޭތީ އަޅުގަނޑު މި ދެންނެވީ. ދާދިފަހުން އަޅުގަނޑު ހާޒިރުވި ކޮންފަރެންސަކުން އަޅުގަނޑަށް މިކަން އެނގިގެން ދިޔައީ. އެހެންވެ އެ ހާލަތުގައި މި ކޮމިޓީގެ ރެކޯޑަށްޓަކައި އަޅުގަނޑު އެ ވާހަކަ ދަންނަވަން. އަޅުގަނޑަށް އެނގޭ ވަގުތު އަޅުގަނޑުމެންނަށް ކުޑަ. ވަރަށް ބައިވަރު ވާހަކަ މީގެ ބޭރުން އަޅުގަނޑުމެންނަށް ތި ބޭފުޅުންނާ ވެސް ދެއްކިދާނެ. ދެން އޮތީ އަޅުގަނޑުމެންނަށް ޖެހުނު މައިގަނޑު އުނދަގުލުގެ ވާހަކަ އަޅުގަނޑު ތި ބޭފުޅުންނަށް ދައްކާލަން. ދަންނަވަންޖެހެނީ މި ބިލު ނިމިގެން ދިޔައިމަ ތަޞްދީޤު ނުކޮށް އަލުން އަނބުރާ ފޮނުވާފައި ރައީސުލްޖުމްހޫރިއްޔާ މި އޮތީ މީގައި ބައިވަރު މީހުންގެ މައްސަލަ. ތި ބޭފުޅުން އަޅުގަނޑު މި ދަންނަވާ ދެންނެވުމަށް އެއްޗެއް ހީފުޅު ނުކުރައްވާ. ނުކުޅެދުންތެރިކަން ހުންނަ މީހުން ކަމަށް ލޯފަން ކުދިން އެއީ ތި ބޭފުޅުން ޤަބޫލުފުޅުކުރައްވާ ގޮތެއްތޯއޭ. އެ ސުވާލު އެކަނި އަޅުގަނޑު އަހާލަން ބޭނުންވަނީ. 
ރިޔާސަތުން ވާހަކަދެއްކެވުން:
އަޅުގަނޑު ފަހުން ފުރުޞަތު އަރުވާނަން ވަގުތުގެ ގޮތުން. ދެން މުޙައްމަދު ރަޝީދު. އޭގެފަހުގައި ރުޤިއްޔާ.

މައްޗަންގޮޅި ދެކުނު ދާއިރާގެ މެންބަރު މުޙައްމަދު ރަޝީދު ވާހަކަދެއްކެވުން:
ޝުކުރިއްޔާ. ވީ.އައި.އެސް.އެމްގެ ޖަމާޢަތަށް، ވަޑައިގެން ދެއްވި ހުރިހާ ބޭފުޅުންނަށް އަޅުގަނޑުގެ ސުވާލަކީ، ތި ބޭފުޅުން މި ޖަމާޢަތް ރަޖިސްޓަރީކޮށްފައި އޮންނަތާ ކިހާ ދުވަހެއް ވެއްޖެތޯއޭ. އަދި ތި ބޭފުޅުން ރަޖިސްޓަރީ ކޮށްފައިވަނީ ކޮން ރަށެއްގައިތޯ. ޢާއްމުގޮތެއްގައި ތި ދެންނެވި 25 ކުދިން ނުވަތަ 208 ކުދިން އަސްލު މިހާރު ރަޖިސްޓަރީވެފައި ތިބި 25 ކުދިންގެ ތެރެއިން ތި ބޭފުޅުންނަށް އެނގިލައްވާނެ މި ޢާއްމުކޮށް މި ލޯފަން ކުދިން އުޅެނީ ކޮން ސަރަހައްދެއްގައިތޯ އުފަންވެފައި. ދެން ޖުމްލަ ތި ދެންނެވީ 208. އެ ރެކޯޑް ތި ބޭފުޅުންގެ އަތްޕުޅުގައި އޮތިއްޔާމު އަޅުގަނޑު ވެސް އެ ހަމަ ހިއްސާކޮށްލަން ބޭނުންވަނީ، އެ ލޯފަން ކުދިންގެ ބޭސް ފަރުވާގެ ކަންތައްތައް ވެސް އެބަ އޮތް ތި ބޭފުޅުން އެ ކޮން، ހުށަހެޅުމެއްގެ ގޮތުގައި އެދިފައި. އެހެންވީމާ، މި ހުރިހާ ކަމަކަށް ބޭސްކޮށްފައި އެކި ތަންތަނުގައި އެކި ވައްތަރުގެ ބޭސް ފަރުވާ އެއްކަލަ ބުނާހެން ލިބޭ ގޮތަށް ހުރުމާ އެކު، އެހެންވީމާ، މި ކަންތައްތަކަށް ތަންކޮޅެއް މަގު ފަހިވާނެ ކަންނޭނގެ ތި މަޢުލޫމާތުތައް ފުރިހަމަ ގޮތުގައި އަޅުގަނޑަށް ލިބިއްޖެއްޔާމު. ޝުކުރިއްޔާ.
މަހިބަދޫ ދާއިރާގެ މެންބަރު ރުޤިއްޔާ މުޙައްމަދު ވާހަކަދެއްކެވުން:
އާދެ، ޝުކުރިއްޔާ. އެންމެ ފުރަތަމަ ވެސް އަޅުގަނޑު ޝުކުރު، އަޅުގަނޑު ވަރަށް އުފާވި ވާހަކަ ދަންނަވާލަން ބޭނުން ތިކަހަލަ ޖަމުޢިއްޔާ އެއް އުފެދިގެން، ޚާއްޞަކޮށް ތި ޖަމުޢިއްޔާގެ އިސް 3 ބޭފުޅުންނާ ބައްދަލުވި ކަމަށްޓަކައި ހަމަ ވަރަށް އުފާކުރަން. އަޅުގަނޑުގެ އަމިއްލަ ނަމުގަ އާއި އަދި އަޅުގަނޑު ކޮމިޓީގެ ނަމުގައި. ދެން އަޅުގަނޑު ހަމަ ކުޑަކުޑަ އެއްޗެއް ސާފުކޮށްލަން ބޭނުންވަނީ. މިސާލަކަށް އަޅުގަނޑުގެ ވެސް ހަމަ ދެބެންގެ ދެދަރި ހަމަ ވަރަށް ގިނަ ކުދިންތަކެއް ތިބޭނެ ލޯފަން އިނގޭތޯ. ގާތްގަނޑަކަށް 6 ވަރަކަށް، ދެން އަޅުގަނޑަށް އެނގޭ ތި ކުދިންނާ ގުޅުން އޮންނަކަން ވެސް. މި ޖަމުޢިއްޔާގެ މެންބަރަކަށް ވާންވެއްޖެނަމަ ކިހިނެއްތޯ ހަދަންޖެހެނީ. ދެން ތި ޖަމުޢިއްޔާގެ ފަރާތުން ކޮންކޮން ކަންތަކެއްތޯ މައިގަނޑު ގޮތެއްގައި ރޭވިފައި މި އޮންނަނީ. އެއީ ހަމަ އަޅުގަނޑު ސާފުކޮށްލަން ބޭނުންވާ ކަންތައްތަކަކީ. ޝުކުރިއްޔާ.

އުނގޫފާރު ދާއިރާގެ މެންބަރު އަފްރާޝީމް ޢަލީ ވާހަކަދެއްކެވުން:
އާދެ، ފުރަތަމަ ވެސް ވަޑައިގެންދެއްވީތީ ވަރަށް ބޮޑަށް ޝުކުރިއްޔާ. ދެން ތި ބޭފުޅުންނަށް ދެން ވަރަށް ކުރުކުރުކޮށް އެއްޗެއް ދަންވާލަންޏާ އަޅުގަނޑަށް ވެސް ތި ބޭފުޅުން ތި ހުށަހެޅުއްވި ކަންތައްތައް އެއީ އަޅުގަނޑުމެން ހަމަ ވަރަށް ބޮޑަށް ބަލައިގަންނަ ކަންތައްތައް. ދެން ނެޓްވޯރކް މައްސަލައިގައި ދެން އަޅުގަނޑު ހަމަ ހިތަށް އަރާ އެއްޗަކީ ކޮންމެ ގޮތެއް ވިޔަސް ތި ވާހަކަ ހަމަ ތިހެން ވިދާޅުވީމަ އަޅުގަނޑުމެން ޤަބޫލުކުރަން އެ މީހުންނަށް ހަމަ ފޫހިފިލުވާލާ ނުވަތަ މުނިފޫހިފިލުވުމުގެ ގޮތުން ކުރެވޭނެ މާ ބޮޑު ކަންތައްތަކެއް ނޯންނާތީ ހަމައެކަނި އޮތް ވަސީލަތަކީ އެއީ. އެކަމަކު ބިލުގައި މިކަހަލަ ކަމެއް ހިމަނާއިރު އަޅުގަނޑުމެން ވިސްނަންޖެހޭ ކަންތައްތަކެއް ހުރޭ. ހަމަ ބަލި ވަރަށް ބައިވަރު މީހުން އުޅޭ އެހެންކަމެއް ނުކުރެވޭ އެހެންނޫންތޯ. ހަމަ ލޯފަން ކުދިންނެކޭ އެއް މަޤާމުގައި ލޯފަން ނޫނަސް ތިބޭ ބައެއް ތިބޭ. އެހެންވީމާ، އެ ކަހަލަ މީހުންތައް އޮންނާނެ. އެހެންވީމާ، އެ ހުރިހާ ކަމަކަށް ރިޢާޔަތް ކޮށްފައި ކިރިޔާ ވެސް އަޅުގަނޑުމެންނަށް ހަދާލެވެން އޮތް ގޮތެއް ހަދައިދޭނަން. ދެން އެހީގެ މައްސަލައިގައި އަޅުގަނޑު ދަންނަވާލަން އަދިވެސް ބޮޑަށް ހަމަ ރެކަމަންޑު ކުރަން. ތަންކޮޅެއް ބޮޑަށް މަސައްކަތް ކުރައްވަން. އެއީ އަޅުގަނޑަށް ޤަބޫލުކުރެވޭ ގޮތުގައި ރާއްޖޭގައި މި ތިއްބެވި ބޮޑެތި ވިޔަފާރިވެރިންނާއި، ރިސޯޓްތަކުގެ ބޮޑެތި ވެރިން، އެ މީހުން މިކަހަލަ ކަންތައްތަކަށް ވަރަށް ހޭދަ ކުރައްވާ ކަމަށް އަޅުގަނޑަށް އެނގެނީ. އެހެންވީމާ، ދެން ހަމަ ކޮންމެހެން ކުރެއްވި މަސައްކަތްޕުޅުތަކަށް ދެން މި ހުރިހާ އެއްޗެހި އަހާކަށް ނެތިން. ދެން އަދި އިތުރަށް އަޅުގަނޑު ޤަބޫލުކުރާގޮތުގައި މަސައްކަތް ކުރައްވަންޖެހޭ އެބަ. އެއީ އެންމެ ފަރާތެއްގެ އެހީ ލިބޭ އެހެން ވިދާޅުވީމާ، ރާއްޖެ އަށް ވަރަށް ހުތުރުވޭ އަޅުގަނޑަށް. ޤަބޫލުކުރެވިފައި އޮތްގޮތާ ވަރަށް ޚިލާފު. އެހެންވީމާ، އެ މަސައްކަތް ބޮޑަށް ކުރިއަށް ގެންދަވަން އަޅުގަނޑަށް ވަރަށް ބޮޑަށް ފެންނަ ވާހަކަ ދަންނަވާލަން ހަމަ. 

ރިޔާސަތުން ވާހަކަދެއްކެވުން:
އާދެ، އަޅުގަނޑުމެންގެ ރައުންޑު ނިމުނީ. މިހާރު އަޅުގަނޑު ފުރުޞަތު އަރުވާނަން. ދެތިން ސުވާލެއް މިހާރު ތި ބޭފުޅުންނަށް އަމާޒުވެފައި އޮތީ. އެހެންވީމާ، އެއަށް ޖަވާބު ދެއްވުމަށް.

ވީ.އައި.އެސް.އެމްގެ ޚަޒާންދާރު ނަޞްރުﷲ ފާއިޒް ވާހަކަދެއްކެވުން:
ޖަމުޢިއްޔާ ރަޖިސްޓަރީވެފައި އޮތީ މި އަހަރުގެ ޖެނުއަރީ 26 ގައި. ދެން އަޅުގަނޑުމެން ދިރާގާއި ވަޔަނިއްޔާ އަށް ވެސް ސިޓީ ލިން. ވަތަނިއްޔާ އިން އަޅުގަނޑުމެންނަށް އައީ މިވަގުތު ތިކަން ކޮށްދެވޭކަށް ނެތޭ. އަޅުގަނޑުމެން ހުށަހެޅިން އަޅުގަނޑުމެން މި އަހަރަށް ކުރާނެ ކަންތައްތައް. އޭގެތެރޭގައި އަޅުގަނޑުމެން އިންނާނީ ލޯފަން ކުދިންގެ މެދުގައި ދީނީ ހޭލުންތެރިކަން އިތުރުކުރުމުގެ ގޮތުން ކޯލް ކޮންފަރެންސް މެދުވެރިކޮށް ދީނީ ޢިލްމުވެރި ބޭބޭފުޅުންނާ ބައްދަލުކޮށް އެ ބޭފުޅުންގެ ފަރާތުން އެކި އެކި މަޢުޟޫތަކަށް މަޢުލޫމާތު އެރުވުން. ދެން އަޅުގަނޑުމެން އިންނާނީ ލޯފަން ކުދިންގެ ހާލު ދެނެގަތުމަށްޓަކައި އަޅުގަނޑުމެންގެ ޖަމުޢިއްޔާގެ ފަރާތުން އިސްނަގައިގެން ކޮންމެވެސް އެއް މެންބަރަކު އެ ރަށްރަށަށް ގޮސް އެއީ ކާކުކަން ނޭނގޭ ގޮތަށް، އެ ގޮތަށް މި ވަގުތު ހަމަޖައްސާފައި އިނީ އަޅުގަނޑު. އެ ގޮތުން އަޅުގަނޑު އެއްވެސް މީޑިއާއަކަށް ވެސް ނާރާނެ. އަދި ޖަމުޢިއްޔާގެ ހިންގާ ކޮމިޓީގެ ބައްދަލުވުންތަކުގައި އިންކަމުގައި ވިޔަސް ޖަމުޢިއްޔާގެ އިފްތިތާހީ ޖަލްސާ އެއް ކަމުގައި ވިޔަސް ނޫނީ ޖަމުޢިއްޔާގެ އަހަރީ ޢާއްމު ޖަލްސާއެއް ތަނެއްގައި ބޭއްވި ކަމުގައި ވިޔަސް އެފަދަ އެއްވެސް ތަނެއްގައި އަޅުގަނޑެއް ނީންނާނެ. އެ ސަބަބަކަށްވަނީ އަޅުގަނޑު އެ ތަނަކުން ފެންނަ ކަމަށް ވަނީ ވިއްޔާ ޓީވީ އިން ފެންނާނެ. ފެނުނީމަ ދެން އަޅުގަނޑު އެ ރަށަކަށް ގޮއްސި ކަމަށް ވެއްޖެއްޔާމު އެ ބޭފުޅުންނަށް އެނގޭނެ އަޅުގަނޑަކީ ވެސް އެ ޖަމުޢިއްޔާ އަށް ނިސްބަތްވާ މީހެއްކަން. އެހެންވެ އަޅުގަނޑު އެކަހަލަ އެއްވެސް ތަނަކަށް ނާރާ ގޮތަށް އިންނާނީ ހަމަޖައްސާފައި. އެއަށްފަހު އަޅުގަނޑުމެން ހަމަ އެ ރަށްރަށަށް ގޮއްސަ އެ ރަށްރަށުގެ ބޭފުޅުންނާއި ޢާއިލާ އިން ކިހިނެއްތޯ ކަންތައްތައް ކުރަނީ، އެ ރަށްރަށުގެ ރައްޔިތުން ކިހިނެއްތޯ އެ ކުދިންނާ ދޭތެރޭ ކަންތައްތައް ކުރަނީ ބަލާ، އެ ކަންތައްތައް އަޅުގަނޑުމެން ދިރާސާ ކުރުމަށް އިންނާނީ ހަމަޖައްސާފައި. (ވަގުތުކޮޅަކަށްފަހު) ދެން އިންނާނެ އަޅުގަނޑުމެން ލީފްލެޓްތަކެއް ވެސް ތައްޔާރުކުރުމަށް ހަމަޖައްސާފައި. އެއީ ހަމަ އެވެއަރނެސް ކުރުމުގެ ގޮތުން. ދެން އަޅުގަނޑުމެން ޖަމުޢިއްޔާގައި ބައިވެރިވުން އިންނާނެ ހަމަ ކޮންމެ ދިވެހި ރައްޔިތަކަށް އެ ފުރުޞަތު ހުޅުވާލައިގެން. ވަކި އުމުރަކަށް ނީންނާނެ. އެއީ މި ޖަމުޢިއްޔާގެ ގޮތުން. އެ ބައެއް ޖަމުޢިއްޔާތަކުގައި އިންނާނީ 18 އަހަރުން މައްޗަށް. ނަމަވެސް މި ޖަމުޢިއްޔާގައި އަޅުގަނޑުމެން އިންނާނީ ވަކި އުމުރެއް ނެތް ގޮތަށް. ދެން ޖަމުޢިއްޔާގައި ބައިވެރިވެ ވަޑައިގަންނަވަން ބޭނުންފުޅުވާ ކޮންމެ ބޭފުޅަކަށް. ކޮންމެ ބޭފުޅަކު ވެސް ޖަމުޢިއްޔާގެ ނަންބަރު 7553755 ށް ގުޅައިގެން ބައިވެރިވެވޭނެ. 7553755. އެ ނަންބަރާ ގުޅާލައިގެން ހަމަ ކޮންމެ މީހަކަށް ވެސް ބައިވެރިވުމުގެ ފުރުޞަތު އޮންނާނެ. އަޅުގަނޑު ދެކޭގޮތުގައި މި ޖަމުޢިއްޔާގެ މެންބަރަކަށް ވެއްޖެ ކަމަށް ވެއްޖެއްޔާ އެއީ ހަމަ ލޯފަން ކުދިންނަށް ފޯރުކޮށްދެވޭ އެހީތެރިކަމެއް. އެ ޖަމުޢިއްޔާގެ މެންބަރުންގެ އަތުން އަޅުގަނޑުމެން މި ނަގަނީ މަހެއްގެ މައްޗަށް ޗަންދާއެއްގެ ގޮތުގައި 20 ރުފިޔާ. އެއީ ލޯފަން ކުދިން ތިބޭތީ އަޅުގަނޑުމެންނަކަށް ނޯވޭ މާ ބޮޑު އެއްޗެއް ނެގޭކަށް ވެސް. ނަމަވެސް އަޅުގަނޑުމެންނަށް ހަމަ ޗަންދާ އެއްގެ ގޮތުގައި އޭގެ އިތުރުން ވެސް ހަމަ ކޮންމެ ބޭފުޅަކަށް ވެސް އެހީތެރިކަން ފޯރުކޮށްދިނުމުގެ ފުރުޞަތު އިންނާނެ. ދެން ބައިވެރިވާން ބޭނުންވެއްޖެއްޔާ ހަމަ ކޮންމެ ބޭފުޅަކަށް ވެސް އެ ނަންބަރާއި ގުޅުއްވައިގެން ހަމަ ޖަމުޢިއްޔާގައި ބައިވެރިވުމުގެ ކަންތައް ކުރިއަށް ގެންދެވޭނެ. 
ވީ.އައި.އެސް.އެމްގެ ރައީސް މުޙައްމަދު މާޒިން ވާހަކަދެއްކެވުން:
ދެން ނިހާން ފާހަގަކޮށްލައްވައިފި ޤަބޫލުކުރަންތޯ ނުކުޅެދުންތެރި ކުދިން، އާދެ، އަޅުގަނޑު ދަންނަވާނީ އަޅުގަނޑުމެން އުފެދުމުގައި ވެސް އަދި އެހެން ގޮތަކުންވެސް ވާހަކައަކީ ނުކުޅެދުންތެރިކަން ހުންނަ ކުދިން ކަމަށް އަޅުގަނޑު ޤަބޫލުކުރަން. އެއީ އެއް ހިއްސު ދެއްތޯ އަޅުގަނޑުމެންގެ. އެހެންވެއްޖެ ކަމަށް ވަންޏާމު ވަރަށް މުހިއްމު ވާނެ. ދެން ނަޞްރު ދެންމެ ފާހަގަކުރި ހަމަ އިތުރު ތަންކޮޅެއް އިތުރުކޮށްލާނަން. މިހާރު ވެސް އަޅުގަނޑުމެން ކޮންފަރެންސް ޖައްސައިގެން ކުރާ މަސައްކަތެއް ހަމަ ހުރިހާ ކުދިން ޤުރުއާން ހިތު ދަސްކުރުން. ކޮންފަރެންސް ތެރެއިން، ހަމަ ނެޓްވޯރކް ތެރެއިން އެކަކަށް އެނގޭ އެއްޗެއް އަނެކަކަށް ބުނެދީގެން އެ ކަހަލަ ގޮތަކަށް ހަމަ ކުރިއަށް ދަނީ. ދެން ވަރަށްގިނަ ޚަރަދެއް، ހަމަ ވަރަށ ްބޮޑު ޚަރަދެއް ދާ ކަމެއް ޙަޤީޤަތުގައި. ދެން ނިހާނު އެކަން ފާހަގަކޮށްލެއްވީމަ އަޅުގަނޑު ވަރަށް އުފާވެއްޖެ. ދެން އަޅުގަނޑު ވެސް ހަމަ އެދެން އެ ގޮތަށް އެކަން ފާސްވެގެން އަންނައިރު އަޅުގަނޑުމެންނަށް ވެސް އެ ލުއި ފަސޭހަ އަންނާނެ ކަމަށް. ދެން ހީކުރަން ޖަވާބު ލިބިއްޖެ ކަމަށް. (ވަގުތުކޮޅަކަށްފަހު) އާދެ، އަޅުގަނޑު ޤަބޫލުކުރަން އިނގޭތޯ.
ރިޔާސަތުން ވާހަކަދެއްކެވުން:
އާދެ، އަޅުގަނޑުމެން ގަޑިވެސް މިހާރު ހަމަވެއްޖެ. އެހެންނަމަވެސް އަދި ހަމަ ކުޑަކުޑަ 1 މިނިޓް އަޅުގަނޑު އަދި އިތުރަށް، އެއީ ފާއިޒު އަދި އެއްޗެކޭ ވިދާޅުވާން. ވަރަށް ކުރުކޮށްދެއްވިއްޔާ ވަރަށް ރަނގަޅު. އެއީ އެހެން ބޭފުޅުންކޮޅެއް ވެސް މިހާރު ވަޑައިގެން އެބަ ތިއްބެވި. އެހެންވީމަ އާ އެއްކޮށް އަޅުގަނޑުމެންނަށް މި މަޖުބޫރު ވަނީ. 
ވީ.އައި.އެސް.އެމްގެ ޚަޒާންދާރު ނަޞްރުﷲ ފާއިޒް ވާހަކަދެއްކެވުން:
އެހެންވީމާ، އަޅުގަނޑުމެން ރައްޔިތުންގެ މަޖިލީހުގެ މެންބަރުންނަށް އަޅުގަނޑުމެން ސިޓީ ފޮނުވަން ކުރި މަސައްކަތުގައި ވެސް ވަރަށް ބޮޑެތި ދަތިތަކާ އަޅުގަނޑުމެންނާއި ކުރިމަތި، ދިމާވެފައި. އެގޮތުން ޑީ.އާރު.ޕީ އިން އަޅުގަނޑުމެން އޮފީހަށް ސިޓީތައް ލީމަ އެކަން ވަނީ ނާކާމިޔާބު ވެފައި. ނަމަވެސް އެމް.ޑީ.ޕީ އޮފީހަށް ލީމަ އަޅުގަނޑުމެން ފާހަގަކޮށްލިން މި ފުރުޞަތުގައި އެމް.ޑީ.ޕީ އޮފީހުން އެކަން ބަލައިގަތްކަން. ޑީ.އާރު.ޕީ އޮފީހުން ނަމަވެސް މެންބަރުންނަށް ރައްދުކޮށްދޭން ވަނީ ޢުޒުރުވެރިވެފައި. 
ރިޔާސަތުން ވާހަކަދެއްކެވުން:
އަފްރާޝީމަށް، 30 ސިކުންތަށް އެދިވަޑައިގެންފައި އޮތީމަ ފުރުޞަތު އަރުވަން. އާދެ، ދޫކޮށްލެއްވީ. އާދެ، އެހެންވީމާ، އަޅުގަނޑުމެން ވަރަށް ބޮޑަށް ޝުކުރު ދަންނަވަން ވީ.އައި.އެސް.އެމްގެ ފަރާތުން ވަޑައިގެން ތިޔަ ދެއްވި މަޢުލޫމާތަށްޓަކައި. ދެން އަޅުގަނޑުމެން ހަމަ ދަންނަވާލަން ބޭނުންވަނީ، މި ކޮމިޓީގައި ތަފާތު ޕާޓީ ތަކަށް ނިސްބަތްވެ ވަޑައިގަންނަވާ ބޭފުޅުން ހިމެނިވަޑައިގެންނެވި ކަމަށް ވިޔަސް، މި ކޮމިޓީގައި އަޅުގަނޑުމެން މަސައްކަތް ކުރަމުން ގެންދަނީކީ އެ ގޮތަށް ޕާޓީ އަށް ނިސްބަތްވެގެން މި ކަންތައްތައް ނިންމާ އުސޫލަކުން ނޫނޭ. އެހެންވީމާ، ތި ޖަމުޢިއްޔާގެ ފަރާތުން ވެސް އެކަހަލަ ކަންތައްތަކުގައި މުސްތަޤުބަލުގައި ވިސްނާވަޑައިގެން ދެއްވުން އެދެމޭ. މި ކޮމިޓީ އަކީ އެކަހަލަ ސިޔާސީ އެއްވެސް ކަހަލަ ޕޮއިންޓެއް ސްކޯ ކުރުމުގެ ގޮތުން އަޅުގަނޑުމެން ބޭނުންކުރާ ފޯރަމެއް ނޫންކަން. އެހެންވީމާ، އެ ވާހަކަ ވެސް ދަންނަވާލުމާ އެއްކޮށް ދެން ތިޔަ ދެއްވި މަޢުލޫމާތުގެ އަލީގައި އަޅުގަނޑުމެން ކޮމިޓީގެ މަސައްކަތް ކުރިއަށް ގެންދިއުމުގައި އަޅުގަނޑުމެންނަށް ވެވުނު އެންމެ ރަނގަޅަކަށް ކަންތައްތައް ކުރައްވާނެ ކަމަށް އެހެން މެންބަރުން ވެސް ވިދާޅުވެފައި އޮތީ. އެހެންވީމާ، އެ ގޮތަށް ކުރިއަށް ގެންދެވޭނެ ކަމަށް ދަންނަވަމުން ދެން މި ހިސާބުން ވަޑައިގެން ތި މަޢުލޫމާތު ހިއްސާ ކޮށްދެއްވެވީތީ އަދިވެސް އެއްފަހަރު ޝުކުރު ދަންނަވަމުން ތި ބޭފުޅުންނާ އަޅުގަނޑުމެން މި ވަގުތަށް އަލްވަދާޢު ކިޔާ ވާހަކަ ދަންނަވަން. ޝުކުރިއްޔާ. 
ރިޔާސަތުން ވާހަކަދެއްކެވުން:

އާދެ، އަޅުގަނޑުމެންގެ އިޖުތިމާޢީ ކޮމިޓީގެ ބައްދަލުވުމެއްގައި އަޅުގަނޑުމެން މިހާރު މި ތިބީ. އެސޯސިއޭޝަން ފޯރ ޑިސްއެބިލިޓީޒް އެންޑް ޑިވެލޮޕްމަންޓުގެ ފަރާތުން އަޅުގަނޑުމެންގެ މި ބައްދަލުވުމަށް ވަޑައިގެން އެބަ ތިއްބެވި ޢިއްޒަތްތެރި ތިން ބޭފުޅުން. އެ ބޭފުޅުންނަށް އިޖުތިމާޢީ ކަންކަމުގެ ކޮމިޓީގެ ނަމުގައި ވަރަށް ހޫނު މަރުޙަބާ އެއް ދަންނަވާ ވަޑައިގެން ދެއްވި ކަމަށްޓަކައި ޝުކުރު ދަންނަވަން. އާދެ، އެ ގޮތުން ވަޑައިގެން ތިއްބެވީ، އަލްފާޟިލް ޙަސަން ނިޒާމް އެއީ ރައީސް އަދި ކޯރ ފައުންޑަރ ދެން، އަލްފާޟިލް އަޙުމަދު ނިޒާމް، ކޯރ ފައުންޑަރ. އަލްފާޟިލް ޔޫސުފް އެއީ އޮގަނައިޒަރ އެއްގެ ހައިސިއްޔަތުން. އާދެ، ތިން ބޭފުޅުންނަށް ވެސް މަރުޙަބާ ދަންނަވަމުން، ދަންނަވާލަން ބޭނުން ވަނީ އަޅުގަނޑުމެން މިހާރު މި ކޮމިޓީގެ ފަރާތުން ދިރާސާ ކުރަމުން މި ގެންދަނީ ޚާއްޞަ އެހީ އަށް ބޭނުންވާ މީހުންގެ ޙައްޤުތައް ރައްކާތެރިކުރުމާއި މާލީ އެހީތެރިކަން ފޯރުކޮށް ދިނުމުގެ ބިލެއް. ދެން މި ބިލުގެ ތާރީޚެއް އަޅުގަނޑު ދާކަން ނެތިން، އެނގިވަޑައިގެންފައި އޮންނާނެ މި ބިލުގައި މިހާރު ކަންތައް ގޮއްސަފައި އޮތް ހިސާބު. އެހެންވީމާ، ވަގުތު ކުރުކުރުމުގެ ގޮތުންނާ އެއްކޮށް އަޅުގަނޑުމެން 12:10 އަށް މި ބައްދަލުވުން ނިންމާނަން. އެއީ އޭގެ ފަހުގައި ވެސް އެހެން ބޭފުޅުން ކޮޅަކަށް ދަންނަވާލެވިފައި ވަނީ. އެހެންވީމާ، އެ ގޮތަށް ޖާގަ ދިނުމުގެ ގޮތުން. ދެން، އަޅުގަނޑު ހަމަ ތި ބޭފުޅުންގެ މަޢުލޫމާތަށްޓަކައި ދަންނަވާލާނަން. އަޅުގަނޑުމެން މި ކޮމިޓީގައި މި ހިމެނިވަޑައިގަންނަވަނީ ހެންވޭރު ދެކުނު ދާއިރާގެ ޢިއްޒަތްތެރި ޙާމިދު ޢަބްދުލްޣަފޫރު. މައްޗަންގޮޅި ދެކުނު ދާއިރާގެ ޢިއްޒަތްތެރި މެންބަރު މުޙައްމަދު ރަޝީދު. ހޯރަފުށި ދާއިރާގެ ޢިއްޒަތްތެރި މެންބަރު އަޙްމަދު ރަޝީދު. މަހިބަދޫ ދާއިރާގެ ޢިއްޒަތްތެރި މެންބަރު ރުޤިއްޔާ މުޙައްމަދު. ގަލޮޅު ދެކުނު ދާއިރާގެ ޢިއްޒަތްތެރި މެންބަރު އަޙްމަދު މަޚްލޫފް. ވިލިމާފަންނު ދާއިރާގެ ޢިއްޒަތްތެރި މެންބަރު އަޙްމަދު ނިހާނު ޙުސައިން މަނިކު. އުނގޫފާރު ދާއިރާގެ ޢިއްޒަތްތެރި މެންބަރު އަފްރާޝީމް ޢަލީ. މާވަށު ދާއިރާގެ މެންބަރު ޢަބްދުލްޢަޒީޒު ޖަމާލު އަބޫބަކުރު. ވިލުފުށި ދާއިރާގެ ޢިއްޒަތްތެރި މެންބަރު ރިޔާޟް ރަޝީދު. ދުވާފަރު ދާއިރާގެ ޢިއްޒަތްތެރި މެންބަރު މުޙައްމަދު ޒުބައިރު އަދި ފުވައްމުލަކު ދެކުނު ދާއިރާގެ މެންބަރު އަޅުގަނޑު ޢަބްދުﷲ މަސީޙު މުޙައްމަދު. އާދެ، އަޅުގަނޑުމެން މި ބައްދަލުވުމުގައި ތި ބޭފުޅުންނާ އެއްކޮށް ބައްދަލުވުން ގެންދަން ގަސްދުކޮށްފައި ވަނީ ތި ބޭފުޅުންނަށް ފުރަތަމަ ފުރުޞަތެއް އަރުވާނަން ދެން، އޭގެފަހުގައި ޢިއްޒަތްތެރި މެންބަރުންނަށް ފުރުޞަތު އަރުވާނަން އަޅުގަނޑުމެން މި ޚިޔާލު ހިއްސާ ކޮށްލުމަށްޓަކައި. އެހެންވީމާ، ފުރަތަމަ އެ ގޮތުން އަޅުގަނޑު ޙަސަން ނިޒާމަށް ފުރުޞަތު އަރުވަން.

އެސޯސިއޭޝަން ފޯރ ޑިސްއެބިލިޓީޒް އެންޑް ޑިވެލަޕްމަންޓް ގެ ރައީސް ޙަސަން ނިޒާމް ވާހަކަދެއްކެވުން:

އާދެ، ވަރަށް ބޮޑަށް ޝުކުރިއްޔާ އިނގޭތޯ. އަޅުގަނޑުމެންނަށް މި ފުރުޞަތު ދެއްވީތީ. ދެން، އަޅުގަނޑުމެންނަކީ ޙަޤީޤަތުގައި ޚާއްޞަ އެހީއަށް ބޭނުންވާ މީހުން އެ ޓަރމް އެހާ ބޮޑަކަށް ބޭނުންކުރަން ބޭނުންވާ ބައެއް ނޫން. އެހެންވީމާ، އަޅުގަނޑުމެންނަށް މި ބިލުގައި ފާހަގަކުރުވުނު އެންމެ މުހިއްމު އެއް ކަމަކީ ޚާއްޞަ އެހީ އަށް ބޭނުންވާ މީހުންގެ ޙައްޤުތައް ރައްކާތެރިކުރުމޭ އެހެން އޮތީމާ ޙަޤީޤަތުގައި އަނެއް އަޅުގަނޑުމެންް މަސައްކަތް މި ކުރަނީ ނުކުޅެދޭ ފަރާތްތަކުގެ ޙައްޤުގައި. ޚާއްޞަ އެހީ އަށް ބޭނުންވާ މީހުންނަކީ ނުކުޅެދޭ މީހުންނެއް ނޫން. މިސާލަކަށް، މިތާ ވާހަކަ ދައްކަން އިންދާ އަޅުގަނޑު މިސާލަަކަށް، އަނބުރާގަތީ. އަނބުރާގަތްފިއްޔާ އަޅުގަނޑު ވާނީ ޚާއްޞަ އެހީ އަށް ބޭނުންވާ މީހަކަށް. އެކަމަކު އަޅުގަނޑެއް ނުވާނެ އިރާދަކުރަވިއްޔާ އެ ހާލަތުގައި ނުކުޅެދޭ މީހަކަށެއް. އެ ހާލަތުން މިންޖު ވެސް ވާނެ. އެހެންވީމާ، ނުކުޅެދުމާ ޚާއްޞަ އެހީ ބޭނުންވުމާ މިއީ ވަރަށް ތަފާތު ދެ ކަމެއް. އެހެންވީމާ، މި ބިލުގެ ނަން މި އޮތް ގޮތުން ވެސް އަޅުގަނޑުމެންނަށް މި ބިލު އެކްސެޕްޓު ކުރަން ވަރަށް ދަތިވޭ އެބަ. އެއީ މީގައި އެބަ އިންވޯލްވޭ އެބަ މިސާލަކަށް ހަމަ މާބަޑުމީހުން ވެސް. އެމީހުން ވެސް ޚާއްޞަ އެހީ އަށް ބޭނުންވާ މީހުން. ހަމަ އެ ގޮތަށް ސުނާމީގައި ހާލުގައި ޖެހިފައިވާ މީހުން. އެވެސް ޚާއްޞަ އެހީ އަށް ބޭނުންވާ މީހުން. އެކަމަކު އަޅުގަނޑުމެން މަސައްކަތް މި ކުރަނީކީ އެ މީހުންނަށްޓަކައި ނޫނޭ. އަޅުގަނޑުމެން މަސައްކަތް މި ކުރަނީ މި ޤައުމުގައި ތިބި އެންމެ ނިކަމަތި ހާލުގައި ތިބި މީހުންގެ ޙައްޤުގައި. އެހެންވީމަ، މި ބިލު މިހާރު ފަރުމާކުރައްވާފައި މި އޮތް ގޮތުން ވާ ގޮތަކީ އެމީހުންނަށް ލިބިދޭންޖެހޭ ޙައްޤުތަކެއް އެ މީހުންނަކަށް ނުލިބޭ. މި ޓާމް ބްރޯޑް ވެގެން ގޮސް ޤައުމު ގާތްގަނޑަކަށް އެންމެން ކަހަލަ ގޮތަކަށް މިއަށް މުސްކުޅިން އެބަވަދޭ، ކުޑަކުދީން އެބަވަދޭ، ތެލަސީމިއާ މީހުން އެބަވަދޭ ދެން، އަޅުގަނޑުމެންެގެ މައްސަލަ އެއް ނެތް އެމީހުން ވަނަކަސް އެކަމަކު އަޅުގަނޑުމެން މި އުޅެނީ ނުކުޅެދޭ މީހުންގެ ޑީސެބަލްސް ޕީޕަލް އިގިރޭސި ބަހުން ދަންނަވަންޏާ އިނގޭތޯ. ޕީޕަލް ވިތް ސްޕަޝަލް ނީޓްސް އެއް ނޫން. އެހެންވީމާ، އެ ޑިސެބަލް ޕީޕަލް. އެ މީހުންނަށް ޙައްޤުތަކެއް ހޯދައިދޭން މަސައްކަތް ކުރާ ބަޔަކަށްވާތީވެ، އަޅުގަނޑުމެން މި ބިލުގެ މި ދެންނެވީ މި މައުޟޫޢާ ވެސް އަޅުގަނޑުމެން އެހާ ބޮޑަށް ޤަބޫލެއް، އެއްގޮތަކަށް ވެސް ޤަބޫލެއް ނުކުރެވޭ މިއީ އޮންނަންވާނެ ގޮތް ކަމަކަށެއް. އެއީ، އަޅުގަނޑުމެންގެ އެންމެ ބޮޑު އެއް މައްސަލަ އަކީ. ދެން، އަނެއް މައްސަލައެއްގެ ގޮތަށް އަޅުގަނޑުމެންނަށް ފާހަގަކުރެވުނީ. މި ޚާއްޞަ އެހީީ އަށް ބޭނުންވާ މީހުން މިސާލަކަށް އަޅުގަނޑުމެންގެ ސޮސައިޓީ ނުވަތަ އަޅުގަނޑުމެންގެ އެސޯސިއޭޝަން އެއީ އޭ.ޑީ.ޑީ، އެސޯސިއޭޝަން ފޯރ ޑިސްއެބިލިޓީ އެންޑް ޑިވެލޮޕްމަންޓް. އޭ.ޑީ.ޑީ އަކީ ސިކުނޑީގެ ނުކުޅެދުންތެރިކަން ހުންނަ މީހުންނަށް ކުދިންނަށް މަސައްކަތް ކޮށްދޭ ޖަމުޢިއްޔާ އެއް. އެ މީހުންނަށް އެބަ ބޭނުންވާ ވަރަށް ބޮޑަށް ޞިއްޙީ ފަރުވާ މިސާލަކަށް، މިތާގައި ސައިކޮލަޖިސްޓުން، ސައިކޭޓްރިސްޓުން، ސްޕީޗް ތެރަޕިސްޓުން، އޮކިޕޭޝަން ތެރަޕިސްޓުން މިކަހަލަ ވަރަށް ގިނަ ޞިއްޙީ ފަރުވާތައް އެ މީހުންނަށް ބޭނުންވޭ. އެކަމަކު މި ބިލު ފަރުމާކުރައްވާފައި އޮތްއިރު އެއަކު ނެތް އެއްގޮތަކަށް ވެސް ޞިއްޙީ މައްސަލަތަކަށް ހަދާނެ ގޮތެއް ބައްލަވާފައި ނުވަތަަ ވިސްނަވާފަ އެއް. އެހެންވީމާ، އެއީ އަޅުގަނޑުމެންނަށް ފާހަގަކުރެވުނު ގޮތުގައި ބިލުގައި އަޅުގަނޑުމެންނަށް މި ދެންނެވީ އުނިކަމެއް ކަމަށް ފާހަގަކުރެވުނު ނުކުތާ އެއް. ދެން، ހަމަ އެ ގޮތަށް އަނެއް މި ބިލުގައި ހިމެނޭ އެބަ ނުކުޅޭދޭ މީހުންގެ ދައުރު، އަޅުގަނޑު ދަންނަވަންޖެހޭނީ ޚާއްޞާ އެހީ އަށް ބޭނުންވާ މީހުންނޭ މީގައި އޮތް ގޮތުން ވެއްޖިއްޔާ. އެހެންނަމަވެސް ނުކުޅެދޭ މީހުންނަށް އަޅުގަނޑު ދަންނަވާނީ ޖަސްޓް ފޯރ ރިފަރަންސް އިނގޭތޯ. ނުކުޅެދޭ މީހުންގެ ޙައްޤުތައް ރައްކާތެރިކުރުމަށް އުފެދޭ ކޮމިޓީ އެއް. ކޮމިޓީގެ ވާހަކަ އެބަ އޮތް މި ބިލުގައި އެ ކޮމިޓީގައި މި ހިމެނެނީ ހަމައެކަނި ޕާޓް ޓައިމް މެންބަރުން. ކޮމިޓީގެ މެންބަރުން ގޮތުގައި. އެކަމަކު ތި ބޭފުޅުންނަށް ވެސް އެނގިވަޑައިގަންނަވާނެ ޕާޓް ޓައިމް މެންބަރުންނަކީ އެމީހުންގެ ފުލް ޓައިމް ވަޒީފާ އެއް އޮންނަ ބަޔަކަށްވާތީވެ، ހުސްވަގުތުކޮޅެއް ވީއިރަކުން އެއްކަލަ ކޮމިޓީ އާއި ބައްދަލުވެވޭނީ އިނގޭތޯ. އެހެންވީމާ، މިކަން ޙަޤީޤަތުގައި ރަނގަޅު ގޮތެއްގައި ކުރިއަށް ގެންދަންޏާ މި މީހުންނަށް ޙަޤީޤަތުގައި އެހީއެއް ވެދެވެންޏާ މީގެތެރޭގައި އެބަ ތިބެންޖެހޭ ފުލް ޓަައިމް މެންބަރުން. ނެތިއްޖިއްޔަކާ މި ކަމެއް ކުރިއަކަށް ނުދާނެ. ހަމައެކަނި ޕާޓް ޓައިމް މެންބަރުން އަދި އެމީހުންނަށް އުޖޫރެއް ދިންކަމުގައި ވިޔަސް އަޅުގަނޑަކަށް ހީއެއް ނުވޭ އެއީކީ އެހާ ރަނގަޅަކަށް މަސައްކަތް ކުރާނެ ގޮތެއް ހެންނެއް. އެކަހަލަ ކޮމިޓީއެއް ނެގިގެންނެއް. އެއީ މިހާރު މި ކުރެވެމުންދާ ތަޖުރިބާ އަށް ބަލާއިރު އަޅުގަނޑުމެން ވެސް މިސާލަކަށް ކޮމިޓީ އެއް ގައި ހިމެނޭ ކަމަށް ވަންޏާ އަޅުގަނޑުމެންގެ ފުލް ޓައިމް ވަޒީފާ އަށް ބުރޫ ނާރާ ކަހަލަ ގޮތަކަށް އަޅުގަނޑުމެންނަށް އެ މަސައްކަތް ކުރެވޭނީ. އެހެންވީމާ، އަޅުގަނޑަށް ފެނޭ އަޅުގަނޑުމެންގެ އެސޯސިއޭޝަނަށް ފުލް ޓައިމް މެންބަރުން ބޭތިއްބުން ވަރަށް މުހިއްމު ކަމެއް ކަމަށް މިކަން އާރުލާ ގޮތަކަށް ކުރިއަށް ގެންދަވާ ކަމަށް ވަންޏާ. ދެން، އަނެއްކަމަކީ މި ކޮމިޓީގެ މެންބަރުންނަށް ބަލައިލާއިރުގައި މީގައި އެބަތިއްބެވި ޑޮކްޓަރުންނާއި އެޑިއުކޭޝަން ދާއިރާ، ހެލްތު ދާއިރާ މިކަހަލަ އެތައް ދާއިރާތަކެއްގެ ބޭފުޅުން އެބަ ތިއްބެވި. އެހެންނަމަވެސް އަޅުގަނޑުމެންނަށް ވިސްނޭ ގޮތުގައި މި ސިކުނޑީގެ ނުކުޅެދުންތެރިކަން ހުންނަ ކުދިން މިސާލަކަށް ޑައުން ސިންޑްރޯމް ކުއްޖެއް ނުވަަތަ އޮޓިސްޓިކް ކުއްޖެއް ނުވަތަ މެންޓަލް އެހެން މައްސަލަ އެއް ހުންނަ ކުއްޖެއް. މި ކުދީންގެ ކަންތައްތަކެއް ނޭނގޭނެ އިނގޭތޯ އެ ކުދީންނާ އެކީ އުޅޭ މީހަކަށް ނޫނިއްޔަކާ. އެއްގޮތަކަށް ވެސް އިހުސާސް ކުރަން ވެސް އަދި އަޅުގަނޑުމެން މިހެން ދެންނެވިޔަސް ނޭނގޭނެ އިނގޭތޯ. އެހެންވީމާ، މި ބިލު އަނެއް މި ކޮމިޓީގައި މި އޮތް ގޮތުން ވެއްޖިއްޔާ އެ ކުދިންނަކަށް ނެތް އެއްވެސް ކަހަލަ ގޮތެއް. އެއްވެސް ކަހަލަ އަޅާލުމެއް ދެވިފަ އެއް. އެ ކޮމިޓީގައި ހިމެނޭ މީހުންނަކީ އެކަހަލަ އެއްވެސް ކަހަލަ ތަޖުރިބާ އެއް ހުރި ބަޔަކަށް ނުވާތީވެ، އަޅުގަނޑުމެންނަށް އެބަ ފެނޭ އެ ކޮމިޓީގައި މިކަހަލަ ކުއްޖަކު ބަލަހައްޓާ މައިންބަފައިންގެން ތެރެއިން މީހެއް ނުވަތަ ބެލެނިވެރިން ދެން، ޚިޔާލު ދެވޭ ވަރުގެ މީހެއް ބެލެނިވެރިއެއްގެ ތެރެއިން މީހަކު. އެކަހަލަ މީހަކު އެ ކޮމިޓީގައި ހިމަނަން އަޅުގަނޑުމެން ވަރަށް ބޮށް އެދޭ އެދުމެއް އެއީ. ސަބަބަކީ އެހެން ނޫނިއްޔާ އަނެއްކާ ވެސް އެންމެ ހާލުގައި ޖެހިފައި ތިބި ކުދިން އެ މީހުންނަށް އަޅާނުލެވިދާނެ. ދެން ޑިސްއޭބަލް، ނުކުޅެދޭ މީހުންނޭ ބުނީމަ އަޅުގަނޑުމެން ދައްކަނީ ހަމައެކަނި މިސާލަކަށް ޕޯލިއޯ ޖެހިގެން ފައި ހަލާކުވާ މީހުން. އޭނާ އަށް އެބަ އޮތް ދިރިއުޅެވޭނެ މަގު. އޭނަގެ ސިކުނޑި ރަނގަޅު ކަމަށް ވަންޏާ ދެން، ހަމަ އަޅުގަނޑު ނަން ދަންނަވަން މިސާލަކަށް އިބުރާ އަޅުގަނޑުމެން އެންމެ ދަންނަ ބޭފުޅެއް. އިބުރާ އަކީ ވަރަށް ކެޕޭބަލް ބޭފުޅެއް އެކަމަކު އެ ބޭފުޅާ އަކީ އަނެއް ނުކުޅެދޭ ބޭފުޅެއް. އެކަމަކު ސިކުނޑީގެ މައްސަލަ ހުންނަ ކުއްޖަކަށް ވެއްޖިއްޔާ ހުންނަ މީހަކަށް ވަންޏާ އޭނައަކަށް ސޮސައިޓީގައި ނޫޅެވޭނެ އިނގޭތޯ. އޭނަގެ ކޮންޓްރޯލެއް ނޯންނާނެ. އެހެންވީމާ، މި މީހުންނަށް އަޅުގަނޑުމެން ވަަރށް ބޮޑަށް އަޅުގަނޑުމެން އެބަ ވިސްނަންޖެހޭ އިނގޭތޯ. ކޮންމެހެން އަޅުގަނޑު އެކަހަލަ ޖަމުޢިއްޔާ އެއްގައި މަސައްކަތް ކޮށްފައި އަޅުގަނޑުގެ ދަރިފުޅު އޮޓިސްޓިކް ވީމަ ދަންނަވާ ވާހަކަ ނޫން. މިއީކީ އަމިއްލަ ހައިސިއްޔަތުން ދަންނަވާ އެއްޗެއް ނޫން. އެކަމަކު މުޅި މުޖުތަމަޢަށް ބަލާއިރުގައި އަޅުގަނޑުމެން އެބަ ޖެހޭ ސިކުނޑީގައި ނުކުޅަދުންތެރިކަން ހުންނަ މީހުންނަށް ވަރަށް ބޮޑަށް ވިސްނަން. އެއީ އެ މީހުންނަކީ މިތާގައި ދިރިއުޅެވޭނެ ގޮތެއް ނެތް މި ދެންނެވީ އަމިއްލަ އަށް ދިރިއުޅެވޭނެ ގޮތެއް ނެތް ބައެއް. މީހަކު ގެންގުޅުނިއްޔާ މީހަކު ކާ އެއްޗެއް ދިނިއްޔާ އެ މީހުންނަށް ކެވޭނީ ވެސް. މީހަކު ގެންގުޅުނީމަ އެ މީހުންނަށް އުޅެވޭނީ ވެސް. އެެހެންވީމާ، މައިގަނޑު ގޮތެއްގައި އަޅުގަނޑުމެން ދަންނަވަން އޮތް ވާހަކަ އަކީ އެއީ. ދެން، އެހެން ބޭފުޅަކު....

އެސޯސިއޭޝަން ފޯރ ޑިސްއެބިލިޓީޒް އެންޑް ޑިވެލޮޕްމަންޓުގެ އޮގަނައިޒަރ ޔޫސުފް ސިދުޤީ ވާހަކަދެއެްކެވުން:

އަޅުގަނޑު ޔޫސުފް އިނގޭތޯ. މީގައި އަޅުގަނޑުމެންނަށް ދެން އެންމެ ބޮޑަށް މިހިސާބަށް އައިރު ފާހަގަކުރެވިފައި ވަނީ މި ކުދިންނާ ބެހޭ ގޮތުން އަޅުގަނޑުމެންނަށް ދާނެ އެއްވެސް ފަރާތެއް ނޭނގޭ ކަން. އެއީ މިފަދަ ކުދިން މިހާރު ފުދޭ ވަަރަކަށް އަންނަނީ ގިނަވަމުން. ރާއްޖޭގެ ޕޮޕިއުލޭޝަންގެ 2 ނުވަތަ %3  މި ވަނީ މި ކުދިން އިންކްރީޒް ވެފައި މިހާރު. އެހެންނަމަވެސް އަޅުގަނޑުމެންނަށް ކަނޑައެޅިގެން މި ކުއްޖާގެ ޙައްޤުގައި ދާންވީ ކޮން ދިމާލެއް ކަމެއް އަދި ވެސް އަޅުގަނޑުމެންނަށް ފާހަގަ އެއް ނުކުރެވޭ. އެޑިއުކޭޝަނަށް އަޅުގަނޑުމެން ދޭތެރޭ ދޭތެރެއިން އެބަ ވަންނަން. ހެލްތަށް އެބަ ވަންނަން ނޫނިއްޔާ ފެމެލީ އަނެކައްޗަކަށް އެބަ ވަންނަން. މީގެ އެއްވެސް ފަރާތަކުން ނެތް ޙަޤީޤަތުގައި މި ކުދިންގެ ކަންތައްތަކާ ބެހޭ ފަރާތެއް. އެޑިއުކޭޝަނުން މިސާލަކަށް މީގެ ކުއްޖަކު 18 އަހަރު ވީމާ، އެއީ ހަމަ އަޅުގަނޑުމެން ފަސް އަހަރުގެ ކުއްޖެއްގެ ސިކުނޑި ވެސް އެ ކުއްޖާގައި ނުހުރޭ އިނގޭތޯ. އެހެންވެއްޖިއްޔާ އެކުއްޖާ އަށް 18 އަހަރުވީމާ ވެސް ސްކޫލުން ކަނޑާފައި ބޭރުކޮށްލީމާ ދެން، އެ ކުއްޖާ އަށް އަދިވެސް ކޮންމެވެސް ގޮތެއް އަޅުގަނޑުމެން އެބަޖެހޭ ހޯދައިދޭން. އެފަދަ ކަަމަކާ ބެހޭ ގޮތުން ވާހަކަ ދެއްކީމަ ވެސް އެ ކަމާ ބެހޭ ފަރާތެއް ނެތް. އެހެންވީމާ، މި ބިލު ކުރިއަށް ގެންދަވާއިރުގައި މިކުދިންނަށް ކޮންމެވެސް ކަހަލަ ހިމާޔަތްތަކެއް ލިބޭނެ ގޮތެއް ނޫނިއްޔާ މި ކުދިންގެ ކަންތައްތަކުގައި ޝާމިލުވެގެން އުޅޭނެ ފަރާތެއް ބިލުގައި މެންޝަން ކޮށްފައި ބޭންދުމަކީ އަޅުގަނޑުމެން ވަަރށް ބޮޑަށް ހަމަ އެދޭކަމެއް. ޙަޤީޤަތުގައި ވެސް ނިޒާމު އެ ދެންނެވިހެން މި ކުދިން ގެންގުޅޭ ފަރާތްތަކަށް މި ކުދިންގެ ހުރި އުނދަގޫތަކާ ކަންތައްތައް އިހުސާސް ކުރެވޭނީ. އަޅުގަނޑުމެން މިހެން އުޅޭ ޢާއްމު މީހަކަށް ހަމަ އެއްގޮތަކަށް ވެސް އިހުސާސެއް ނުކުރެވޭ. ދެން ހެލްތަށް އަޅުގަނޑު ވަރަށް ބޮޑަށް މިނިސްޓަރުގެ އަރިހުން އެދުނިން އެއްފަހަރު މި ކުދިން ގޮވައިގެން ހޮސްޕިޓަލަށް މިސާލަކަށް ދިޔައިމާ، އެތާގައި އުޅެންޖެހޭ ދަތިކަން. އެ ކުއްޖާ ދުވެ، ސަކާރާތް ގަނެ ނޫނިއްޔާ މަތަނުވެގެން އުޅޭ ފަހަަރުގައި ވެސް އެބަދޭ ހަމަ ވަރަށް ގިނައިން. އެހެންވީމާ، އެ ކުދިންނަށް އައިޑެންޓިޓީ ކާޑެއް ހަދާފައި މި ކުދިން ހޮސްޕިޓަލަށް ވަނީމަ ތަންކޮޅެއް ފަސޭހަ އިން ޑޮކްޓަރަށް ދައްކާލެވޭނެ ކަހަލަ ގޮތެއް ހަމަޖައްސާ ލެވިދާނެތޯ. އާދެ، ވަރަށް ރަނގަޅު ޚިޔާލެކޭ. މިހާރު އެކެއް، ދޭއް، ތިނެއް، ހަތަރު ފަސް މަސް ދުވަސް ވެގެން ދިޔައިރު ޚަބަރެއް ވެސް ނުވި އިނގޭތޯ. ނަން ނޯޓުކޮށް ހުރިހާ އެއްޗެއް ނޯޓްކޮށް ތި ވަރަށް ރަނގަޅޭ ތިއީ ހަމަ ކުރަން އަނެއްހެން މާ ބޮޑު ފައިސާތަކެއް ނުގޮސް ހަމަޖެހޭނެ ކަމެއް. އެކަހަލަ ވަަރަށް ގިނަ ދަތިތައް އަބަހުއްޓޭ. ދެން، އަޅުގަނޑުމެންގެ ތެރޭގައި ވާގޮތަކީ މި ކުދިން ގޮވައިގެން މަގުމައްޗަށް ވެސް އަޅުގަނޑުމެންނަކަށް ނުކެރޭ ނުކުންނާކަށް. އެއީ މުޖުތަމަޢުގައި އަޅުގަނޑުމެން އެއްވެސް ހޭލުންތެރިކަމެއް ނެތް މިފަދަ ކުދިންނާ ބެހޭ ގޮތުން. ހަމަ ބަނދެފައި ބައިތިއްބަން ޖެހޭނީ. އަޅުގަނޑު މީގެ ދެތިން ދުވަސް ކުރިން ޕޮލިސް ސްޓޭޝަނަށް ދިޔައިން މީގެ މައްސަލަ އެއްގައި. ދިޔައިމާ އެ ތަނުން މި ވިދާޅު ވަނީ އަޅުގަނޑުމެން ތިކަމުގެ ގޮތެއް ނެތޭ. އެ ކުއްޖާ އަކީ ރާއްޖެތެރޭގެ ކުއްޖެއް، އޭނަ އެތާގެ އެތައް ބައިވަރު އެއްޗައްސަކަށް ގެއްލުންދެނީ، ހަލާކު ކުރަނީ ނޫނީ ޢާއްމުންނަށް އުނދަގޫ ކުރަނީ. އެ ތަނުން އަނެއްކާ ވެސް ޕޮލިހެއް ގެންގޮސް މީނަ އަކީ ތިން ހަތަރު ފަހަރެއްގެ މަތިން ގުރައިދޫ އަށް ވެސް ގެންގޮސް ބަހައްޓާފައި ހުރި މީހެއް. އަނެއްކާ ވެސް ބޭސް ދީގެން ރަނގަޅުވީމާ އޭނަ ދޫކޮށްލަނީ. ދޫކޮށްލާފައި ހަމަ ވަޒީފާ ވެސް ދެނީ. ދުވަސްކޮޅެއް ވީމާ އަނެއްކާ ވެސް ސަކަރާތް ވަނީ. ދެން، ޕޮލިހަށް ވެސް ފާހަގަކުރެވިފައި އޮތީ މި ކަންތައް ވެސް ވަރަށް ރަނގަޅަށް. ދެން، އެ ބޭފުޅުން ޕޮލިހަށް ވެސް ހިނގައްޖެ. ހެލްތަށް ވެސް ގޮއްސި، ޖާގަ އެއް ނެތް. ހެލްތުން ބުނަނީ ގުރައިދޫ ގައެއް. ޕޮލިހުން ބުނަނީ ތިމަންނަމެނަކަށް ވެސް ނެތޭ އަޅާލެވޭ ކަން. ހަމަ އެއްކަހަލަ މީހާ އަނެއްކާ ވެސް މުޅި މާލެ ތެރޭގައި އެތައް މީހުންނަށް އުނދަގޫކުރަމުން އެތަކެއް އެއްޗަކަށް ގެއްލުން ދެމުން. އަޅުގަނޑުމެންނަކަށް ނެތް ޗޭނު ޖަހާފައި ވެސް ބޭއްވޭކަން. އެއީ ޗޭނު ޖަހައިފިއްޔާ އެ ހިއުމަން ރައިޓްސް އިން ވެސް އަންނާނެ. އައިސް ބުނާނެ ތި ޗޭނު ގަނޑު ނައްޓާލާށޭ. އަޅުގަނޑު ކުށްވެރިވީ. އެހެންވީމާ، ކޮންމެވެސް ގޮތަކުން މި ބިލު ނުކުންނަ އިރު އެމީހުންނަށް ހިމާޔަތެއް ވެސް ލިބިފައި އޮންނަ ކަހަލަ ގޮތަކަށް މި ބިލު ފަރުމާކުރުމަކީ އަޅުގަނޑުމެން ވަަރަށް ބޮޑަށް އެދޭ ބިލެއް. ޝުކުރިއްޔާ.

އެސޯސިއޭޝަން ފޯރ ޑިސްއެބިލިޓީޒް އެންޑް ޑިވެލަޕްމަންޓްގެ ކޯރ ފައުންޑަރ އަހުމަދު ނިޒާމް ވާހަކަދެއްކެވުން:

މި އަޅުގަނޑުމެންނަށް މި ދިމާވި މައްސަލަތަކުގެ ތެރެއިން ދެން ސިދުޤީ ވެސް ދެން ފާހަގަކޮށްލިހެން އަޅުގަނޑުމެން މި ކުދިން ގޮވައިގެން ނުކުންނަ އިރުގައި އަޅުގަނޑުމެން ކުދިންނަށް މި ޢާއްމު މީހުންގެ ތެރޭގައި ވެސް ވަަރަށް ބޮޑެތި ގެއްލުން ލިބެމުންދޭ. މިސާލަކަށް ނަމަ އޭގެން ކުއްޖަކު، އަޅުގަނޑަށް ތި ބޭފުޅުންނަށް އެނގިވަޑައިގަންނަވާ މީހެއްގެ ވާހަކަ އެއް ދަންނަވާލަންތޯ. މިތަނުން ބަންޑާރަ މިސްކިތް ކައިރީގައި އުޅެނޭ ގަލަންތަކެއް ޖަހައިގެން އުޅޭ ނަމާދުކޮށް އުޅޭ މީހެއް. އޭނައަކީ މުޅިން ހަމަ މީހެއް ނޫން. އޭނަ ހޮޓަލަށް ވަދެ ސައި ބޮއިގެން ނިކުތީމަ ހަދާގޮތަކީ އޭނަ އާއި ސަކަރާތްގަންނަން ވެގެން ފުރަގަހުން މީހަކު އައިސް ކޮށްޓާލާފައި އަނެކަކު ބިލެތް ހުނިކޮޅެއް ހާކާލަނީ. އޭނަ ރުޅި އައިސްގެން އެމީހާ ގައިގައި ޖެހީމަ ސަލާމަތުން ހުންނަ މީހާ އޭނަ އަށް އަނިޔާ އެބަކުރޭ. މިއީ އަޅުގަނޑުމެން ހޭލުންތެރި ކުރުވާ ކަމެއް އަޅުގަނޑުމެން ތެރޭގައި. އެހެންވީމާ، އަޅުގަނޑުމެން ކުދީން މި ނެރިގެން މި މަގުމަތީ އުޅޭއިރު ވެސް އަޅުގަނޑުމެންގެ ކުދީންނާ ދިމާލަށް ވެސް މަލާމާތްކޮށް އެބަ ހަދާ މީހުން އަޅުގަނޑުމެންނަށް ވެސް އިނގޭ. އެކަމަކު، އަޅުގަނޑުމެން ސްކޫލުން ނިކުންނައިރު ވެސް އެއްވެސް މީހަކާ ދިމާލަށް ބަލައިނުލާ އަޅުގަނޑުމެން ޖެހެނީ ހަމަ އަޅުގަނޑުމެން ތިބި ގޮތަށް ގޮސް ކާރަކަށް އަރައިގެން ނޫނީ  ސައިކަލަށް އަރައިގެން ދާން. އެއީ އަޅުގަނޑުމެންނަށް ދިމާވާ އެއް މައްސަލަ. އަނެއް މައްސަލައަކީ، އަޅުގަނޑުމެންގެ ތެރޭގައި ހޮސްޕިޓަލުން ވެސް އެއްވެސް އިންޝުއަރެންސް އެއް ވެސް ނެތް އަޅުގަނޑުމެންނަކަށް އަދި ލިބިފަ އެއް އެއްވެސް ކުއްޖަކަށް ހޮސްލިޓަލަކުން. މަދަނަވެސް އެބަ އޮވޭ. އެ ލިބޭނެ ވާހަކަ ވެސް ވިދާޅުވެފައި އޮތީ ވެސް. ރައީސް ވެސް ވިދާޅުވި އަޅުގަނޑުމެންނާ ބައްދަލުވި ދުވަހެއްގައި ހަމަޖެހޭނެ ކަމަށް ޢިމާދުއްދީން ސްކޫލް ކުދިންނަށް. އަދި ވެސް އަޅުގަނޑުމެންނަށް ނެތް ހަމަޖެހިފައި. އަޅުގަނޑުމެންގެ އެއްވެސް ކުއްޖަކަށް ނެތް އެ ލިބިފަ އެއް. ދެން މިދެނީ ނުކުޅެދޭ މީހުންނަށް ސަރުކާރުން ދޭ ފައިސާއޭ ކިޔާފައި ފާސްވެފައި މި އޮތީ 2000 ރުފިޔާ ދޭ ގޮތަށް. އަޅުގަނޑު ދަންނަވަން މި އުޅެނީ، އެއީ ނުކުޅެދޭ މީހުންނަކީ ނުވަތަ އެ މީހުންނަކީ ތެލަސީމިއާ މީހުން ކަމަށް ވެދާނެ، ނޫނީ މަންމަނު މީހުން ކަމަށް ވެދާނެއޭ ނޫނީ އެ ވިދާޅުވިހެން އިބުރާ ގޮތަށް ކޮންމެވެސް ނުކުޅެދޭ ސިފައެއް ހުރި މީހެއް ކަމަށް ވެދާނެ. އަޅުގަނޑުމެންގެ ކުދިންނަކީ އަޅުގަނޑުމެންގެ އެއްވެސް މީހެއްގެ އެހީ އާ ނުލާ އުޅެވޭ ކުދީންނެއް ނޫން. އަޅުގަނޑުމެން ބޭރަށް ގެންދިޔައިއްޔާ ދެވޭނީ ބޭރަށް ނުގެންދަންޏާ ނުދާނެ. އަޅުގަނޑުމެން ކާން ދިނިއްޔާ ކާން ނުދިނިއްޔާ ނުކާނެ. ހުރި ތަނަށް ފާޚާނާ ކޮށްލަފާނެ. ހުރި ތަނުން ނިކުމެ ހިނގައިދާނެ. މި ގޮތަށް އަޅުގަނޑުމެން ގެންގުޅެނީ. ކޮންމެ ކުއްޖެއްގެ ބެލެނިވެރިޔަކަށް ދެ މީހުން އަޅުގަނޑުމެން ބައިތިއްބަން ޖެހޭނެ.  އަޅުގަނޑުމެންގެ އެ ތަނަވަސްކަށް ހުރި މީހުން ބައިތިއްބާނެ. މިސާލަކަށް އަޅުގަނޑު ދަންނަވާނަން ވަރަށް ބޮޑަށް މަޢާފަށް އެދި ދަންނަވާލަން ފަތުޙުﷲ ޖަމީލުގެ ބޭފުޅެއް ހުންނާނެ. ތި ބޭފުޅުންނަށް އެނގިވަޑައިގަންނަވާނެ. އެ ބޭފުޅާ ކިހިނެއްތޯ ގެންގުޅެނީ. މިއީ އަޅުގަނޑުމެންގެ ދަރިން. އެކަމަކު އަޅުގަނޑުމެންނަކީ އެ ތަނަވަސްކަން ނެތް މީހުން ވީމަ އަޅުގަނޑުމެންނަކަށް ނެތް އެ ކުދީން ގެންގުޅެވޭ ގޮތެއް. އަޅުގަނޑުމެން ހަމަ ސިދުޤީ އެ ބުނުއްވިހެން ޗޭނު ޖަހައިގެން ގެންގުޅެން ޖެހެނީ. ސަރުކާރުން އެއްވެސް ޢިނާޔާތެއް އަޅުގަނޑުމެންނަކަށް ނުދޭ. އެހެންވީމާ، އަޅުގަނޑުގެ ވާހަކައަކީ ތި ބޭފުޅުން ތި ހަމަޖައްސަވާ އުސޫލަކުން ހަމަޖައްސަވާއިރުގައި ތެލެސީމިއާ މީހުންނަށް ދޭ އެއްޗަކަށްވުރެ ބޮޑު އެއްޗެއް މި މީހުންނަށް ހަމަޖައްސަވައި ދެއްވާށޭ. އަދި އޭގެއިތުރަށް އިންޝުއަރެންސް ހަމަޖައްސަވައި ދެއްވާށޭ. މި ކުދީން ރާއްޖެ އިން ބޭރުން ކޮންމެވެސް ހިސާބަކުން ބޭސްކުރެވޭނެ ގޮތެއް ހަމަޖައްސަވައި ދެއްވާށޭ. އަޅުގަނޑުމެންނަކަށް މާލެއަކު ނެތް މި ކުދީންނަކަށް ބޭސްކުރެވޭނެ ގޮތެއް. މި ކުދިންނާ ބެހޭ ޑޮކްޓަރެއް މާލެއަކު ނެތް އަދި ލަފަ އެއް ނުކުރެވޭ މިއިން ދުވަހަކު އެއިން ޑޮކްޓަރަކު މި ހިސާބުގައި ތިއްބޭނެ ކަމަށްވެސް. މިސާލަކަށް ވަންޏާ ސްޕީޗް ތެރަޕިސްޓަކު. ރާއްޖޭގައި ހުރީ އެންމެ މީހެއް. އޭނަ މިހާރު އާލާސްކަންފުޅާ އެ އުޅުއްވަނީ. ނެތް ރާއްޖޭގައި މީހެއް. ފިޒިއޮތެރަޕިސްޓަކު ވެސް ނެތް އެހެންނޫންތޯ. އެހެންވީމާ، މިއީއޭ އަޅުގަނޑުމެން މި މައްސަލައިގައި ބޮޑަށް މިކަމާ ވާހަކަ ދައްކަން ޖެހުނު ސަބަބަކީ. ވަރަށް ބޮޑަށް ޝުކުރިއްޔާ އިނގޭތޯ. 
ރިޔާސަތުން ވާހަކަދެއްކެވުން:

ވަރަށް ބޮޑަށް ޝުކުރިއްޔާ. ތިޔަ 3 ބޭފުޅުން ވެސް ތިޔަ ދެއްވި މަޢުލޫމާތަށްޓަކައި. ދެން އަޅުގަނޑު މިހާރު މި ފުރުޞަތު ހުޅުވާލަނީ. އެ ގޮތުން ފުރަތަމަ އަފްރާޝީމް އޭގެފަހުގައި ޢަޒީ. 

އުނގޫފާރު ދާއިރާގެ މެންބަރު އަފްރާޝިމު ޢަލީ ވާހަކަދެއްކެވުން:

ވަރަށް ކުރުކުރުކޮަށް ދަންނަވާލަންޏާ ދެން ފުރަތަމަ ވެސް ވަޑައިގެން ދެއްވީމަ ވަރަށް ބޮޑަށް ޝުކުރު ދަންނަވަން. އަޅުގަނޑުމެން މި ޚާއްޞަ އެހީ އަށް ބޭނުންވާ މީހުންގެ ބިލުގައި ޙަޤީޤަތުގައި ދެންމެ ނިހާނު އެ ހާމަކުރެއްވިހެން އަޅުގަނޑުމެންނަށް ހެނދުނު ނިންމާލެވުނު ގޮތް ބައެއް ބޭފުޅުންނަށް ހަމަ ކަމު ނުގޮސްގެން އަނެއްކާ އަލުން އޭތި މުރާޖަޢާ ކުރަން މި އޮތީ. ދެން ޙަޤީޤަތުގައި ވެސް އަޅުގަނޑުމެންގެ ސިކުނޑީގައި ހަމަ އެއްގޮތަކަށްވެސް ނެތް މައްސަލަ އެއް މިއީ ޚާއްޞަ އެހީގެ މައްސަލަ އާއި ނުކުޅެދުންތެރިކަމެއް ހުންނަ މީހުންގެ މައްސަލަ އަކީ. އެހެންނަމަވެސް، އަޅުގަނޑުމެން މި ތި ބޭފުޅުން ފަދައިން އެހެން ތިކަހަލަ އެހެން ޖަމުޢިއްޔަތަކާއި ބައްދަލު ކޮށްގެންވެސް މި ޓެކްނިކަލީ މީގެ މާނަ އަޅުގަނޑުމެންނަށް ވިސްނޭ ގޮތުން ތި ބޭފުޅުން ވިދާޅުވެ ދެއްވާ ގޮތުން ހަމަ އެއްގޮތަކަށްވެސް މި  ޚާއްޞަ އެހީއަށް ބޭނުންވާ މިކަލިމަ އޮވެގެންނެއް ނުވާނެ. އެހެންވީމާ، އަޅުގަނޑު ދެން އެންމެ ފުރަތަމަ ވެސް ހަމަ ދަންނަވާލަން ބޭނުންވަނީ ބައެއް ބޭފުޅުން ދެންހަމަ ވިދާޅުވާނެ އެއީ އެހާ ބޮޑު މައްސަލަ އެއް ނޫނޭ އެއީކީ. މި ނަންތަކަށް އެހާ ބޮޑަށް އިސްކަން ދޭނެ ކަމެއް ނެތޭ. ނުވަތަ ޤާނޫނުއަސާސީގައި ވެސް ދެން އެއީ ނުކުޅެދުންތެރިކަމެއް ހުންނަ މި ބަސް ބޭނުންކުރަން ރާއްޖޭގައި ހުތުރިއްޔޭ. އެހެންނަމަވެސް، އަޅުގަނޑަށް ހީވަނީ ނަމުގެ މާނަ މި ބަސްބަހުގެ މާނަ، ބައެއް ފަހަރަށް އެއިން ވަރަށް ބޮޑެތި އަސަރު ކުރޭ. އަޅުގަނޑުމެންނަށް އެބަހުރި އެނގިފައި. ބައެއް ކުދީން އެއީ ނުކުޅެދޭ މީހުން ނުވަތަ ޚާއްޞަ އެހީ އަށް ބޭނުންވާ މިކަހަލަ ލޭބަލްވެގެން މި މުޖުތަމަޢު ތެރެއަށް ނިކުތީމަ ވަރަށް ބޮޑަށް އިހާނެތިކޮށް ހެދިފައި އެ ކުދީންނަށް. އެހެންވީމާ، މިކަހަލަ ވަރަށް ގިނަ ކަންތައް ހުރުމާ އެކު ދަންނަވާލަން ބޭނުންވަނީ މި ބިލުގައި މިގޮތަށް ނުބޭއްވޭނެ އެއްވެސް ގޮތެއް އޮވެއްޖިއްޔާ އެހެން ނުބާއްވާ މީތި ނިންމޭތޯ އަޅުގަނޑަށް ހަމަގައިމު ވެސް ކުރެވެނު މަސައްކަތެއް ކޮށްދޭނެ ވާހަކަ ދަންނަވާލަން. ދެން ޤާނޫނުއަސާސީގައި އޮންނަނީ ޚާއްޞަ އެހީއަށް ބޭނުންވާ މީހުން މިހެން ޓާރމް ކަނޑައަޅާފައި. ދެން އެހެންކަމަށް ވެއްޖިއްޔާ ކޮންމެ ގޮތެއް ވިޔަސް ދެ އަހަރު ވަންދެން އަޅުގަނޑުމެން ކެތްތެރިކަމާ އެކު ތިބެލަން އެބަޖެހޭ. ދެން އެއަށް އަޅުގަނޑުމެން ޤާނޫނީ ގޮތުން މީގައި އަންނަ ހުރަސްތަކާ މި ހުރިހާ އެއްޗެއް ބަލައިލާފައި ވެވެން އޮތް ހުރިހާ ރަނގަޅު ގޮތެއް މީގައި ހަދާ ދެވޭތޯ މަސައްކަތް ކުރާނަން. ދެންހަމަ އެހެންމެ، އަޙްމަދު ރިޟާ މި ހުށަހެޅުއްވި ތެލަސީމިއާ ކުދީންނަށް ދާ ވަރުގެ ޚަރަދެއްވުރެ ވެސް ބޮޑު އެއްޗެއް ޙަޤީޤަތުގައި ވެސް ދާނެ. އެއީ މީހާގެ ސިކުނޑި ހަލާކުވެ ކުއްޖާ މޮޔަ ކުއްޖަކަށް ވެއްޖިއްޔާ ދެން އެއީ ވަރަށް ބޮޑު މައްސަލަ އެއް. އެއަށް ޚާއްޞަ އެހީ އަށް ހުންނަންޖެހޭނެ. އަދި ކޮންމެ ނަމެއް ކިޔަސް.  އެހެންވީމާ، އެއަށް ވެސް އަޅުގަނޑުމެން ހަމަ ވަކާލާތު ކޮށްދޭނެ ވާހަކަ ދަންނަވާލަން. ވަރަށް ބޮޑަށް ޝުކުރިއްޔާ. 
ރިޔާސަތުން ވާހަކަދެއްކެވުން: 

ޢަޒީ އޭގެފަހުގައި ނިހާނު.
މާވަށު ދާއިރާގެ މެންބަރު ޢަބްދުލް ޢަޒީޒު ޖަމާލު އަބޫބަކުރު ވާހަކަދެއްކެވުން:

ވަރަށް ބޮޑަށް ޝުކުރިއްޔާ. ހުރިހާ ބޭފުޅުންނަށް މަރުޙަބާ ދަންނަވަން. އަޅުގަނޑު ފާހަގަކޮށްލަން ބޭނުންވަނީ ޤާނޫނުއަސާސީގެ 35 ވަނަ މާއްދާގައި ޚާއްޞަ އެހީއަށް ބޭނުންވާ މީހުންގެ ޓާރމް ކަނޑައަޅާފައި އޮތީ ނުކުޅެދުންތެރިކަން ހުންނަ މީހުންގެ މާނައިގައި ކަމަށް ވިޔަސް އެ މާއްދާއަކުން ހުރަހެއްނާޅައޭ މި ބިލު ނުކުޅެދުންތެރިކަން ހުންނަ މީހުންގެ ބިލުގެ ގޮތުގައި ގެންނާކަށް. އަޅުގަނޑު ދެކޭގޮތުގައި ތަފާތު ދެ މާނަ އެއް ކޮންމެ މާނައިގަ އޮތަސް ދިވެހިބަހުން އޮންނަ ޓާރމެއް ކަމަށްވާތީވެ ޚާއްޞަ އެހީ އަށް ބޭނުންވާ މީހުންގެ މާނަ އަޅުގަނޑު ނަގާނީ ޙަސަން ނިޒާމް ކުރެއްވި މާނައަށްވުރެ ވެސް ފުޅާކޮށް. ކޮންމެ ދިވެހި ރައްޔިތަކީ ޚާއްޞަ އެހީ އަށް ބޭނުންވާ މީހެއްގެ ގޮތުގައި. އޭގެތެރޭގައި ހިމެނޭނެ ނުކުޅެދުންތެރިކަން ހުންނަ މީހުން ވެސް. އެހެންވީމާ، ޤާނޫނުއަސާސީގެ އެ މާއްދާއަކުން ހުރަހެއް ނާޅާ މި ބިލުގެ ބަހުސްގެ މަރުޙަލާގައި އަޅުގަނޑު ވަރަށް ބޮޑަށް ވަކާލާތު ކުރިން ޚާއްޞަ އެހީއަށް ބޭނުންވާ މީހުންނަކީ ނުކުޅެދުންތެރިކަން ހުންނަ މީހުންނެއް ނޫނޭ. އަޅުގަނޑު ވެސް ޚާއްޞަ އެހީ އަށް ބޭނުންވެއޭ. އަޅުގަނޑަށް ބައެެއް މެންބަރުން މަލާމާތް ވެސް ކުރެއްވި އަޅުގަނޑު އެހެން ދަންނަވައިގެން. އެހެންވީމާ، އަޅުގަނޑު ހަމަ އުއްމީދުކުރަން ޚާއްޞަ އެހީ އަށް ބޭނުންވާ މީހުން އޮތީމަ ވާ ގޮތަކީ މާނަ ފުޅާ ވެގެންގޮސް އަޅުގަނޑުމެން ސަމާލުކަން ދޭންވާ ދިމާލަކަށް ސަމާލުކަން ނުދެވެނީ. މިއީ އަސްލު ވަރަށް ބޮޑު މައްސަލަ އެއް. އެކަމަކު ޤާނޫނުއަސާސީ ހެއްދެވިއިރު އެ ބޭފުޅުން މާނަކުރައްވާފައި މިއޮތީ ޚާއްޞަ އެހީއަށް ބޭނުންވާ މީހުންނަކީ ނުކުޅެދުންތެރިކަން ހުންނަ މީހުން ކަމަށް ހީފުޅުކުރައްވާފައި. އެހެންނަމަވެސް، އެ ތަފާތު ދެ މާނަ އެއް ދޭހަވާ މުޅިން ދެ މަފްހޫމެއް އެއީ އެހެންވީމާ، ޚާއްޞަ އެހީއަށް ބޭނުންވާ މީހުންގެ ތެރޭގައި ހިމެނޭނެ ނުކުޅެދުންތެރިކަން ހުންނަ މީހުން ވެސް އިނގޭތޯ. އެހެންވީމާ، ޤާނޫނުއަސާސީއަކުން ހުރަހެއްނާޅާ މި ގޮތަށް ބިލެއް ހަދާކަށެއް އެއްވެސް ހާލެއްގައި. އެހެންވީމާ، އަޅުގަނޑު އުއްމީދުކުރަނީ ތި ބޭފުޅުންގެ ތި ކޮންސަރން އަޅުގަނޑުމެން ވަރަށް ބޮޑަށް އަޅުގަނޑު ކުރިން ވެސް ބަލައިގަނެ އަޅުގަނޑު ވަރަށް މަސައްކަތް ވެސް ކުރިން އެ ގޮތަށް ގެންނަން. އެހެންނަމަވެސް، މިހާރު ގިނަ ބޭފުޅުންނަށް ވިސްނިވަޑައިގަންނަވާނެ ޤާނޫނުއަސާސީ އަށް ހުރަސްއަޅާ ކަމަށް ހީފުޅުކުރެއްވި ބޭފުޅުންނަށް ވެސް އެނގިވަޑައިގަންނަވާނެ ޤާނޫނުއަސާސީން ހުރަހެއް ނާޅާކަަށް އަޅުގަނޑު ހަމަ ކަނޑައެޅިގެން ވަކާލާތު ކުރާނަން މި ގޮތަށް ޤާނޫނުއަސާސީގައި އޮތަސް ބިލުގެ ނަން އެހެން ގެންނާކަށް އެއްވެސްކަހަލަ ޤާނޫނީ ހުރަހެއް ނެތް. އެހެންވީމާ، އަޅުގަނޑު ތި ބޭފުޅުންގެ ތި ވިސްނުންފުޅަށް ވަރަށް އިހްތިރާމާ އެކު އަޅުގަނޑު ހަމަ ޝުކުރު ދަންނަވަން ތިބޭފުޅުންގެ ވިސްނުން ތިހެން ހުރީތީވެ. އެހެންވީމާ، ޚާއްޞަ އެހީ އަށް ބޭނުންވާ މީހުންގެ މިބިލު މިފަހަރު އަޅުގަނޑުމެން ފަރުމާވެގެން ނެރޭ އިރުގައި އަޅުގަނޑު އުއްމީދުކުރަނީ ތި ބޭފުޅުންގެ ވަރަށްގިނަ ތި އުއްމީދުތަކެއް ހާސިލުވެގެން ދާނެ ކަމަށް. އެހެންވީމާ، އަޅުގަނޑަށް ވީ މަސައްކަތެއް ކޮށްދޭނެ ވާހަކަ ދަންނަވަން. އެހެން ބޭފުޅުން ވެސް ވިދާޅުވި ފަދައިން. އަޅުގަނޑު ފާހަގަކޮށްލަން ބޭނުންވަނީ ތި ބޭފުޅުން ބައްލަވާލާ ޤާނޫނުއަސާސީގެ 35 ވަނަ މާއްދާގައި އޮންނާނެ ޚާއްޞަ އެހީ އަށް ބޭނުންވާ މީހުންނަށް ޚާއްޞަ ގޮތަކުން އެހީ ވުން. އެއީ އަސްލުގައި އޭރުގެ ވިސްނުންފުޅަކީ އެއީ ނުކުޅެދުންތެރިކަން ހުންނަ މީހުންނޭ. އަސްލު ނުކުޅެދޭ މީހުންނެއް ވެސް ނޫން އޭގެ ރަނގަޅު ޓާރމަކީ ނުކުޅެދުންތެރިކަން ހުންނަ މީހުން. އެއީ ދުނިޔޭގެ ބައިނަލްއަޤުވާމީ ގޮތުން ޤަބޫލުކުރާ ޓަރމަކީ. އެހެންވީމާ، އެ ޓާރމް އަޅުގަނޑުމެން ބޭނުންކުރަން ޖެހޭނެ ކަމަށް އަޅުގަނޑަށް ވެސް ފެންނަ ވާހަކަ ދަންނަވާލަން. 

ރިޔާސަތުން ވާހަކަދެއްކެވުން:

 ނިހާން އޭގެފަހުގައި ރިޔާޟް ރަޝީދު.

ވިލިމާފަންނު ދާއިރާގެ މެންބަރު އަހުމަދު ނިހާނު ޙުސައިން މަނިކު ވާހަކަދެއްކެވުން:
ވަރަށް ބޮޑަށް ޝުކުރިއްޔާ. ހަމަ އަޅުގަނޑު ވެސް ތި ބޭފުޅުންނަށް އެެހެން ބޭފުޅުންނެކޭ އެއްގޮތަށް ދަންނަވާލަން މިއީ އެސޯސިއޭޝަން ފޯ ޑިސްއެބިލިޓީން ޑިވެލޮޕްމަންޓުން ވަޑައިގެންނެވި ބޭފުޅުން ވަޑައިގެންނެވީތީ. އަޅުގަނޑުމެންނަށް މި އިޖުތިމާޢީ ކޮމިޓީގައި ކުރީ ބުރުގައި ވެސް އަޅުގަނޑު ހިމެނޭތީވެ، މި ބިލުގެ މަސައްކަތް ދިޔައިރުގައި އަޅުގަނޑުމެންނަށް ހަމަ ފޯކަސް ގެއްލިގެން ޖުމްލަ ގޮތެއްގައި ދާން ޖެހުނީ ހާޟިރު ވެވަޑައިގެންނެވި ބައެއް ފަރާތްތަކުން އެ މާނަ ކުރެއްވުމުގައި ނުކުންނެވި ނަތީޖާ ހަމަ އަޅުގަނޑުމެން ވެސް އޭރު ވިސްނަމުން ގެންދިޔައީ ހަމަ ޢަޒީ އެ ވިދާޅުވި ފަދަ އިން ތި ބޭފުޅުން ފާހަގަ ކުރާ ޕޮއިންޓަކީ ޕީޕަލް ވިތް ސްޕަޝަލް ނީޓް އޯރ ޑިސްއޭބަލް ފީޕަލް. މި ދެ ޓާމް، ދެ ޓާމިނަލޮޖީ މާނަކުރުމުގައި ހަމަ ތާފަތު އަންނަން އެބަޖެހޭ. ދެން، އަޅުގަނޑުމެންނަށް، އަޅުގަނޑުމެން ހަމަ ފާހަގަކޮށްލާފައި ހިތައް އަރާ ތި ބޭފުޅުންނަށް ހަމަ ކުރުކޮށް ދަންނަވާލަން މިހާރު އަޅުގަނޑުމެންގެ ބިލުގެ އިޞްލާޙުގެ ތެރޭގައި އަޅުގަނޑަށް ތި ބޭފުޅުން ވިދާޅުވެ ދެއްވި ވާހަކަތަކަށް ވަަރަށް ތަފްސީލުކޮށް ފަހުމް ވާ ގޮތަށް ދެން، ކުރިއަށް ދާނެކަމުގެ ޔާޤީންކަން އަޅުގަނޑުމެންނަށް މިހާރު މި އޮތް ޑުރާފްޓުގައި އެބައޮތޭ. އެހެންވީމާ، ފަހަށް އެއްޗެއް ނޯޓު ކޮށްލުމުގެ ގޮތުން އަޅުގަނޑު ހިތައް އަރާ އެ ކުރެއްވި ބައެއް ސުވާލުތަކުގެ ތެރޭގައި ހިމެނޭ މީގެ ސިޔާސަތް ކަނޑައަޅާ ފަރާތް. ކަނޑައެޅިގެން ބަޔާން އެބަ ކުރޭ. މިހާރު އަންނަ ގޮތުން ހަމަ ކުރީގައި ވެސް އޮތީ ކަނޑައަޅާނެ ވުޒާރާ އަކުން ނުވަތަ ވަޒީރެއް. އެހެންވީމާ، ރާއްޖޭގެ ހުރިހާ ރައްޔިތުންގެ ތެރެއިން ރައްޔިތުންތަކުގެ ތެރެއިން ޚާއްޞަ އެހީ ނުވަތަ ނުކުޅަދުންތެރިކަން ހުރި މިންވަރުގެ މީހުންތައް ކަނޑައަޅާ ޑިފެންޑުކޮށް ވަކި ޚާއްޞަ ކަންތައްތަކެއް ދިނުމަށް ހަމަ ސަރުކާރަށް ވެސް ލާޒިމު ކުރޭ. ޤާނޫނަކުން އަދި ބިލެއް އަޅުގަނޑުމެން މިހެން ހެދިޔަކު ކަމަކު އޭގެ މިނަށްވުރެ ބްރޯޑަރ ސްކޭލުން ބޭރުވޭ. އެއީ ޓަރމުތައް ތަފާތު އެބަ ވޭ. މިސާލަކަށް އަޅުގަނޑު އެބަ ޔަޤީންކުރަން ސިކުނޑީގައި އުނިކަމެއް ހުރި މީހާ އަކަށް އިތުރު އެއްވެސް ހަރަކާތެއް ނޯންނާނެ. އެހެން ދެތިން މީހެއްގެ އެހީތެރިކަމާ އެކު ފިޔަވާ. އެހެންވީމާ، ހަމައެކަނި ތެލަސީމިއާ ހުރި މީހަކަށް ނުވަތަ ފައިލޭރިޔާ ޖެހިފައި ހުރި މީހަކަށް ނުވަތަ އެ ނޫން ވެސް މައްސަލަ އެއް ޖެހިފައި ހުރި މީހަކަށް މުޅިން ހާލަތުގެ ގޮތުން ތަފާތު. ދާ ޚަރަދު ވެސް ތަފާތު ވާނެ. އެކަހަލަ ކަންތައްތައް ކަނޑައެޅުމަށް ހުސްއެކަނި މި ބިލުން ފޯކަސް ނަގައިފިއްޔާމު ފަހަރަގުގައި ދަތިވެދާނެ. ނަމަވެސް އަޅުގަނޑަށް ޤަބޫލުކުރެވޭ ގޮތުގައި އިޖުތަމާޢީ ކޮމީޓިގެ މައިގަނޑު މަސައްކަތަކަށް ވެގެންދާނީ ހުސްއެކަނި ދެހާސް ރުފިޔާ ތި ބޭފުޅުންނަށް ދީފައި ދޫކޮށްލާފައި، އަޅުގަނޑުމެން އެ ކަމުން ނަޖާވެ ސަލާމަތްވެ ގަތުމެއް ނޫން. އަދި މި ނޫން ބައިވަރުކަންތަކެއް ރައްޔިތުން މަޖިލީހުން ޚާއްޞަކޮށް މި އިޖުތިމާޢީ ކޮމިޓީގެ ތެރެއިން ކުރަން ވެސް ހުންނާނެ. އަދި މުޅި މަޖިލިސް އެކުގައި ވެސް ކުރެވެން ހުންނާނެ. އެހެންވީމާ، އެހީތެރިކަން އަޅުގަނޑުމެންގެ ފަރާތުން ހަމަގައިމު ވެސް އަޅުގަނޑުގެ އެހީތެރިކަން ލިބޭނެ. މި ދެންނެވި ކޮމިޓީ އަށް ވެސް ތި ބޭފުޅުންގެ ޖަމުޢިއްޔާ އަށް ވެސް އިތުރު ކަންތައްތަކެއް ހުރެއްޖެ ކަމަށް ވަންޏާ އެ ކަމާ ވާހަކަ ދައްކާ ކުރިއަށް ގެންދިއުމަށް އަޅުގަނޑު ތި ބޭފުޅުންގެ އަރިހުން ނަންބަރު ލިބުމަށް އެދެން. ދެން، އޭރުން އަޅުގަނޑުމެންނަށް އިތުރު މަސައްކަތެއް ކުރެވޭނެ. ދެން، އެއީ ތި ސުވާލު ކުރެއްވި ބައެއް ކަންތައްތައް މީގައި ހަމަޖެހިގެންދާނެ ކަމަށް އަޅުގަނޑު އުއްމީދުކުރަން. ދެން، ޖުމްލަ ގޮތެއްގައި އަޅުގަނޑު މިހެން ވަޑައިގަންނަވާ ބޭފުޅުންނަށް ދެން ވެސް ދަންނަވާލިން އެއް ކޮމިޓީ އެއްބައި މީހުން ޤަބޫލެއް ނުކުރޭ ނުކުޅަދުންތެރިކަން ހުންނަ މީހުންނޭ އެ މީހުންނަށް ކިޔާކަށެއް. އަޅުގަނޑުމެން މި ބިލުގައި އޭތި ޚާއްޞަ އެހީއަށް މިހެން ޖަހަން ވެސް ޖެހުނީ ކުރިން ވެސް މަޖިލީހުގެ ތަޅުމުގައި ކިޔަން ނުވާ ވަރުގެ ޖުމްލަ އަކަށް އޭތި ވެގެން. އެއީ ސިޔާސީ ވާހަކަ ދައްކަން މާލޭގެ ހިކި ފަސްގަނޑުން ބޭރަށް އެެހެން އެއްޗަކަށް ދާންޖެހުނު ޒަމާން. ހަމަ އެއްވެސް ދޮގެއް ނޫން މި ދަންނަވަނީ. އަޅުގަނޑަށް މަޢުލޫމާތު ލިބިފައިވާ ގޮތުގައި ވަރަށް ގިނަ ޢިއްޒަތްތެރި މެންބަރުންނަށް ކެރިވަޑައި ނުގަތީ ނުކުޅެދޭ މީހެކޭ ބުނާކަން. ކޮބައިތޯ މައްސަލަ އަކީ. އެ އަޅުގަނޑު ސުވާލު ކުރެވޭ ޖަމާޢަތްތަކުގެ މީހުން، ތި ބޭފުޅުން އެއްބަސްވަންތޯ އަޅުގަނޑުމެން މީގައި މި ހިމެނޭ ޓާމިނަލޮޖީގެ ތެރޭގައި އެ ގޮތަށް ތި ބޭފުޅުން ވިސްނުން ހުރީ ވެސް. އަޅުގަނޑު ޤަބޫލުކުރާ ގޮތެއް ވިދާޅުވެ ދެއްވި ޖުމްލަ އަކީ ނުކުޅެދޭ މީހުން ސްޕެސިފައި ކުރާށޭ މީގައި. ޚާއްޞަ އެހީ އަށް ބޭނުންވޭ އެންމެން ވެސް. ދެމަފިރިއަކަށް އެެކަން ނުވެއްޖިއްޔާ އެއީ ވެސް ޚާއްޞަ އެހީ އެއް ބޭނުންވީ. ދާންވީ ކޮންމެވެސް ޑޮކްޓަރެއް ކައިރިއަށް، ދެން އެ ބިލުން މި ކަވަރު ކުރަން ޖެހިއްޖިއްޔާ އަޅުގަނޑަކަށް ހިއެއް ނުވޭ މިކަން ވާނެހެންނެއް. އެހެންވީމާ، ހަމަ އެ ވާހަކަ ދަންނަވާލީ. ޝުކުރިއްޔާ.

ރިޔާސަތުން ވާހަކަދެއްކެވުން: 

ރިޔާޟް އޭގެ ފަހުގައި މުޙައްމަދު ރަޝީދު އެންމެ ފަހު ފުރުޞަތަކަށް އެދިވަޑައިގެންފައި އޮތީ.

ވިލުފުށި ދާއިރާގެ މެންބަރު ރިޔާޟް ރަޝީދު ވާހަކަދެއްކެވުން:

މި އަޅުގަނޑުމެންގެ ޙަޤީޤަތުގައި ކަންބޮޑުވާ ހިސާބަށް މި ބިލުގެ މައްސަލަ ހިނގައްޖެ. އަޅުގަނޑު އިނގޭތޯ. އެއީ އެކި ކަހަލަ ނުކުޅަދުންތެރި ކަން ހުންނަ މީހުންނަށް އަޅުގަނޑުމެންނާ ބައްދަލުވެއްޖެ. ކޮންމެއަކަސް މި ބިލަކީ އަޅުގަނޑު ހުށަހެޅި ބިލަކާއި ސަރުކާރުން ހުށަހެޅި ބިލަކާ އެއްކޮށްލައިގެން. ބިލުގެ މައިގަނޑު މިހާރު ނިސްބަތް ވެގެން މި ދަނީ ސަރުކާރު. ސަރުކާރުން ބިލު ފޮނުވާފައި އޮތީ ޤާނޫނުއަސާސީގެ 30 ވަނަ މާއްދާ އާ ހަވާލާދީ. އަދި މި ބިލުގެ މައިގަނޑު ފެށިގެން ވެސް މި އަންނަނީ ޤާނޫނުއަސާސީގެ 35 ވަނަ މާއްދާގެ (ށ) ގެ ދަށުން. ފުރަތަމަ ކުރަންޖެހޭނެ ކަމަކީ ޢިއްޒަތްތެރި އެހެން މެންބަރުން ވިދާޅުވެއްޖެ ބަދަލު ކުރެވިދާނެ ތަޢާރަޟެއް ނެތޭ. ތަޢާރުޟު ވާ ސަބަބަކީ ވެސް ސަރުކާރުން ފޮނުވިކަން 35 ވަނަ މާއްދާގެ (ށ) ގެ ދަށުން މި މަޖިލީހަށް ހުށަހެޅުއްވީތީ. އެއީ އެންމެ ބޮޑު މައްސަލަ އަކީ. އެވެސް ނަަގަން ޖެހޭ މީގެން މި ބިލުން. އެހެންވީމާ، އަޅުގަނޑުމެން މި އުޅެނީ ޙަޤީޤަތުގައި ވެސް އަޅުގަނޑު ހަމަ ޔަގީނުން ވެސް ބިލެއް މަޖިލީހަށް ހުށަހެޅީ އަޅުގަނޑު ކައިރީގައި އެއްވެސް މީހަކު މިވެނި ގޮތަކަށް މި ބިލު ބާއްވައިދޭށޭ ބުނަން. އަޅުގަނޑުމެންނަށް މި މުޖުތަމަޢުގައި ތިބި މިކަހަލަ މީހުންތަކެއް ފާހަގަކުރެވޭތީވެ އެ ބޭފުޅުންނަށް މި ޚާއްޞަ ރައްކާތެރިކަމާކާ އަދި މާލީ އެހީތެރިކަމެއް ފޯރުކޮށްދޭން ޖެހޭނެ ކަމަށް ޤަބޫލުކުރެވޭތީ. އަޅުގަނޑު ހުށަހެޅި ބިލުގައި އޮތީ އެ މީހުންނަށް މާލީ އެހީތެރިކަން ފޯރުކޮށްދިނުން. ސަރުކާރުން ހުށަހެޅި ބިލުގައި އޮތީ ޚާއްޞަ ރައްކާތެރިކަން. ދޭތި އެއްކޮށްލައިގެން މިހާރު މި ކިޔަނީ މީގެ ސުރުޚީ ވެސް މިހާރު ލިޔެފައި މި އޮތީ. ޚާއްޞަ އެހީ އަށް ބޭނުންވާ މީހުންގެ ޙައްޤުތަކަށް ރައްކާތެރިކުރުމާއި މާލީ އެހީތެރިކަން ފޯރުކޮށްދިނުން. އެ އޮތީ ދެ ބިލުން ވެސް ސުރުޚީ ހަދާފައި. އެހެންވީމާ، މިހާރު ދިމާވެގެން މި އުޅޭ މައްސަލަ އަކީ އެއްބަޔަކު އެބަ ބުނޭ ތިމަންނަމެންނަކީ ޚާއްޞަ އެހީ އަށް ބޭނުންވެއޭ، އަނެއް ބަޔަކު ބުނަނީ ނޫނޭ ތިމަންނަމެން ނުކުޅެދޭ. އެންމެން ބޭނުންވާ ގޮތަކަށް މި ކަމެއް ނުކުރެވޭނެ. އެކަން ޤަބޫލު ކުރައްވަންޖެހޭނެ ތި ބޭފުޅުން ވެސް ޤަބޫލުފުޅު ކުރައްވަންޖެހޭނެ. އެހެންވީމާ، ދެން ކޮންމެ ބަޔަކަށް ބިލެއް ވެސް މި ތާގައި ނުހެދޭނެ. އިނގޭތޯ. ބޭނުންވާ ގޮތަކަށެއް ނުކުރެވޭނެ މި ކަންތައްތަކެއް. އެހެންނަމަވެސް އަޅުގަނޑުމެންނަށް މާނަކުރުގެ ތެރޭގައި ގެނެވިދާނެ ހުރިހާ ބޭފުޅުންގެ ވެސް ވިސްނުމާ އެއްގޮތަށް. އެހެންވީމާ، އަޅުގަނޑު ދަންނަވާނީ ޖުމްލަ ގޮތެއްގައި މި ބިލުގެ ތެރެއިން މިހާރު ހުރިހާ މީހުންގެ ހުރިހާ ޙައްޤުތައް ވެސް ހިމާޔަތް ކުރެވޭ ގޮތަށް މި ބިލު އޮންނާނީ ޑުރާފްޓުވެފައި. ވެގެންއުޅޭ ގޮތަކީ ދިމާވެގެން އުޅޭ މައްސަލަ އަކީ މީގައި ބޭނުންކުރެވިފައި އޮތް ލަފުޒު ބަދަލު ކުރަން ބޭނުންވާތީވެ، އެ މައްސަލަ ޖެހިގެން މި އުޅެނީ. ދެން، ފައިސާގެ އެހީތެރިކަން ފޯރުކޮށްދޭންޖެހޭނެ ވާހަކަ އެބައޮތް. ދިގު މުއްދަތަކަށް ބަލިވެ ތިބޭ މީހުންނަށް ކިޑްނީ ބަލި ކަހަލަ، އެކަހަލަ ބަލިތަކަށް ވެސް ދާއީމީ ގޮތަކަށް ބޭސް ފަރުވާ ކުރެވޭނެ ގޮތް މީގައި އެބައޮތް. ދެން އަޅުގަނޑުމެން ސްޕެސިފިކްކޮށް ނުލިޔެ އޮވެދާނެ ފަހަރެއްގައި ލޯފަން ކުއްޖެކޭ އޭނަގެ އުމުރަށް އޭނަ ބަލަހައްޓަންޖެހޭނެ އަދި އޭނަ އަކީ އެކަކަށްވުރެ ގިނަ މީހުންގެ އެހީތެރިކަމާ އެކު ބަލަންޖެހޭ މީހެކޭ، އެފަދަ މީހަކު ބެލޭނެ ވަރުގެ ތަނަވަސް ކަން އޭނަ އަށް ފޯރުކޮށްދޭންޖެހޭނެ. މީތި އިތުރަށް އަޅުގަނޑުމެންނަށް ތަފްސީލު ކުރެވިދާނެ. ތި ބައިބައި ލެވިދާނެ. އެކަމަކު ވެސް އެހެންވެސް އަޅުގަނޑު ހިތަށް އަރަނީ އަޅުގަނޑުމެންނަށް މިހެން މިކަން ކުރެވޭނެ. ދެން ހަމަ އެ ގޮތަށް އަޅުގަނޑުމެންނަށް ދިމާވި އެންމެ ބޮޑު މައްސަލަ އަކީ މިދިޔަ ފަހަރު މި ބިލު މުޅިން ހަމަ އަޅުގަނޑުމެން ނިންމީ އެޓަރނީ ޖެނެރަލް އޮފީހުގެ ބޭފުޅުން ތިއްބަވައިގެން. %90.9 އަޅުގަނޑުމެން ނިންމީ އެ މީހުން ލައިގެން. އެކަމަކު އާޚިރުގައި ކަން ނިމުނު އިރު އެ ބޭފުޅުން ވެސް މި އަކާ ހަވާލެއް ނުވި. މިއީ އިޖުތިމާޢީ ކޮމިޓީން ނިންމި ކަމެއް އިޖުތިމާޢީ ކޮމިޓީގެ ބޮލަށް ޖަހާފައި މި އޮތީ އިނގޭތޯ. އިޖުތިމާޢީ ކޮމިޓީ އަކީ ވަރަށް ޓްރާންސްޕޭރަންސީކޮށް މަސައްކަތް ކުރާ ބައެއް. ތި ބޭފުޅުންނަށް މިހާރު އެނގިވަޑައިގަންނަވާނެ މި ތަނުގައި ކަންތައްތައް ހުރި ގޮތް. އެހެންވީމާ، އަޅުގަނޑުމެން ބަލަނީ ހުރިހާ ބޭފުޅުންގެ ޚިޔާލު ލައިގެން އަޅުގަނޑުމެންނަށް ޤާނޫނީ އިމުގެ ތެރެއިން މި ކަން ކުރެވޭ ގޮތަށް މި ކަން ކުރަން. ދެން، އަޅުގަނޑުގެ މައްސަލަ އެއް ނެތް ޢަޒީ ވެސް ވިދާޅުވެއްޖެ ޤާނޫނީ ގޮތުން މިއަކަށް ހުރަހެއް ނާޅައޭ. ހުރަސް ނާޅަންޏާ އެ ގޮތަށް ލިޔެވިދާނެ އެކަމަކު އަޅުގަނޑު ހިތަށް އަރަނީ މި ވަޑައިގެންނެވި ހުރިހާ ބޭފުޅުން ބޭނުންވާ ގޮތަށް މި ބިލު ބައްޓަން ކުރަން ދެން ހަދާނީ ކިހިނެއްބާވައޭ. އެކަން ދެން މުޤައްރިރު މޮޅު ގޮތަކަށް އޭތި އީޖާދު ކުރައްވައިގެން އެ ޑިޒައިން ކުރައްވާ އެ ނަން ގެންނާނެ ގޮތެއް. މިހާރު ކުރިން ދެ ބިލު އެއްކޮށްލައިގެން  އަޅުގަނޑުމެން މި އޮތީ ސުރުޚީ އެއް ހެދިފައި. ދެން، އަޅުގަނޑުމެން މި ހުރިހާ އެއްޗެެއް ގެންނަންވީމަ މި ހަމަ ވިސްނާފައި ވަރަށް ގިނަ. އެހެންވީމާ، ދެންމެ އެންމެފަހުން އަޅުގަނޑުމެންނަށް ލޯފަން ކުދިންނާ ބައްދަލު ކުރިން. އެ ބޭފުޅުން އެ ނުކުންނަމުން އެ ވިދާޅުވި އަޅުގަނޑުމެން ކައިރީގައި ތިމަންނަމެން ބޭނުމޭ ތިމަންނަމެންނަށް ވަކި ބިލެއް ހަދަން. އަޅުގަނޑުމެން އަމިއްލަ މިހާރު އަޅުގަނޑުމެންގެ މުޖުތަމަޢު ތެރޭގައި އެމީހުން އެ ބަޔެއްގެ ޙައްޤުތައް ހޯދުމަށްޓަކައި މި މުޖުތަމަޢު ހުޅުވާލެވިފައި އޮތް މިންވަރުން އެ ބޭފުޅުންނަށް އެބަ އިނގޭ. އެ ކޮންމެ ބޭފުޅަކަށް ވެސް އެ މީހާގެ ޙައްޤު އެ މީހާ ބޭނުންވާ ގޮތަށް ލިބުމުގެ ފުރުޞަތު މިހާރު އެބައޮތް ކަން. އެހެންވީމާ، އެ ގޮތަށް އެކަން ކުރަން ބޭނުންވާ އިރު، އެހެންވީމާ، އަޅުގަނޑު ދަންނަވަން މި އުޅެނީ އެ ބަޔަކު ބޭނުންވާ ގޮތަކަށް ބިލެއް މަޖިލީހަކުންނެއް ނުއެއް ހެދޭނެ. އަޅުގަނޑުމެން ކުރީގައި ވެސް މި ބޭފުޅުންތަކެއް ބައްދަލުކުރުން އެ ބޭފުޅުންގެ ވިސްނުމާ އެއްގޮތަށް މަޖިލީހުގެ ފްލޯރ އިން ކުޑަކުޑަ އިޞްލާޙެއް ލާ މުޅި އެތި ބަދަލުކޮށްލީ. އެ ދުވަހު ވެސް އަޅުގަނޑު ދެންނެވިން އާދެ، ތިޔަށް ތީތި ނުލާށޭ. ލައިފި ކަމަށް ވަންޏާ ތި މައްސަލަ ނުކުންނާނެ. އެކަން ޢިއްޒަތްތެރި މެންބަރަކު ހުށަހެޅުއްވި ތެލަސީމިއާ ކުދިން މީގައި ހިމަނަން. އެ ހިސާބުން މުޅި ބިލު ހަލާކުވީ. ދެން އެ ހިސާބުން އެ ނެތް އެއްޗަކަށް މި ބަދަލުވެގެންދިޔައީ. ކުރި މަސައްކަތް އަލުން ކުރަންޖެހުނީ. ދެން ހަމައެހެންމެ އެކަހަލަ ތަފާތު މައްސަލަތަކާ ހެދިގެން މި އައީ. އެހެންވީމާ، އަޅުގަނޑަށް ހީވަނީ އަޅުގަނޑުމެންނަށް ކުރެވޭނެ ކަންތައްތަކާ އަޅުގަނޑުމެންނަށް ނުކުރެވޭނެ ކަންތައްތައް އަޅުގަނޑުމެންނަށް ވެސް އެނގެން ވެސް އެބަޖެހޭ ތި ބޭފުޅުންނަށް ވެސް ޤަބޫލު ވެސް ކުރެއްވެންޖެހޭނެ. އަޅުގަނޑުމެން މިކަން ޢާއްމުގޮތެއްގައި ދިމާވަނީ ވަޑައިގަންނަވާ ބޭފުޅުން ތިމަންނަމެން މި ޚިޔާލު ދިނީމޭ. ފަހުން އެ ގޮތަށް ނެތިއްޔާ އަޅުގަނޑުމެންނާ ހަމައަށް އެކަން އަންނަނީ. އަޅުގަނޑުމެންނެއް ނޫން ފައިނަލީ މިކަން ނިންމާ ބަޔަކީ. މަޖިލިސް ފްލޯރ މިއީ. އެހެންވީމާ، އަޅުގަނޑު ޙަސަން ނިޒާމު ދެއްކި ވާހަކައިގެ ތެރެއިން ނުކުޅެދޭ މީހުންކަން މި ގޮތަށް ލިޔެވިދާނެ މީގައި. އެ ލިޔާކަށް މައްސަލަ އެއް ނެތް. ޢަޒީވެސް އެކަން ފާހަގަކުރައްވައިފި ލިޔެވިދާނެ އޭ. ހަމައެއާއެއްކޮށް ސިދުޤީ ފާހަގަކުރެއްވި މި ކަމާ އަޅާލާނެ ފަރާތެއް ނެތޭ ޖަވާބުދާރީވާނެ ބައެއް ނެތޭ. މި މިހާރު މި ބިލުން ހަމަޔަޤީނުން ވެސް އަޅާލާނެ ފަރާތް ޖަވާބުދާރީވާނެ ފަރާތް މި ބިލު ތަޞްދީޤުވީމަ މިއިން އެނގެން އޮންނާނެ. ދެން އަޙުމަދު ނިޒާމު ވިދާޅުވި ހެލްތު އިންޝުއަރެންސް. އަޅުގަނޑަށް ހަމަ ފެންނަ ކަމެއް އެއީ. މި މުޅި ބިލުން ކަވަރ ވާ ހުރިހާ މީހުންނަށް ހެލްތު އިންޝުއަރެންސް ލިބޭނެ ގޮތަށް މި ބިލުގައި ކަނޑައެޅުމަށް އަޅުގަނޑުގެ ހުށަހެޅުމެއް ހުށަހަޅާނަން. ދެން އެއަށް ތާއީދުކޮށްފިއްޔާ މި ކޮމިޓީ އިން ހަމަޔަޤީނުން ވެސް ބިލުގައި ހިމެނިގެން ފޮނުވޭނެ. ދެން އެ ގޮތަށް މި ކޮމިޓީ އިން ޤަބޫލުނުކޮށްފި ކަމަށް ވަންޏާ މަޖިލިސް ފްލޯރގައި އިޞްލާޙެއްގެ ގޮތުގައި ވެސް އަޅުގަނޑު ހުށަހަޅާނަން. މި ބިލުން މި ކަވަރ ވާ މި އެކުލެވޭ ހުރިހާ އެންމެންނަށް ހެލްތު އިންޝުއަރެންސް ފޯރުކޮށްދިނުމަށް އަޅުގަނޑު ހުށަހެޅުމެއްގެ ގޮތުގައި ހުށަހަޅާނަން. ދެން ހަމައެއާއެއްކޮށް މިހާރު މި މަޖިލީހަށް ހުށަހެޅިފައި އޮންނާނެ ވަރަށް އަވަހަށް އޭތި އެޖެންޑާ ކުރެވިގެންދާނެ ރާއްޖޭގެ ހުރިހާ މީހުންނަށް ހެލްތު އިންޝުއަރެންސް ފޯރުކޮށްދިނުމަށްޓަކައި ބިލެއް އަޅުގަނޑާ ކާނަލް ނަޝީދާ ދެ މީހުންގެ ބިލެއް ވަރަށް އަވަހަށް އެބަ އާދޭ. އެހެންވީމާ، އޭގެތެރެއިން ވެސް މި ހުރިހާ އެންމެން ކަވަރވެގެންދާނެ. އަޅުގަނޑުގެ ވާހަކަ ތަންކޮޅެއް ދިގުވީތީ ވަރަށް ބޮޑަށް މަޢާފު ކުރައްވާތި. އަޅުގަނޑު މި ކަންތަކާ ތަންކޮޅެއް ގިނައިން ވާހަކަދައްކަންޖެހުނީ އަޅުގަނޑުގެ ރޯލެއް މީގައި މި މަޖިލީހަށް އައުން އޮތީތީވެ. އަދި ބައެއްފަހަރު އަޅުގަނޑުމެންގެ އަބުރަށް ވެސް ހުތުރުވާ ހިސާބަށް ބައެއް ބޭފުޅުންގެ ކަންތައްތައް ދާތީވެ. ޚާއްޞަކޮށް ކެއަރ ސޮސައިޓީގެ ބޭފުޅުން މީޑިޔާގައި ވަރަށް ބޮޑަށް އަޅުގަނޑުމެން ބަދުނާމުކޮށްފައި އޮތީ. އެއީ މި ތަނަށް އަޅުގަނޑުމެންނަށް. އެހެންވީމާ، އަޅުގަނޑު އެ ކަމާ ހެދިގެން ކަންބޮޑުވަން. އަޅުގަނޑުމެން ބޭނުންވާ ގޮތަށް ވެސް މަޖިލީހުގެ ކަންތައްތަކެއް ނުދޭ ގިނަފަހަރު ނިމިގެނެއް. މުޅި ފްލޯރގެ މެޖޯރިޓީ އިން ކަންތައްތައް ހިއްސާކުރަނީ. 
ރިޔާސަތުން ވާހަކަދެއްކެވުން:

އާދެ، މިހާރު ދެން މުޙައްމަދު ރަޝީދާއި ޙާމިދު. އަޅުގަނޑުމެން އަދި އެހެން ބޭފުޅުންކޮޅެއް ވަޑައިގެން އެބަ ތިއްބެވި. 
މައްޗަންގޮޅި ދެކުނު ދާއިރާގެ މެންބަރު މުޙައްމަދު ރަޝީދު ވާހަކަދެއްކެވުން: 

ޝުކުރިއްޔާ. އަޅުގަނޑު ވެސް ބަލާނަން ކުރީގެ ހިސްޓްރީ އަށް ނުގޮސްވޭތޯ. މި ހިސްޓްރީ މި ތަނަށް ގެނެސްގެން މި ކަންތައްތަކުން ހިއެއް ނުވޭ އެހާ ފަސޭހަކޮށް ކުރެވޭނެހެންނެއް. އަޅުގަނޑު މި އެސޯސިއޭޝަންގެ ބޭފުޅުންކޮޅު މި ތަނަށް ވަޑައިގެންނެވީތީ އެ ބޭފުޅުންނަށް ވަރަށް ބޮޑަށް މަރުޙަބާ ކިޔަން. އަޅުގަނޑުމެން މި ކޮމިޓީގެ ބޭނުމަކީ މިހާރު މަސްހުނިވެފައި އޮތް ބިލު ވީހާ ވެސް އަވަހަކަށް ނިންމާލާ، ޚާއްޞަ އެހީއަށް ނުވަތަ ނުކުޅެދޭ މީހުންގެ ބިލެއް ކޮންމެވެސް އެއްގޮތަކަށް ފަރުމާކޮށްލައިގެން އެ މީހުންނަށް 2000 ރުފިޔާގެ ޢިނާޔަތެއް ލިބުމުގެ މަގު ތަނަވަސްކޮށްދިނުމުގެ ނިޔަތުގައި. އެހެންވީމާ، ހުރިހާ ބޭފުޅުން ހިތްހަމަޖެހޭ ގޮތަކަށް ބިލެއް ނުނިންމޭނެކަން އަޅުގަނޑަށް ހަމަ ޔަޤީން. އެއީ މުދާ ހޯދުމާ ލިބިގަތުމަށް ވެސް ބަޔަކު ޚިޔާލެއް ފާޅުކޮށްފައި އެބައޮތް. އެއީ ސިކުނޑީގެ ބަލަދުވެރިއެއްގެ ގޮތުގައި މަސައްކަތްކުރައްވާ ބޭފުޅުންކޮޅެއް. އެ ބޭފުޅުން ވެސް ހަމަ ބޭނުންވޭ. އެކި ބޭފުޅުން ނިސްބަތް ކުރައްވަނީ އެކި ކަންތައްތަކަށް. އެހެންވީމާ، ހުރިހާ ބޭފުޅުން ހިތްހަމަޖެހޭ ގޮތަކަށް ބިލެއް އަޅުގަނޑުމެން ފަރުމާކޮށްލާ އަދި ނިންމާލުމަކީ އެއީ ވަރަށް އުނދަގޫކަމެއްކަން ތި ބޭފުޅުން ވެސް ހަމަ ޤަބޫލުކުރައްވާތި. އަޅުގަނޑު އަހާލަން ބޭނުންވަނީ ކޮމިޓީގެ ފަރާތުން ދެންމެ ވާހަކަ ދެއްކެވި ޔޫސުފުގެ ވާހަކަފުޅުގައި ދަންނަވައިފި ޕޮޕިއުލޭޝަންގެ %2 އާއި %3 އަށް މިހާރު އިންކްރީޒްވަމުން ދާ ވާހަކަ. އެހެންވީމާ، ސިކުނޑީގެ އުނިކަން ހުންނަ ފަރާތްފަރާތް އެބަހުރި ޤުދުރަތީ ގޮތުން އުފަންވާއިރުގައި ސިކުނޑީގެ ކަންތައްތައް ހުންނަ ކުދިން. އޭގައި ހުންނާނެ ވަކި ޕަސަންޓެއް. އަޅުގަނޑުމެންނަކީ ސައިކޮލޮޖިކަލް ބައެއް ނޫން. އަދި އެ ގޮތުން ޑޮކްޓަރީކަން ކިޔަވާފައި ތިބި ބައެއް ވެސް ނޫން. އެހެންނަމަވެސް، ކަމެއް ނިންމާއިރު އެންމެ ރަނގަޅު ގޮތަކަށް ނިންމޭތޯ ބެލުމަކީ އަޅުގަނޑުމެން މި މަޤާމުގައި ތިބެގެން ކުރެވޭތޯ ބަލަން އަޅުގަނޑު ހަމަގައިމު ވެސް ޢަޒުމު ކަނޑައަޅައިގެން ހުންނަ ކަމަކަށް ވާތީ. ސިކުނޑީގެ އުނިކަން ލިބިފައި އެބަ ތިބި މަސްތުވާ އެއްޗެހި ބޭނުންކުރަމުން ބޭނުންކުރަމުން ގޮސްފައި ހަލާކުވެފައި ތިބި ސިކުނޑީގެ ނުކުޅެދުންތެރިކަން ވެސް އެބަހުރި. ދެން އަނެއްގޮތަށް ބަލާއިރު މިއީ ހަމަ ޢާއްމުކޮށް ޤުދުރަތީ ގޮތުން އުފަންވާއިރު ވެސް ސިކުނޑީގައި އުނިކަން ހުރެގެން. ދެންމެ ތި ދެންނެވި ކުއްޖާ ވެސް އަޅުގަނޑު ދެކެން ގަލަންތަކެއް ޖަހައިގެން އުޅޭ ކުއްޖެއް ވެސް. ހަމަ އެ ގޮތަށް ޝަފީޢުގެ ބޭފުޅަކު ވެސް ހަމަ އުޅުއްވި މި ދެންނެވި ގޮތަށް މިހާރު އޭނަ ހަމަ އޯކޭހެން އަޅުގަނޑަށް ހީވަނީ. އެކަމަކު، ހަމަ ހަންޑްރެޑު ޕަސަންޓޭ އަޅުގަނޑަކަށް ނުދެންނެވޭނެ. ސައިކޮލޮޖިކަލް ބޭފުޅުން އެ ބޭފުޅުން ބައްލަވާލައްވާފައި ނިންމަވާނީ. އެހެންވީމާ، އަޅުގަނޑު ބޭނުންވަނީ ޓޫ ޕަސަންޓް ޓު ތްރީ ޕަސަންޓަށް އެ ތި ބޭފުޅުން ނިސްބަތް ޕަސަންޓޭޖު ބައްލަވާފައި އިންނަނީ ކޮންގޮތަކަށްތޯ ކިހާވަރެއްތޯ އޭގެ ޖުމްލަ އަދަދަކީ. ޕަސަންޓޭޖު އެހެން ދަންނަވާ ބައްލަވާ. ތި ބޭފުޅުންގެ ރަޖިސްޓްރީގައި އޮތް އަދަދެއްތޯ ނުވަތަ ތި ބޭފުޅުން އަނެއްގޮތަށް ބައްލަވާލައްފައި އޮތް އެއްޗެއްތޯ. 

ހެންވޭރު ދެކުނު ދާއިރާގެ މެންބަރު ޙާމިދު ޢަބްދުލްޣަފޫރު ވާހަކަދެއްކެވުން:
ވަރަށް ބޮޑަށް ޝުކުރިއްޔާ. ވަރަށް ކުރުކޮށްލާނަން. އަޅުގަނޑު ވެސް އަޅުގަނޑުގެ ކެމްޕޭނުގެ ތެރޭގައި އަޅުގަނޑުގެ ދާއިރާ އިން އަޅުގަނޑު ބެލިން ނުކުޅެދުންތެރިކަން ހުންނަ. އަޅުގަނޑަށް ފެނުނު އެކާވީސް ކޭސް ހަމަ އެންމެ ދާއިރާއެއްގެ ތެރެއިން އިނގޭތޯ. އެ ހިސާބުން އަޅުގަނޑު ދެން އެއިން އެސްޓިމޭޓެއް ހަދާފައި އަޅުގަނޑު ހިތަށްއަރައިފި އަސްލުގައި ނޯމަލް ޕޮޕިއުލޭޝަނެއްގެ ތެރޭގައި މި އަދަދު މިހެން ތިބިއްޔާ މި މަލްޓިޕްލައި ވެގެންދާނެ ވަރު ވެސް. ދެން އަޅުގަނޑު ބަލައިލިން އެ ކަމާ ބެހޭ އެއިރު އެއީ މިދިޔަ އަހަރު. އެއިރު ކޮންކަހަލަ ޖަމާޢަތްތަކެއްތޯ ހުރީ. ދެން އެއިރު ތިހާ ހާމަކޮށް ފެންނާކަށް ނެތް. މިއަދު އަޅުގަނޑުމެން އަހަރެއް ދުވަސް ފަހުން މިތާ ތިބޭއިރު އަޅުގަނޑުމެން މިއަދު މި އޮންނަނީ ތިން ޖަމުޢިއްޔާ އިނގޭތޯ. އެހެންވީމާ، މިކަމުގެ ހޭލުންތެރިކަން ވަރަށް ބޮޑަށް އިތުރުވެއްޖެ. ދެން އަޅުގަނޑު ހިތަށް އަރަނީ އަޅުގަނޑުމެން މި ބިލު ހުށަހެޅިއިރު އިނގޭތޯ ކަންކަން ހުރިވަރަށް ވުރެ މިހާރު މާ ބޮޑު ތަން މި މަޖިލީހުގައި ވެސް މި ކޮމިޓީ ވެސް މި މަޖިލިސް ވެސް ހޭލުންތެރިވެއްޖެ. އެހެންވީމާ، އަޅުގަނޑަކަށް  ހިއެއް ނުވޭ އަޅުގަނޑުމެންނަށް މާ ދަތިކަމަކަށް ވާނެހެންނެއް މިކަން މިގޮތަށް ގެންދާކަށް. އަޅުގަނޑަށް ހީވަނީ މި ކޮމިޓީގައި ތިބި ގިނަ ބޭފުޅުން ވެސް އެއްބަސްވޭހެން. ދެން އަނެއްކާ މިކަމުގެ ޓެކްނިކަލް ބޭފުޅުން ވެސް އަޅުގަނޑުމެން ކައިރީ ކަނޑައެޅިގެން ކޮންވެންޝަންސްތަކާއި އަނެކައްޗާއި އަނެކައްޗާ ދައްކާފައި ބުނެފި. ދެން އަޅުގަނޑުމެން ދައްކާނެ ވާހަކައެއް ނެތެއް ނޫންތޯ. އެހެންވީމާ، އަޅުގަނޑު ހިތަށް އެރީ އެ ވާހަކަ އަޅުގަނޑު ދަންނަވާލާނަމޭ. ވަރަށް ބޮޑަށް ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، މާ ވަގުތެއް ވެސް ނެތް. އެހެންވީމާ، އަޅުގަނޑު އަރުވާނަން ގިނަވެގެން 2 މިނެޓު.  

އެސޯސިއޭޝަން ފޯރ ޑިސްއެބިލިޓީޒް އެންޑް ޑިވެލަޕްމަންޓް ގެ ރައީސް ޙަސަން ނިޒާމް ވާހަކަދެއްކެވުން:
އާދެ، ވަރަށް ބޮޑަށް ޝުކުރިއްޔާ އަދިވެސް އެއްފަހަރު. ދެން ދެންމެ ރަޝީދު ޢިއްޒަތްތެރި މެންބަރު ކުރެއްވި ސުވާލުގެ ޖަވާބުގައި އަޅުގަނޑުމެންނަކަށް އަދި ރާއްޖޭގައި ޙަޤީޤަތުގައި ނެތް ބެލިފަ އެއް އިނގޭތޯ ނުކުޅެދުންތެރިކަން ހުރީ ކިތައް މީހުންގެތޯ އެއް. އޭގެ ޙަޤީޤީ ޓޭބަލެއް ހެދިފަ އެއް ނެތް. ރަށްރަށަށް ގޮސްގެން ކިތައް މީހުންތޯ ތިބީ ބެލިފަ އެއް ނެތް. ދެން ސިކުނޑީގެ ނުކުޅެދުންތެރިކަން ވެސް ހަމަ އެހެން ހުރީ އިނގޭތޯ. އެކަމަކު، ސިކުނޑީގެ ނުކުޅެދުންތެރިކަން މިސާލަކަށް، އޯޓިސްޓިކް ކުދިންނަކީ ބައެއްފަހަރު އެމީހުން ތިބޭ ގޮތަކުން ނޭނގޭނެ އެ މީހުންނަކީ އެއްވެސް ކަހަލަ މައްސަލަ އެއް ހުރި މީހެއް ކަމެއް އިނގޭތޯ. އެކަމަކު، މުޖުތަމަޢު ތެރޭގައި އުޅޭ މީހުންނަށް އެނގިދާނެ. އެހެންވީމާ، އަޅުގަނޑުމެން ވަރަށް އަރޖެންޓުކޮށް އެބަ ހަދަންޖެހޭ މީގެ ޓޭބަލެއް. މި ދެންނެވީ މީގެ ރަޖިސްޓްރީ އެއް ދެއްތޯ. ނުހަދައެއް އަޅުގަނޑުމެންނަކަށް އެހީ އެއް ދޭން ބޭނުން ވިޔަސް އެ އެހީ ޙައްޤު ވަނީ ކޮން ބަޔަކަށްތޯ ވެސް ބެލޭނ ެގޮތެއް ނޯންނާނެ. ދެން ޢިއްޒަތްތެރި މެންބަރު ރިޔާޟް ދެއްކެވި ވާހަކަ އަށް އަޅުގަނޑަކަށް ހަމަ އަދިވެސް ނުދެންނެވޭނެ އަޅުގަނޑަށް ފެނެއޭ މި ޚާއްޞަ އެހީއަށް ބޭނުންވާ މީހުން އެ ގޮތަށް އެ ބާއްވާކަށް. އެއީ އަޅުގަނޑުމެން ޢަޒީ އެ ވިދާޅުވިހެން މުޅި ރާއްޖޭގެ އެންމެން މީގައި ހިމަނައިފިއްޔާ އެއްކަލަ ހައްތަހާ ނުކުޅެދުންތެރިކަން ހުންނަ މީހުން. އަޅުގަނޑުމެން ޢަޒީ ވިދާޅުވިހެން މުޅި ރާއްޖޭގެ އެންމެ މީގައި ހިމަނައިފިއްޔާ އެއްކަލަ ހައްތަހާ ނުކުޅެދުންތެރިކަން ހުރި މީހުން އެންމެ ބޮޑަށް މުޖުތަމަޢުގެ އަޅާލުން ބޭނުންވާ މީހުންގެ ޙައްޤުތައް އޮންނަނީ އޭރުން ފަސްލެވިފައި އިނގޭތޯ.  އެއީ މީގައި ދިމާވާ މައްސަލަ އަކީ. އެހެން މިސާލަކަށް ކިޑުނީގެ ބަލި މީހުންނާއި ލެޕްރެސީ ހުންނަ މީހުންނާއި ޓީބީ އާ މި ހުރިހާ އެއްޗެއް ހިމަނައިފިއްޔާ ހަޤީގަތުގައި އެންމެ ބޮޑަށް ބޭނުންވާ މީހުންގެ ޙައްޤުތަކަށް އަޅުގަނޑުމެންނަށް އަޅާ ނުލެވޭ ގޮތްވަނީ. އެހެންވީމާ، އަޅުގަނޑުމެންނަށް އެންމެ ބޮޑަށް މިއާ އިދިކޮޅު ހަދަންޖެހުނު ސަބަބަކީ ވެސް. އެހެންވީމާ، ދެން އަޅުގަނޑު ވާހަކަ ކުރުކޮށްލާފައި މި ހިސާބުން.  ވަރަށް ބޮޑަށް ޝުކުރިއްޔާ އިނގޭތޯ. 

އެސޯސިއޭޝަން ފޯރ ޑިސްއެބިލިޓީޒް އެންޑް ޑިވެލޮޕްމަންޓުގެ އޮގަނައިޒަރ ޔޫސުފް ސިދުޤީ ވާހަކަދެއެްކެވުން:
ދެންމެ ވާހަކަފުޅު ދެއްކެވި ބޭފުޅާ ވިދާޅުވެއްޖެ 2000 ރުފިޔާ ދީފައި ނިންމާލާ ވާހަކަ. އަޅުގަނޑުމެން އެހެންނޫން އިނގޭތޯ މި ދެކެނީ. ކޮންމެހެން 2000 ރުފިޔާ ނުލިބިގެނެއް ނޫން އިނގޭތޯ އަޅުގަނޑުމެން މި އުޅެނީ. އަޅުގަނޑުމެންގެ ވާހަކަ އަކީ އެ ކުދިންނަށް ވެސް ހިގާށޭ އެހެން މީހުންނެކޭ އެއްފަދައިން ޚިދުމަތް ދޭން. މިސާލަކަށް ޤާނޫނުއަސާސީގައި  އިންނާނެ އާދައިގެ ކުދިންނެކޭ އެއްފަދައިން އެ ކުދިންނަށް ވެސް ތައުލީމީ ފުރުޞަތު ލިބެންވާނެޔޭ. ކީއްވެގެންތޯއޭ އަޅުގަނޑުމެން އެ ކުދިން ދޮރުމަތީގައި ބައިތިއްބާފައި ދެން އެ ރަނގަޅު ކުދިން އެތެރެއަށް ވައްދަންވީ. ހަމަ މި އޮތީ އޮންނަ ކިއު. މި ކިއުގަ ތިބޭށޭ. ފުރުޞަތު ނުލިބިފައޭ ތިބީ އިނގޭތޯ. އެހެން ނަހައްދަވާށޭ. އެ ކުދިންނަކީ ވެސް ހަމަ އެހެން ކުދިންނެކޭ އެއްފަދައިން ތައުލީމީ ފުރުޞަތު ވެސް ލިބެންޖެހޭނެ ބަޔެކޭ. ޞިއްޚީ ކަންތައްތައް ވެސް ލިބެންޖެހޭނެ ބަޔެކޭ. އެހެންގޮސް ވަކި ބަޔަކު އެކަހެރިކޮށްފައި އަނެއްބަޔަކު ހުރިހާ ކަމެއް ކޮށްނުދެމާ ހިގާށޭ. އެހެންވީމާ، އެ ކުދިންނަށް ވެސް ހަމަ މި ކުދިންނެކޭ އެއްފަދައިން ޚިދުމަތް ލިބޭނެ ގޮތެއް ހަދަމާ ހިގާށޭ. އެ 2000 ރުފިޔާ ދީފައި އެ ކުދިންނަކީ އަދި ނުކުޅެދޭ ކުދިންނަށް ވާތީ އެ މީހުންނަށް ޑޮކްޓަރުގެ އެހީތެރިކަމެއް އެ ކުދިންނަށް ލިބޭނެ ގޮތެއް ހައްދަވައިދެއްވާށޭ މި ބިލުން.

ރިޔާސަތުން ވާހަކަދެއްކެވުން:

އާދެ، ވަރަށްބޮޑަށް ޝުކުރިއްޔާ. މި ޖަމުޢިއްޔާގެ ފަރާތުން އެސޯސިއޭޝަން ފޯރ ޑިސްއެބިލިޓީ އެންޑް ޑިވޮލޮޕްމެންޓުގެ ފަރާތުން. ވަޑައިގެން ދެއްވި 3 ބޭފުޅުން ތިޔަ ދެއްވި މަޢުލޫމާތަށްޓަކައި. ދެން އަޅުގަނޑުމެން އިޖުތިމާޢީ ކަންކަމުގެ ކޮމިޓީން މި މަސައްކަތް ކުރިޔަށް ގެންދެވުމުގައި މި ފާހަގަކުރެއްވި ނުކުތާތަކުގެ އަލީގައި އިރާދަކުރެއްވިއްޔާ މަސައްކަތް ކުރިޔަށް ގެންދާނަން. ދެން އަޅުގަނޑު ހަމަ ނިންމާލަމުން ދަންނަނަވާލަން ބޭނުންވަނީ މި ޤާނޫނު އުފަންވީމާ އެއީ އަދި ކޮންމެހެން ނިމުމެއް ނޫނޭ. ޤާނޫނޫ އެންމެ ފުރިހަމަ ޤާނޫނެއް ނުހެދޭނޭ. އެ އަބަދުވެސް ޤާނޫނުތައް އިޞްލާޙު ކުރެވެމުންނޭ ދާނީ. އެހެންވީމާ، މިސާލަކަށް އަދި އެންމެ ފުރިހަމައެއްކޮށް މި ޤާނޫނު ނެހެދުނަސް މުސްތަޤުބަލުގައި ހަމަ ޖެހިގެން އަންނަ ދުވަހު އަޅުގަނޑުމެންނަށް އިޞްލާޙު ހުށަހެޅުމުގެ ފުރުޞަތު އޮންނާނޭ. ކޮންމެ ގޮތެއް ވިޔަސް މި ޤާނޫނެއް އުފަންކުރަން އެބަޖެހެއޭ. އެހެންވެ އެ ރޫޙުގައި އަޅުގަނޑުމެން ވީ އެންމެ ރަގަޅެއްކޮށް މި ކަންތައް ކުރެވޭތޯ މަސައްކަތް ކުރާނެ ވާހަކަ ދަންނަވަމުން ތި ބޭފުޅުންނަށް ވަރަށް ބޮޑަށް ޝުކުރު ދަންނަވަން. ދެން މި ހިސާބުން ތި ބޭފުޅުންނާ އަޅުގަނޑުމެން އަލްވަދާޢު ކިޔާނަން. (ވަގުތުކޮޅަކަށްފަހު) އާދެ، މިހާރު އަޅުގަނޑުމެން އިޖުތިމާޢީ ކޮމިޓީގެ ބައްދަލުވުމަކަށް ދަންނަވާލާފައި މި ވަނީ މޯލްޑިވިއަން ތެލެސީމިއާ ސޮސައިޓީގެ ބޭފުޅުން ކޮޅަކަށް. އާދެ، އެ ގޮތުން ވަޑައިގެން ތިއްބެވީ އަލްފާޟިލް ޢަބްދުލްމުޢިއްޒު ޙަސަން. އަލްފާޟިލް މުޙައްމަދު ފިރާޤު. އަލްފާޟިލާ ފިއުނާޒް ވަޙީދު. އާދެ، 3 ބޭފުޅުންނަށް ވެސް އިޖުތިމާޢީ ކަންކަމުގެ ކޮމިޓީގެ ފަރާތުން ވަރަށް ހޫނު މަރުޙަބާ އެއް ދަންނަވާ ވަޑައިގެން ދެއްވި ކަމަށްޓަކައި ޝުކުރު ދަންނަވަން. ދެން އެގިވަޑައިގަންނަވާނެ އަޅުގަނޑުމެން މިހާރު މި ކޮމިޓީން މިވަގުތު ދިރާސާ ކުރަމުން މި ދަނީ ޚާއްޞަ އެހީ އަށް ބޭނުންވާ މީހުންގެ ޙައްޤުތައް ރައްކާތެރިކުރުމާއި މާލީ އެހީތެރިކަން ފޯރުކޮށްދިނުމުގެ ބިލު. މި ބިލުގެ މަސައްކަތް މަޖިލީހުން ކުރިން ވެސް ކޮށްފައި. ދެން އޭގެ އަޅުގަނޑު ތާރީޚަކަށް ދާކަށް ނެތިން. ތި ބޭފުޅުންނާއި ކުރިން ވެސް ބައްދަލުވުމުގެ ފުރުޞަތު އަޅުގަނޑުމެންނަށް ވަނީ ލިބިފައި. ދެން މި ކޮމިޓީގައި ހިމެނިވަޑައިގަންނަވާ ބޭފުޅުންނަކީ އާ ބޭފުޅުންނެއް ނޫން. ތި ބޭފުޅުންނަށް އެގިވަޑައިގެންފައި އޮންނާނެ. މި ފަހަރު އަލަށް ކޮމިޓީ އެކުލަވާލެވުނުއިރު އަޅުގަނޑުމެންނަށް އަލަށް މި ވަޑައިގަތީ މައްޗަންގޮޅި ދެކުނު ދާއިރާގެ ޢިއްޒަތްތެރި މެންބަރު މުޙައްމަދު ރަޝީދު. ދެން ހަމަ މި ތިއްބެވީ ކުރިން ވެސް ތިއްބެވި ބޭފުޅުން. އެހެންވީމާ، ވަގުތުގެ ގޮތުން އަޅުގަނޑު ދެން އިތުރަށް އެ ބޭފުޅުން ތަޢާރަފުކޮށެއް ނުއެއް އަރުވާނަން. ދެން އަޅުގަނޑުމެން 10، 15 ވަރަކަށް މިނެޓު ތެރޭގައި ނިންމާލުމަށް ގަސްތު ކުރަނީ. ދެން ތި ބޭފުޅުން ވަޑައިގެން ކުޑައިރުކޮޅަކު މަޑުކޮށްލައްވަންޖެހުނުކަން އަޅުގަނޑުމެންނަށް އިނގޭ. އެއީ އެހެން ހަމަ ބޭފުޅުންކޮޅަކަށް އަޅުގަނޑުމެން ބައްދަލުކޮށްލަމުން މަޢުލޫމާތު ހިއްސާކޮށްލަމުން ދާތީ ލަސްވީ. އެ ކަމަށްޓަކައި އަޅުގަނޑުމެން މާފަށް ވެސް އެދެން. ދެން ބައްދަލުވުން ކުރިޔަށް ގެންދިއުމުގައި ތި ބޭފުޅުންނަށް ފުރުޞަތު އަރުވާނަން ފުރަތަމަ. އޭގެ ފަހުގައި މެންބަރުން މި ކަމާ ގުޅޭ ގޮތުން ޚިޔާލުފުޅެއް އޮތިއްޔާ ސުވާލުކޮށްލެވުމުގެ ފުރުޞަތު އަރުވާނަން. އެ ގޮތަށް އަޅުގަނޑުމެން ކުރިޔަށް ގެންދާނީ. އެހެންވީމާ، ފުރަތަމަ ތި ބޭފުޅުންނަށް ފުރުޞަތު އަރުވަން.

މޯލްޑިވިއަން ތެލެސީމިއާ ސޮސައިޓީގެ ފަރާތުން ފިއުނާޒް ވަޙީދު ވާހަކަދެއްކެވުން:

އާދެ، އަޅުގަނޑުމެން މި ބިލުގައި ތެލެސީމިއާ ހިމެނިފައި އޮތް ގޮތުން އަޅުގަނޑުމެންގެ ސިޓީ އަޅުގަނޑަށް ހީވަނީ  ހުރިހާ ބޭފުޅުންނަށް އެރުވިފައިތޯ އޮންނާނީ. އަޅުގަނޑުމެން ސިޓީ އެއް މި ކޮޅަށް ފޮނުވިން މި ކަމާ ބެހޭ ގޮތުން. އާދެ، ދެން އަޅުގަނޑުމެން އެކަމަކު ތެލެސީމިޔާ ކުދިންގެ ވަރަށް ބޮޑު ކީކޭ ބުނާނީ ހިތްދަތި ކަމަކަށް ވޭ ނުކުޅެދުންތެރިކަން. ދެން ބައެއް ބޭފުޅުން ވިދާޅުވޭ މާލޭ ކުދިންނަށޭ. އެކަމަކު މާލެ އެއް ނޫން. ހަމަ މުޅި ރާއްޖެއަށް ބެލިޔަސް ހަމަ ވަރަށް ގިނަ ކުދިންނަށް އެއްކަލަ ނަފްސާނީ ގޮތުން އޭތި ވަރަށް ބޮޑު އަސަރުތަކެއް ކުރޭ ތެލެސީމިޔާ ނުކުޅެދުންތެރިކަން. ނުކުޅެދުންތެރިކަން ދެން އަޅުގަނޑުމެންނަށް ވެސް އެނގޭ ޚާއްޞަ އެހީ އަށް ބޭނުންވާ އެހީގެ ދަށުން އަނެއް ޕޮއިންޓުތަކެއްގައި ހަމަ އެ ނުކުޅެދުންތެރިކަމުގެ އެހެން ބައިތަކާ އެއްކޮށް މި އަންނަނީ ދެއްތޯ. އެހެންވީމާ، މުޖުތަމަޢުން ޤަބޫލު ކުރާ ގޮތް އެއާ ހެދި އެ ކުދިންނަށް އަސަރުތަކެއް ކުރާނެ. ދެން އަނެއް ޕޮއިންޓަކަށް އަޅުގަނޑަށް ފާހަގަ ކުރެވެނީ އެއްގޮތަކަށް ވެސް ތެލެސީމިޔާ އަށް ޑީޓޭލްކޮށް އެއްވެސް ބައިތަކެއް ނެތޭ. އެހެންވީމާ، ބިލެއްގެ ސިފައިގައި ނަމަވެސް ކޮންމެވެސް ގޮތަކަށް ތެލެސީމިޔާ ހައިލައިޓު ކުރައްވާފައި އޮތް އިރު ތެލެސީމިޔާގެ ފަރުވާތެރިކަމާ އެ ކަހަލަ ބައިތަކެއް ވެސް ލުމަކީ ހަމަ ވަރަށް މުހިއްމު ކަމެއް ގޮތަށް އަޅުގަނޑު ވެސް ދެކެމޭ. އެއީ ވަރަށް ބޮޑަށް ގިނަ ފަރުވާތަކެއް އެބަދޭ ދެއްތޯ މި ކުދިންނަށް ހަމަ. ހަމަ ވަރަށް މުހިއްމު ފަރުވާތަކެއް ކުރަންޖެހޭ ކުދިންތަކެއް. އެހެންވީމާ، މި ކުދިންނަށް މި ފަރުވާތަކާ މި ބައިތައް ވެސް އެބަ ލާންޖެހޭ. ދެން އަޅުގަނޑުމެންގެ ރިޒަލްޓު އޮރިއެންޓެޑު ހޭލުންތެރި ކަމުގެ ޕްރޮގްރާމްތަކެއް ނޫން ހިންގިފައި ހުރީ މިހާތަނަށް ރާއްޖޭގައި. މީގެ ނަތީޖާ އެއްގެ ގޮތުން ހަމަ ރާއްޖޭގައި %18 ޕޮޕިޔުލޭޝަނަކީ ބީޓަރ ތެލެސީމިޔާ ކެރިއަރސް. ދެން ކޮންމެ ވަން އިން ފައިވް އުފަންވުމުގައި ހަމަ ތެލެސީމިޔާ ކުއްޖަކަށް ވަނީ. ސޮރީ ތެލެސީމިޔާ ކެރިއަރ އަކަށް ވަނީ. އެހެންވީމާ، ކޮންމެ 120 ކުދިންގެ ތެރެއިން 1 ކުއްޖަކީ ތެލެސީމިޔާ މޭޖަރ ކުއްޖެއް. ލޭ އަޅާ ކުއްޖެއް. އެހެންވީމާ، ކޮންމެ 30 ކައިވެންޏަކުން 1 ކައިވެންޏަކީ 2 ކެރިއަރުންގެ ދެމެދުގައި ކުރެވޭ ކައިވެނި. އެހެންވީމާ، މި ރާއްޖޭގައި ހަމަ ކުޑަކުޑަ ކަމެއް ނޫން. ވަރަށް ބޮޑު ކަމެއް. މުޅި ދުނިޔެ އަށް ބަލާއިރު ނިސްބަތުން ވެސް ހަމަ ވަރަށް ބޮޑު ކަމެއް މުޅި މި ރާއްޖެ އަށް ބަލާއިރު. މުޅި ދުނިޔެއަށް ބެލިޔަސް. އެހެންވީމާ، މި ރާއްޖޭގައި މިހާ ނިސްބަތުން މި ގިނަ ވީމާ އަޅުގަނޑުމެން ރިޒަލްޓް އޮރިއެންޓެޑު ކޮންމެވެސް ކަންތައްތަކެއް ވެސް ބިލެއްެގެ ސިފައިގައި އަންނައިރު ކޮންމެވެސް ގޮތަކަށް ހައިލައިޓު ކުރަން އެބަ ޖެހޭ، ރާއްޖެ އިން މި ކަންތައްތައް މަދުކޮށްގެންނޭ އަޅުގަނޑުމެންގެ ޚަރަދުތައް ވެސް ޤައުމުގެ ޚަރަދުތައް ވެސް ކުޑަކުރެވެން އޮތީ. އެ ތެލެސީމިޔާ އެއީ އިންޓަރނޭޝަނަލީ ވެސް ހަމަ ރައިޓްސްތަކެއް ނުވަތަ ޙައްޤުތަކެއް އޮންނަ ބައެއް. އެހެންވީމާ، މި ކުދިންނަށް މި ސަރވިސްތަކެއް ގަވަރމަންޓުތަކުން ކުރަންޖެހޭ ގޮތަށް ހަމަ އިންޓަރނޭޝަނަލް ފެޑެރޭޝަންތަކުން ބަޔާންކޮށްފައި ހުންނާނެ ކުދިންތަކެއް. އެހެންވީމާ، މި ފަރުވާތަކާއި މި ހުރިހާ ބައިތަކެއް އަންނައިރު މި ގޮތަށް އެބަ ވިސްނާލަން ޖެހޭ މި ހުރިހާ ޕޮއިންޓެއް ހިމެނޭ ގޮތަށް. ދެން ރަށްރަށުގައި ވެސް އަޅުގަނޑު ފާހަގަކުރަން ހަމަ 73 މަރުކަޒު އެބަ އޮތް ތެލެސީމިޔާ ކުދިންނަށް ފަރުވާ ދެވޭ. އެކަަމަކު އަޅުގަނޑު ވަރަށް ހިތާމައާ އެއްކޮށް ފާހަގަ ކުރަން މީގެތެރެއިން ގިނަ މަރުކަޒުތަކަކީ މިސާލަކަށް ކުޑަކުޑަ ސާމްޕަލެއް ނުވަތަ އެ ހެދޭނެ ކުޑަ ވަސީލަތެއް ނެތިގެން ނަމަވެސް އެ ޚިދުމަތް ނުދެވޭ ތަންތަނޭ. އެކަމަކު އަޅުގަނޑުމެން ދެރަވަނީ މިސާލަކަށް މި ތަނުގައި ނެތޭ މޮނިޓަރ ކުރާނެ ބައެއް ވެސް. އެ ރަނގަޅު ޚިދުމަތެއް ދެވޭތޯ ބައްލަވާނެ ބޭފުޅުންނެއް ވެސް. އެހެންވީމާ، ނެތީމަ އަޅުގަނޑުމެންނަށް އެ ސަރވިސް ނުދެވޭތީ އެއްކަލަ އެޗް.ބީ ބަލައިލަން ވެސް ޖެހިގެން އިންނަ ރަށަށް 2500 ރުފިޔާ ޚަރަދުކޮށްފައި ވެސް ދާންޖެހޭ ބެލެނިވެރިން ވަރަށް ގިނައޭ. އެހެންވީމާ، މި ބެލެނިވެރިންގެ ނިސްބަތުން މިހާ ދަތުރުފަތުރަށް ވެސް ބޭނުންވެފައި ހުރިއިރު އަޅުގަނޑު ވެސް ޤަބޫލުކުރަން 2500 ރުފިޔާ ވެސް މުހިއްމު. އެކަމަކު އަޅުގަނޑުމެން އަނެންހެން މިހާރުވެސް ސަރުކާރުގެ ޚަރަދު ތަކަށް ބަލާއިރު ވެސް ކުއްޖަކަށް އަހަރަކަށް 1 ލައްކަ 14 ހާސް ރުފިޔާ އެބަ ޚަރަދު ވޭ ތެލެސީމިޔާ ކުއްޖަކަށް. އެއީ ތެލެސީމިޔާ އެޅުމަށް ލޭ އާއި ގޮސް ޑިސްފަރޯލް. ޑިސްފަރޯލަކީ އަޅުގަނޑުމެން ކޮންމެ ކުއްޖަކަށް ހަމަ ދަގަނޑުގެ މިންވަރު ހަށިގަނޑުގެ ތެރޭގައި އިތުރުވެގެން ދަނީ. ދަގަނޑުގެ މިންވަރު އެއީ ނައްތާ ނުލެވިއްޖެ ކަމަށް ވެއްޖިއްޔާ އެކުދިންގެ ގުނަވަންތައް ވަށައިގެން އެ ދަގަނޑުގެ ބައިތައް ޖެހިގެން ކޯޓެއް ވަށާލެވިގެން އެ ގުނަވަން މަސައްކަތް ނުކޮށްގެން މި މަރުވަނީ. އެހެންވީމާ، ލޭ އެޅުމުގެ އިތުރަށް މި ޑެސްފަރޯލް ކޮންމެ ދުވަހަކު މިސާލަކަށް އައިވީ އިންޖެކްޝަނެއްގެ ގޮތަށް 8 ގަޑިއިރާއި 12 ގަޑި އިރާއި ދެމެދު ހަފްތާއަކު 5 ދުވަސް ނުވަތަ 6 ދުވަސް ގިނަކުދިން މި ޑެސްފަރޯލް އިންޖެކްޝަން އެބަ ގުޅަން ޖެހޭ. މިހެން ރަނގަޅަށް ގުޅޭ ކަމަށް ވަންޏާ ހަމަ އެހެން ކުއްޖެކޭ އެއްގޮތަށް މި ކުދިންނަކީ ހަމަ އެއްވެސް ނުކުޅެދުންތެރިކަމެއް ނެތް ހަމަ ރަނގަޅު ކުދިންގެ ގޮތުގައި ހަމަ އުޅެވޭނެ ކުދިން. އެހެންވީމާ، މި ކަހަލަ ޚިދުމަތްތައް ވެސް ސަރުކާރުން މިސާލަކަށް ތަންކޮޅެއް ބޮޑަށް އެބަ ބިލެއް ގޮތަށް އަންނައިރު ފަރުވާތަކަށް ވެސް ކޮންމެވެސް ހައިލައިޓެއް ދެއްވުން ހަމަ މުހިއްމު ކަމަށް އަޅުގަނޑު ދެކެން. ދެން މީގެއިތުރަށް އަޅުގަނޑު ހަމަ ޕްރިނޭޓަލް ޑައިގްނޯސިސް ޓެސްޓު. އެއީ މިސާލަކަށް ސައިޕްރަސް އަކީ ދުނިޔޭގެ ނިސްބަތުން އެންމެ ތެލެސީމިޔާ ގިނަ ޤައުމު. ސައިޕްރަސްގައި ވެސް އެއްކޮށް ތެލެސީމިޔާ މި ފާއިތުވެ ދިޔަ 5 އަހަރު ތެރޭ އެންމެ ކުއްޖެއްވެސް އުފަންވެފަ އެއް ނެތް. އެއީ އެ ބޭފުޅުންގެ ހޭލުންތެރިކަމުގެ ޕްރޮގްރާމްތަކާއި ޕްރިނޭޓްރަލް ޑައިގްނޯސިސް އެއަށް ދެެއްވި ސަމާލުކަމުން މި ކުދިން މި ގޮތަށް ހަމަ އެއްވެސް ކުއްޖެއް އުފަން ނުވީ. އެއީ އަޅުގަނޑުމެން ބޭނުންވާ ގޮތް. އަޅުގަނޑުމެން ބޭނުމެއް ނޫން ތެލެސީމިޔާ ކުދިންތަކެއް ހަމަ އުފަން ވާކަން. އެއީ ރާއްޖޭގައި ވެސް ހަމަ ވަރަށް ބޮޑަށް ކުރިންސުރެ ދެކޭގޮތާ ހެދި ވެސް ވަރަށް ބޮޑަށް ސްޓިގްމާ ލެވިފައި އޮންނަނީ. ތެލެސީމިޔާ ކުދިންނަކީ ބަލި ކުދިންނޭ، މަރުވާނެ ކުދިންނޭ. އެހެންވީމާ، ކުދިންނަށް އޭގެ އަސަރުތައް ވަރަށް ބޮޑަށް ހަމަ އަންނަކަން ފާހަގަ ކުރެވޭ. ކުދިން ވަޒީފާގެ ދާއިރާތަކަށް ދާއިރު ވެސް، ސްކޫލުތަކުގައި އުޅޭ އިރުވެސް ހަމަ ތަފާތު ކުރުންތައް ނޭނގި ނަމަވެސް އަންނަކަން ފާހަގަ ކުރެވޭ. އެހެންވީމާ، މި ކަހަލަ ކަންތައްތަކާ ވެސް ދުރުހެލިކުރަން އަޅުގަނޑުމެން ވަރަށް ބޮޑަށް ބޭނުންވޭ. އެހެންވީމާ، ތެލެސީމިޔާ 2000 ރުފިޔާއޭ އަޅުގަނޑުމެން ބުނާއިރު 2000 ރުފިޔާ މިސާލަކަށް އަހަރަކަށް ބަލާލާއިރު 24000 ރުފިޔާ ދެއްތޯ. އެހެން ފަރުވާތަން ވެސް މިހާރު މަދަނައަކަށް ވެސް ތެލެސީމިޔާ ކުދިން ނުލެވޭ ކަމަށް އަޅުގަނޑަށް މިދިޔަ ހަފްތާ ތެރޭގައި ޚަބަރު ލިބިފައި އޮތީ. އާދެ، މަދަނައިން ވާހަކަ ދެއްކި އެންމެ އިސް ފަރާތުން ވިދާޅުވެފައި އޮތީ އެ ގޮތަށް. އެހެންވެއްޖެ ކަމަށް ވަންޏާ މަދައިން ވެސް ޤާބޫލު ނުކޮށް އެއްވެސް ކޮޅެއްގައި ނުޖެހި އެއްކަލަ 2000 ރުފިޔާ ބޭނުމުގައި ޕޭރަންޓްސް ވެސް ބައެއް ބެލެނިވެރިން ބޭނުންވާތީ 2000 ރުފިޔާ ދިޔައިމާ މި ކުދިންނަށް ބޭނުންވާ މި ފަރުވާތައް ނުކުރެވިއްޖެއްޔާ ކޮންބައެއްތޯއޭ ޒިންމާ ނަގާނީ، މި ކުދިންގެ ހާލަތު ގޯސްވެގެން ހަމަ އެންމެ ސަކަރާތް ފައްތަރަށް ދަންދެން؟ އެހެންވީމާ، އަޅުގަނޑުމެންގެ މި ރާއްޖޭގައި މިހާ ނިސްބަތުން ގިނަ ކަމެއް އަޅުގަނޑުމެން އެބަ ހުއްޓުވަން ޖެހޭ. ކޮންމެވެސް ދިމާލަކުން އެކްޝަނެއް ނަގަން އެބަ ޖެހޭ. އެހެންވީމާ، އަޅުގަނޑުމެން މ ިހުރިހާ ކަމަކަށް ހަމަ ބަލައިލުން މުހިއްމޭ ބިލެއްގެ ގޮތަށް އަންނަންޏާ. ދެން އަޅުގަނޑު ފާހަގަކޮށްލަން އަޅުގަނޑުމެންނާ ވާހަކަދެއްކެވިގެން ތެލެސީމިޔާ ސޮސައިޓީ، ތެލެސީމިޔާ މި ސެންޓަރ އަދި ޝީ އާ ވެސް ވާހަކަ ދެކެވިގެން ހަމަ ތެލެސީމިޔާ ކުދިންނަށް ތެލެސީމިޔާ ކޮންޓްރޯލް ކުރުމަށް ބިލެއް ގޮތަށް އެބަ އިރާދަކުރެއްވެއްޖިއްޔާ މި ދެ ހަފްތާ ތެރޭގައި ވަރަށް އަވަހަށް ބިލެއް އެބަ ވަދޭ މަޖިލީހަށް. ދެން އެހެންވީމާ، އެ އެއްޗެއްސަށް ވެސް އަޅުގަނޑުމެން ސަޕޯޓް ކުރާ ވާހަކަ މި ފުރުޞަތުގައި ދަންނަވަން. އެއީ ހަމަ އަޅުގަނޑުމެން ދެއްކި މި ހުރިހާ ޕޮއިންޓްސް އާ އަދި އަޅުގަނޑު ސިޓީގައި ފާހަގަކޮށްފައި ހުރި ހުރިހާ ޕޮއިންޓުތަކަށް ވެސް އަލިއަޅުވާލެވިފައި ހެދިފައި އޮތް ބިލެއް އެއީ. އެހެންވީމާ، އެ ބިލު ވެސް އޮތީމައާ އެއްކޮށް އަޅުގަނޑު ހިތަށް އަރަނީ މި ބިލުގައި މި ގޮތަށް އައިސްގެން ވާނެ ވަކި ފައިދާ އެއް އެބައޮތްތޯއޭ ކުދިންނަށް. އެހެންވީމާ، ތެލެސީމިއާ ކޮންޓްރޯލް ކުރުން ވެސް އަޅުގަނޑުމެންނަށް މުހިއްމޭ. އެހެންވީމާ، ކޮންޓްރޯލް ކުރަން ވެސް ގޮތެއް ނުހަދާ ހަމައެކަނި 2000 ރުފިޔާ އޭ ކިޔާފައި ލުމުން އޭގެ ފައިދާތަކެއް ވަކި ކުދިންނަށް ވަކި ބެލެނިވެރިންނަށް ވާނެތޯއޭ. ކޮންމެހެން އަޅުގަނޑުމެން މި ދައްކަނީ މާލޭ ކުދިންނަށް އިސްކަން ދޭ ވާހަކައެއް ނޫން. އަޅުގަނޑުމެން ނުބަލަން މާލޭ ކުދިންނަކަށް ވަކި. މުޅި ރާއްޖެ އަށް ބަލާއިރު އަޅުގަނޑުމެން ހެދި ހުރިހާ ސްޓެޓިސްޓިކަށް އަޅުގަނޑުމެން ހުރިހާ ދާއިރާއެއްގައި ރާއްޖޭގައި ލިބެން ހުުރި ހުރިހާ ސްޓެޓިސްޓިކަށް އެއްކޮށްފައި ހަމަ ހުރިހާ ގޮތަކަށް ވެސް ބަލައިލާފައި އަޅުގަނޑުމެންނަށް ފެންނަނީ ހަމަ އަޅުގަނޑުމެން ތެލެސީމިއާ ސޮސައިޓީ އަށް ވެސް ފެންނަނީ ވަކިން އެ ގޮތަށް ބިލެއް އައުން ހަމަ ވަރަށް މުހިއްމޭ. 

މޯލްޑިވިއަން ތެލަސީމިއާ ސޮސައިޓީގެ ފަރާތުން ބޭފުޅަކު ވާހަކަދެއްކެވުން:

އަޅުގަނޑު ފާހަގަކޮށްލަން ބޭނުން އިތުރަށް ޕްރިވެންޝަންގެ ބައި. މި ކޮންޓްރޯލް ކުރުމުގެ ވާހަކަ ދެކެވޭއިރު ފާއިތު ވީ ފަސް އަހަރު ދުވަހުގެ ތެރޭގައި 28.2 ޕަސެންޓު ކުދިން އިތުރުވެފައި މި ވަނީ. އެއީ އެވަރެޖުކޮށް އަހަރަކު ފުރަތަމަ ތިން މަސްދުވަހާ ހަމައަށް އެބަ އިތުރުވޭ ފަސްކުދިން ނޫނީ ތިން ކުދިން އެވްރެޖުކޮށް. އެހެންވީމާ، މި އަހަރުގެ މާރޗް މަހާ ހަމައަށް ފަސް ކުދިން ރަޖިސްޓްރީ ކޮށްފައި އެބަވޭ ތެލެސީމިއާ ސެންޓަރުގައި. އެހެންކަމަށް ވާއިރު، ބިލެއް ހެދިގެން ޤާނޫނެއްގެ ސިފައިގައި މިއަށް ޢަމަލުކުރެވެން ފަށާއިރު، މި ޕްރިވެންޝަންގެ ބައި ކޮންޓްރޯލް ކުރެވިގެން ދެއްތޯ މި މަދުކުރެވެން އަންނާނީ. އެހެންނޫން ކަމަށް ވެއްޖެއްޔާ ހަމަ ކުދިން އިތުރުވާ ވަރަކަށް ޕްރެޝަރ ބޮޑުވާނެ ހަމަ ހުރިހާ ފަރާތްތަކަށް. ފަރުވާ ދޭން ވެސް މީގެއިތުރަށް ފަރުވާގެ ތެރޭގައި ހިމެނޭ އެންމެ މުހިއްމު އެއް ކަންތައް މިއީ ލޭ އެޅުން މިއީ. ލޭ އަޅަން ލޭ ގަންނާކަށް ނުލިބޭ. ހަމަ މީހެއްގެ ކައިރީގައި ބުނެގެން މި ހޯދަން ޖެހެނީ. އެހެންކަމަށް ވަންޏާ ކޮންމެ މީހަކަށް ވެސް ލޭ މި ދެވެނީ ކޮންމެ ތިންމަހުން ތިންމަހުން. އެކަމަކު، ލޭ ދޭން ވެސް މި ތިބެނީ އެއް ބައެއް. އެކަމަކު އެއަށް ޑިމާންޑު އެބަ ކުރޭ ހަމަ ބައެއް ކުދިން ހަފްތާއަކު އެއްފަހަރު ލޭ އަޅަން އެބަޖެހޭ. އެވްރެޖުކޮށް ތެލެސީމިއާ ކުއްޖަކު މަހަކު ދެފަހަރު ލޭއަޅާނެ. އެހެންކަމަށް ވަންޏާ މަހަކު ދެ ޑޯނަރުން އެބަ ބޭނުންވޭ ލޭ އަޅަން. އެހެންވީމާ، މި ދޭ މީހުންނަށް ވެސް މި އޮންނަނީ ނުދެވިފައި. އަސްލު ޙަޤީޤަތުގައި ލޭ ދޭ މީހުން މަދުވަނީކީ އެއް ނޫން. އެއްބަޔަކު ދޭން ތިބޭތީވެ ކުދިން އިތުރުވާ ވަރަކަށް މި އިންބެލެންސް ވަނީ. އެހެންވީމާ، ޙަޤީޤަތުގައި ލޭ ހޯދަން ވެސް އުނދަގޫވާ އެންމެ ބޮޑު އެއް ސަބަބު އެއީ ހަމަ ކުދިން އިތުރުވުން. އެހެންވީމާ، އެ ކަމަށް ހަމަ އަޅުގަނޑުމެން ވަރަށް އިސްކޮށް ޕްރިވެންޝަންގެ ބައި އެބަ ބޭނުންވޭ މީގައި ތެލެސީމިއާ އަށް މިފަދަ ޤާނޫނެއް ހެދިގެން ދާއިރު ހިމަނަން. އެހެންވީމާ، އެ ވާހަކަ އިތުރުކޮށްލަން ބޭނުންވޭ. ދެން ހަމަ އޭގެއިތުރުން މަދަނައިގައި ބައިވެރި ވެވޭ ކަހަލަ ގޮތަކަށް ނޫން ކަންނޭނގެ މި ހުންނަނީ. މަދަނަ އެކަންޏެއް ނޫން އެއްވެސް އިންޝުއަރެންސް ޕޮލިސީ އެއްގައި ބައިވެރި އެއް ނުވެވޭ ތެލެސީމިއާ ކުއްޖަކަށް. އެހެންކަމަށް ވާނަމަ ލޭ އަޅާ ކޮންމެ ފަހަރަކު އެބަ ބޭނުންވޭ ފިލްޓަރު ވެސް. އޭގެ އަގަކީ 285 ރުފިޔާ. އެއްފަހަރު ބޭނުންކޮށްފައި އެއްލައިލަން ޖެހޭ އެއްޗެއް އެއީ. މަދަނައިން އޭތި ނުލިބޭ ކަމަށް ވަންޏާ މިސާލަކަށް މި ބިލުން މި ލިބޭ 2000 ރުފިޔާގެ ޢިނާޔަތުން އެ ގެންނަން ވެސް ޖެހޭނީ. ނޫނީ އެހެން ޚަރަދުތައް ވެސް ކުރަންޖެހޭނީ. އެހެންކަމަށް ވާނަމަ މި 2000 ރުފިޔާ އަކީ އެންމެ އެކަށީގެންވާ އަދަދުތޯ އެއީ ސުވާލެއް. އެ ޑެސްފެރޯލަށް ވެސް މިހާރު 64 ރުފިޔާ އިން އެންމެ ފުޅި އެއް އެ ގަންނަނީ އޭގެ. އެ ގުޅާ ކޮންމެ ފަހަރަކު އެބަ ގުޅަން ޖެހޭ ދެ ފުޅި ނޫނީ ތިންފުޅި. އެ ފަސް ރޭ އެބަ ގުޅަންޖެހޭ ހަފްތާ އަކު. އެހެންކަމަށް ވާނަމަ ޑެސްފެރޯލް އިންޖިކްޝަންގެ ވާހަކަ އެކަނި މި ދެކެވެނީ. އެއަށް ބޭނުންވާ ސްޓެރައިލް ވޯޓަރ އާއި ސިރިންޖާއި ނީޑުލް އާ އެ ގަޔަށް ފޮނުވައިދޭން ބޭނުންކުރާ ޕަމްޕަކީ ސެވަންތައުޒަން ޓު ޓެން ތައުޒަން ދިވެހި ރުފިޔާ އާ ދޭތެރޭގެ އަދަދު މި ހުންނަނީ އެކި ޕަމްޕުތައް. އެ ޕަމްޕު ވެސް ހަމަ މި ޖެހެނީ ހަމަ ކޮންމެ ކުއްޖަކަށް އެކަތި ޝެއަރ ކުރެވޭ ގޮތަކަށް ނޫން. އެހެންކަމަށް ވާނަމަ ޓޯޓަލް ރެޖިސްޓަރޑް ޓްރީޓްމަންޓް ނަގަމުން ދާ ކޮންމެ ކުއްޖަކަށް ޕަމްޕެއް. އޭގެ މާނައަކީ 7000 ރުފިޔާ ނޫނީ 000،10 ރުފިޔާ އެ ކުއްޖާ. އެ ހަލާކު ވެއްޖެއްޔާ ވެސް އަމިއެްލަ އަށް ހޯދަން މި ޖެހެނީ. އަމިއްލައަށް ރިޕެއަރ ކުރަން މި ޖެހެނީ. އެހެން ވަންޏާ މި 2000 ރުފިޔާ އިން އެއްކަލަ 7000 ރުފިޔާގެ ޕަމްޕު ހޯދޭނެތޯ ނުވަތަ އޭތި ރިޕެއަރ ކުރެވޭނެތޯ. ހަލާކުވެއްޖެ ހާލަތެއްގައި އެއީވެސް ސުވާލެއް. އަޅުގަނޑުމެން ހަމަ ބޭނުންވޭ ހުރިހާ ކޮންސަރނެއް. ހުސްއެކަނި ރާއްޖޭގެ މިހާރު ތިބި 525 ކުދިންގެ ތެރެއިން މާލެ އަށް ނިސްބަތް ވާ ކުދިންގެ ވާހަކަ އެކަންޏެއް ނޫން އަސްލު އަޅުގަނޑުމެން ތަމްސީލު ކުރަނީކީ. ޙައްޤުތަކެއް މި އޮތީ ހަމަ ހުރިހާ އެންމެންނަށް ހަމަހަމަ ކޮށް. އެހެންވީމާ، އެ ވާހަކަ އަޅުގަނޑު އިތުރުކޮށްލަން ބޭނުންވީ ހަމަ. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، ވަރަށް ބޮޑަށް ޝުކުރިއްޔާ އަޅުގަނޑުމެން މިހެން ޢިއްޒަތްތެެރި މެންބަރުންގެ ހުސްވަގުތުކޮޅުގެ ވަގުތު މިހާރު ބޭނުންކުރަމުން މި ދަނީ 1:00 ގައި އަލުން ފެށޭނެ. މިއީ އެދިވަޑައިގެންފައި މިހާރު މި ތިއްބެވީ އަފްރާޝީމް ޒުބައިރު، ޙާމިދު. 

އުނގޫފާރު ދާއިރާގެ މެންބަރު އަފްރާޝީމް ޢަލީ ވާހަކަދެއްކެވުން:

ވަރަށް ބޮޑަށް ޝުކުރިއްޔާ އިނގޭތޯ ދެވަނަ ފަހަރަށް ވެސް ތިބޭފުޅުން ވަޑައިގެން ދެއްވީމަ. އަޅުގަނޑު މިފަހަރު ހަމަ ދަންނަވާލަން ބޭނުންވަނީ، މި ބިލު ހުށަހެޅިގެން އައިއިރު ޚާއްޞަ އެހީ އަށް ބޭނުންވާ ނުކުތާ. އެންމެ ފުރަތަމަ އަޅުގަނޑުމެންގެ ސަމާލުކަމަށް ގެނެސްދެއްވި ބޭފުޅުންނަކީ ތީ. ދެން ހަމަ މިކަހަލަ ހުރިހާ ޖަމުޢިއްޔާތަކުން ވެސް މި ޓެކްނިކަލީ މީތި މާނަކޮށްދޭއިރު، ޚާއްޞަ އެހީއަށް ބޭނުންވާ ބައި އޮތުން އެހާ ރަނގަޅެއް ނޫން. އެއީ ހަމަ ވަރަށް ރަނގަޅަށް އޭތި އަޅުގަނޑުމެންނަށް ސާފުވެއްޖެ. އެ ބަސް އަޅުގަނޑުމެންނަށް މިހާރު ކަނޑުވާ ލެވޭތޯ ކޮމިޓީގެ ހުރިހާ ބޭފުޅުން ވެސް މިހާރު ހަމަ ގާތްގަނޑަކަށް އިއްތިފާޤު. ދެން އަޅުގަނޑު ވެސް ހަމަ ދަންނަވާލަން އުޅުނު ވާހަކަ އެއް އެއީ ބައެއް ކަހަލަ ޚަރަދުތަކާ މި އެއްޗެހިތައް ހިނގާތީ އަޅުގަނޑުމެންނަށް އެ ހުރިހާ އެއްޗެހި ކަލްކިއުލޭޓުކޮށް ދެނެގަންނަން ވެސް ދަތިވެދާނެ. އެހެން ދަންނަވަން ދަންނަވަން އިންދަ ތި ވިދާޅުވީ ބިލެއް ހުށަހަޅުއްވާ ވާހަކަ. އެހެންކަމަށް ވެއްޖެއްޔާ އަޅުގަނޑަށް ހީވަނީ މިހާރު އަޅުގަނޑުމެންގެ ތެރެއަށް މީތި ވަދެގެން ވެސް މި އުޅެނީ ވަރަށް އެހެން ގޮތަކަށް. ދެ ބިލު އެއްވެގެން ދެން އެއްވެސް ކަހަލަ ޙަޤީޤަތުގައި މީގެ ތަރުތީބުތަކާ މި ހުރިހާ އެއްޗެއް ނެތި. އެހެންވީމާ، ތީ އަޅުގަނޑަށް ހީވަނީ މާ ރަނގަޅު ގޮތެއްހެން. ދެން ތިހެން ވަދެއްޖެ ކަމަށް ވެއްޖެއްޔާ ޚަރަދު ވެސް ދާ މިންވަރުތައް ވެސް އެނގެން ހުންނާނެ. އެއީ އެެއް ކުއްޖަކަށް ކުރާ ޚަރަދާއި އަނެއް ކުއްޖަކަށް ކުރާ ޚަރަދާ ވެސް ތަފާތު އެބަވޭ. ހަފްތާއަކު އެ އަޅާ ކުދިންނާ. އެހެންވީމާ، އެ ޙަޤީޤަތުގައި ތެލެސީމިއާ ހުންނަ ކުއްޖެއް ވެއްޖެއްޔާ އެ ކުއްޖަކަށް ބޭނުންވާ ވަރަށްތާ ލިބެންވާނީ. އެހެންވީމާ، އަޅުގަނޑަށް ހީވަނީ މިއީ އަޅުގަނޑުމެން ނިންމަންޖެހޭ ކަމެއްހެން. ދެން ކޮންމެ ޤައުމެއްގައި ވެސް މި ކަހަލަ އަސާސީ ބައިތައް މިއީ ހަމަ ދައުލަތުގެ ބަޖެޓުން ކޮށްދޭންޖެހޭ ކަމެއް ކަމުގައި އަޅުގަނޑުމެން ދިވެހިރާއްޖޭގައި ހަމަގައިމު ވެސް ޤަބޫލުކުރަން ޖެހޭނެ. އެހެންވީމާ، އެ ގޮތަށް އަޅުގަނޑުމެން މަސައްކަތް ކޮށްދޭނެ ވާހަކަ ދަންނަވާލަން. 

ދުވާފަރު ދާއިރާގެ މެންބަރު މުޙައްމަދު ޒުބައިރު ވާހަކަދެއްކެވުން:

އާދެ، ވަޑައިގެންނެވި ތިން ބޭފުޅުންނަށް މަރުޙަބާ ދަންނަވަން. ފަހަރެއްގައި އަޅުގަނޑު ދައްކާ ވާހަކަ އާ ދޭތެރޭގައި ހިތްޕުޅު ހަމަނުޖެހި ވަޑައިގަތުން ވެސް އެކަށީގެންވޭ. ފުރަތަމަވެސް އަޅުގަނޑު އެދޭނީ މަޢާފަށް. އާދެ، އަޅުގަނޑު އަސްލު ބޭނުންވަނީ ތެލެސީމިއާ ކުދިންނަށް ކޮންމެވެސް އެއްޗެއް ލިބިދިނުން. 2000 ރުފިޔާ ވިޔަސް 500 ރުފިޔާ ވިޔަސް 64 ރުފިޔާ ކަމުގައި ވިޔަސް. މިހާރު އެއްގޮތަކަށް ވެސް ނުލިބޭ ބަޔަކު އެބަ އުޅޭ. މާލެއިން މި ލިބެން ހުރި ޚިދުމަތްތަކެއް ރަށްފުށަކުން ނުލިބޭ. ދެން އަޅުގަނޑަށް ވަރަށް އުނދަގޫވާ މައްސަލަ އެއް މިއީ ކޮންމެ ބައްޔެއްގައި ވެސް އުޅޭ ކުދިންނަށް ދައުލަތުން ހުރިހާ ހޭދަ އެއް ކުރަން މި އެދޭ މައްސަލަ. ބައްލަވާ އަޅުގަނޑުމެންގެ ލިބޭނެ ވަސީލަތްތައް މަދު ބައެއްކަން މިއީ. ބައެއް ހާލަތްތަކުގައި މުސާރަ ވެސް ތިރިކުރަން އެބަޖެހޭ. ކިހިނެއްތޯ އެ ހުރިހާ އެންމެންނަށް އެ މީހުން އެ ބޭނުންވާ ހުރިހާ ކަމެއް ކޮށްދެވޭނީ ދައުލަތަކަށް. އެހާ ފުދުންތެރި ދައުލަތެއް ނޫން މިއީކީ. އެހެންވީމާ، އަޅުގަނޑު ހަމަ ހިތަށް އަރަނީ، ސަމްތިންގ އިޒް ބެޓަރ ދެން ނަތިންގ އިނގޭތޯ. އެގޮތަށް ހިތަށް އަރައިގެން އަޅުގަނޑު ބޭނުންވަނީ މިފަދަ ބިލަކުން ތިޔަ ބޭފުޅުންނަށް ވެސް އަދި ތިޔަ ފަދަ އެހެން ޖަމުޢިއްޔާއަކަށް ވެސް ކޮންމެވެސް އެއްޗެއް ލިބިދިނުން އެ ހާލަތާ އިޤުތިޞާދު އޮތް މިންވަރަކުން. އެހެންވީމާ، ތިޔަ ބޭފުޅުންގެ އަރިހުން އަޅުގަނޑު ހަމަ ފަށްފަށުން އެދެން މަސައްކަތް ކުރައްވާށޭ ތިޔަ ބޭފުޅުންނާ އެއްސަފުގައި ތިބި އެހެން ކުދިންނަށްތަކެއް އެބަ ތިއްބޭ އެކޮޅު މަތީގައި ވެސް، އަނެއްކޮޅު މަތީގައި ވެސް. އެ ކުދިންނަށް ކޮންމެވެސް އެއްޗެއް ލިބޭނެ ކަހަލަ ގޮތަކަށް ވީހާ ވެސް އަވަހަކަށް މީތި ބައްޓަން ކޮށްދެއްވައިގެން އިތުރު އިޞްލާޙުތައް ފަހުން ގެންނަން ނަމަވެސް މިކަމަށް އެދިއެދި ބަޔަކު ތިބި ވާހަކަ ދަންނަވާލަން. ޝުކުރިއްޔާ.
ހެންވޭރު ދެކުނު ދާއިރާގެ މެންބަރު ޙާމިދު ޢަބްދުލްޣަފޫރު ވާހަކަދެއްކެވުން:

އާދެ، އަޅުގަނޑަށް މިހާރު މި ފާހަގަކުރެވެނީ ތެލަސީމިޔާ ކޭސްއަކީ ވަރަށް ތަފާތު ކޭސްއެއްހެން އަޅުގަނޑަށް ހީވަނީ. އެއީ އަޅުގަނޑުމެންނަށް މި ކަމުގައި މި އޮންނަނީ ޓްރީޓްމަންޓާއި ޕްރިވެންޝަނާ. ދެން އެހެން ކަންކަން އެއީ އަނެއްގޮތަށް ޑިސްއެބިލިޓީއާ ބެހޭ އިޝޫ އެއް ނޫނޭ. ދެން ޤައުމަކަށް ދިމާވާ ވަރަށް ޔުނީކް ކަމެއް ދެއްތޯ މިއީ. ދެން އަޅުގަނޑު ވެސް މިކަން ކޮންމެވެސް ވަރަކަށް މިކަން ކިޔާލައިފިން. އެހެންވީމާ، އެއީ ޖެނެޓިކް ހެރިޑިޓްރީ ކަމެއް ވާރުތަވެގެން ދަނީ. ދެން އަޅުގަނޑު އަޑުއަހާފައި އޮތްގޮތުގައި އެހެން ޤައުމުތަކުގައި މިކަން ކޮންޓްރޯލް ކުރަން ނުލާހިކު ކާމިޔާބު ތަޖުރިބާތައް ވެސް އެބަހުރި. ދެން އަޅުގަނޑު ހިތަށް އަރަނީ އަޅުގަނޑަށް ވަރަށް ރަނގަޅޭ ބައިނަލްއަޤުވާމީ ކޮންވެންޝަންތަކާ މި ކަހަލަ ކަންކަމުން މި ކަމަށް ހުންނަ ބައެއް އުސޫލުތައް. އަޅުގަނޑުމެންނަށް  ވެސް ތި ބޭފުޅުން މާ ބޮޑަށް ހުންނާނީ އެ ކަންކަން ބައްލަވާފައި. އެ ކަހަލަ ބައެއް ކަންކަން އަނެއް ގޮތަށް އަޅުގަނޑުމެންނާ އޮޅުންފިލުވާލަދީފިއްޔާ ވަރަށް ފަސޭހަވާނޭ. އަނެއްކަމަކީ މި އިންކުލޫސިވްނަސްގެ ކަމެއްތާ ކަމަކީ އަސްލު. އެހެންވީމާ، މިއީ ޑިސްއެބިލިޓީއަކަށް ނުބަލާ މި އިންކްލޫސިވްކޮށް އުޅެވޭނެ ގޮތެއް. މިއީ ދެން މިހާރު ހަމަ ވަރަށް ގިނައިން ކުރާ ކަމެއްތާ. ދެން އަޅުގަނޑުމެންނަށް މި ދިމާވެގެން އުޅެނީ މުޅިން އިންޓަރނަލް މައްސަލަ އެއް. އެހެންވީމާ، އަޅުގަނޑަށް ހީވަނީ އަޅުގަނޑުމެންނަށް އެކަން ސޯޓްއައުޓް ކުރެވެނެހެން. އެއީ އަޅުގަނޑުމެންގެ ތެރޭގައި އެއްކަލަ ޑެފިނިޝަންގެ ކަމަކާއި އެޑްވައިޒް އާ މި ކަހަލަ ކަންކަން. އެހެންވީމާ، އަޅުގަނޑަށް ހީވަނީ މިދިޔަ ކުޑަ ދުވަސްކޮޅުގެ ތެރޭގައި މި ކޮމިޓީ ވެސް މަޖިލީހުގެ މެންބަރުން ވެސް މި ކަމަށް ވަރަށް ހޭލުންތެރިވެއްޖެ. ދެން އަޅުގަނޑަކަށް މިހާރަކު ނުފެނޭ އެހާ ބޮޑު އިޝޫ އެއް. އެކަމަކު މިހާރު އަޅުގަނޑުމެންނަށް ފެންނަނީ އެންމެ ކަމެއް. މި ކަމަށް އަދިވެސް އިތުރު މަޢުލޫމާތު ހޯދާލަން، ޚާއްޞަކޮށް އިންޓަރނޭޝަނަލް ކޮންވެންޝަންސް އާ ދުނިޔޭގެ އެހެން ތަންތާގައި މިކަން ކުރާގޮތާ. ދެން ރާއްޖޭގައި މިކަން ކޮންމެވެސް ވަރަކަށް ޑިވެލޮޕްވެފައި މި އޮތީ. ދެން މިހާރު ޒުބައިރު އެ ވިދާޅުވާ ތަންކޮޅު އަޅުގަނޑަށް ވެސް އެބަ ފެނޭ. އަޅުގަނޑުމެންނަށް ދިމާވެގެން މި އުޅެނީ ސޯޝަލް އިކޮނޮމިކް ތަފާތަކުން އެ އަންނަ ޚިޔާލު ތަފާތުވުމެއް. އެހެންވީމާ، އަޅުގަނޑުމެން މިއަށް ރަނގަޅު ސޮލިއުޝަނެއް ހޯދަންޖެހޭނީ. އެހެންވީމާ، އަޅުގަނޑަށް ހީވަނީ އަޅުގަނޑުމެންނަށް މި ކޮންސެޕްޓްގެ މައްސަލައިގައި އަޅުގަނޑުމެންނަށް އޯކޭހެން މެޖޯރިޓީ އެއް ހަމަ ރައްޔިތުންގެ މަޖިލީހުގެ ވެސް އެންމެން ވެސް ޤަބޫލުކުރާނެހެން. އެހެންވީމާ، މިކަން އަޅުގަނޑުމެންނަށް ސޯޓްކުރެވޭނެ. އެކަމަކު އަދި ވެސް ތި ބޭފުޅުންގެ ވިއު ޕޮއިންޓުން ހަމަ އެއްކަލަ ލީގަލީ މި ސްޓޭޓަސް އާ ބެހޭ ގޮތުން ގިނަ މަޢުލޫމާތު އަޅުގަނޑަށް ދިނިއްޔާ އަޅުގަނޑަށް ފަސޭހަވާނެ. 

ރިޔާސަތުން ވާހަކަދެއްކެވުން:

އަފްރާޝީމް 1 މިނެޓަށް އެދިވަޑައިގަތީމަ.

އުނގޫފާރު ދާއިރާގެ މެންބަރު އަފްރާޝީމް ޢަލީ ވާހަކަދެއްކެވުން:

އަޅުގަނޑު ވާހަކައިގައި ދަންނަވާލިން ދެއްތޯ ދައުލަތުން މިކަން ކޮށްދޭނޭ، އެއީ ހަމަ ދައުލަތުން އެހެން މި ކިޔަނީ ވެސް އަސްލު ސަރުކާރަށް ސީދާ ޖައްސާކަށް ނޫން. މާނައަކީ ހުރިހާ ރައްޔިތުންގެ މުދާ ދެއްތޯ މި އޮންނަނީ. އެހެންވީމާ، ހާލުގައި ޖެހިފައި ތިބޭ މީހުންނަށް އެހީތެރިވެދިނުމަކީ އެ ތަނެއްގައި އުޅޭ މުއްސަނދިއްގެ މަސްއޫލިއްޔަތެއް. އެހެންވީމާ، މުއްސަނދިންގެ އަތުންވިއްޔާ މި ނެގެނީ ހުރިހާ އެއްޗެއް. އެހެންވީމާ، މި އަސާސީ ކަންތައްތައް ކޮށްދެންޖެހެނީ. އެހެން އަސްލު ހަމަ ދަންނަވާލީ.

ރިޔާސަތުން ވާހަކަދެއްކެވުން:

އާދެ، ސޮސައިޓީއަށް އަޅުގަނޑު ޖުމްލަ 3 މިނެޓް، 3 ބޭފުޅުންގެ މެދުގައި ބައްސަވާލައްވައިގެން ކުރިއަށްގެންދަވާ. އެއީ ވަގުތު ވަރަށް ބޮޑަށް މިހާރު އަޅުގަނޑުމެންނަށް ގަޑިއެއްހާއިރު އިތުރަށް މި ދަނީ، އެހެންވީމަ.

މޯލްޑިވިއަން ތެލެސީމިއާ ސޮސައިޓީގެ ފަރާތުން ފިއުނާޒް ވަޙީދު ވާހަކަދެއްކެވުން:

އަޅުގަނޑުމެންނަށް ޙާމިދު ވިދާޅުވިހެން ހަމަ މަޢުލޫމާތުތައް ހަމަ އެރުވިދާނެ. ހަމަ މަޢުލޫމާތުތައް ވެސް އެބަހުރި. ދެން ޒުބައިރަށް ދަންނަވާލަން ބޭނުންވަނީ އަޅުގަނޑުމެން މިސާލަކަށް ރަށްރަށުގައި ވެސް ހަމަ ވަރަށް ގިނަ ރަށްރަށުގެ އަތޮޅުތަކުގެ ކުދިންނަށް އަޅުގަނޑު އަމިއްލަ ގޮތުން ވެސް ހަމަ ގުޅިން. ގުޅާފައި ވެސް ވާހަކަދެއްކިން. މި ކަންތައްތައް މަޝްވަރާ ވެސް ކުރިން ބައެއް އަތޮޅުތަކުގައި ހަމަ ހުރިހާ ތެލެސީމިޔާ ކުދިންގެ ބެލެނިވެރިންނާ. ހަމަ އެ ބޭފުޅުން ވެސް ވިދާޅުވާ ގޮތުގައި މިސާލަކަށް އަޅުގަނޑުވެސް ޤަބޫލުކުރަން ދައުލަތަކުން ހުރިހާ އެއްޗެއް ނުދެވޭނެ. އެކަމަކު ދައުލަތުން ވެސް މިސާލަކަށް އެ ކުދިންނަށް 2000 ރުފިޔާ، މިހާރު ވެސް ވަރަށް ގިނަ ކަންތައްތަކެއް އެބަ އުނިވަމުން އެބަ އާދޭ. އެއީ ކުއްޖަކަށް ހަމަ މަހެއްގެ މައްޗަށް 1000 ރުފިޔާ ވަރު ވެސް ޓެސްޓަށް ވެސް އެބަ އަރާ. ޓެސްޓްތަކާ އެއްޗިހި އެއްކަލަ އަޔަން ޑިޕޮސިޓްވެގެން ގުނަވަނަށް ގެއްލުން ލިބިފައި ހުރިވަރާ އެއްޗިހިތައް ވެސް ބަލަން އެބަޖެހޭ. އެހެންވީމާ، މި ހުރިހާ ކަމަކަށް ވެސް ޚަރަދުތަކެއް އެބަދޭ. އެކަމަކު އަޅުގަނޑުމެން މިހާރު ވެސް ކަންތައްތަކެއް އުނިވަމުންދާތީ އަޅުގަނޑުމެންނަށް ކުދިންނަށް ރައްކާތެރިކަމެއް، ސެކިޔުރިޓީ އެއް ނެތް. އެހެންވީމާ، ވަރަށް ގިނަ ހަމަ ބޭސިކް ކަންތައްތައް އުނިވަމުން ގޮސްފައި ހުރުމާ އެއްކޮށް ގިނަ ބެލެނިވެރިން ބުނަނީ މިހާރު ވެސް އެ ބައިތަކަށް ކަނޑާފައި މިސާލަކަށް 2000 ރުފިޔާ ދިނީމަ އެއް 2000 ރުފިޔާ އިން މަހަކު ކުރެވޭނެ ކަންތައްތަކެއް ވަރަށް މަދޭ. ހަމަ ވަރަށް ގިނަ އަތޮޅުތަކުގެ ކުދިން ހަމަ އެ ގޮތަށް ބެލެނިވެރިން ފާހަގަކުރެއްވި. އެހެންވީމާ، މިސާލަކަށް އެބައި އެހެން ފަރުވާތައް ވެސް ދޭނެ ވާހަކަ ކޮންމެވެސް ގޮތަކަށް އަންނަންޏާ އަޅުގަނޑުމެންނަށް މައްސަލަ އެއް ނެތް. އެކަމަކު އެހެން ފަރުވާތައް ނައިސް އެބައި ހަމައެކަނި 2000 ރުފިޔާއިން ފުއްދާ ކަމަށް ވަންޏާ އެއްކަލަ ބައެއް ބެލެނިވެރިންނަށް 2000 ރުފިޔާ މިސްޔޫސް ކުރެވިދާނެ އެހެންގޮތަކަށް ޚަރަދުތައްކޮށްފައި އެކުއްޖާގެ ޓްރީޓްމަންޓަށް ބަލައިލާއިރު ޓްރީޓްމަންޓް ރަނގަޅަށް ނުކުރެވި. އެހެންވެއްޖިއްޔާ މިއީ ވެސް އަޅުގަނޑުމެންގެ ކޮންސަރނެއް. އެއީ ބައެއް ބެލެނިވެރިންނަކަށް އަޅުގަނޑުމެންނަކަށް ވެސް އިތުބާރެއް ނެތް ދެއްތޯ އެ ގޮތަކަށެއް 2000 ރުފިޔާ ދީފައި އެ ކުއްޖާގެ ޓްރީޓްމަންޓް ރަނގަޅަށް ކުރެވޭނެ ކަމުގެ. އެހެންވީމާ، އެ ޚިދުމަތްތައް މިހާރު ވެސް އުނިވަމުން ދިއުމާ ކުއްޖާ އަށް އެ ސެކިޔުރިޓީ ނެތުމުން އަޅުގަނޑުމެން ހަމަ އެ ގޮތަށް ވެސް ބަލައިލާފައި ހަމަ އަޅުގަނޑުމެންނަށް ހަމަ ބެލެނިވެރިންނާ ވެސް ވާހަކަ ދައްކައިގެން ފެނުނީ މިއީ އޭ އެންމެ ރަނގަޅު ގޮތަކީ. އެހެންވީމާ، ވަކި ހަމައެކަނި މާލޭގައި ހުރި ބެލެނިވެރިންނާ އެއް ނޫނޭ އަޅުގަނޑުމެންނަށް މަޝްވަރާ ކުރެވުނީކީއެއް. އެހެންވެ އެ ވާހަކަ ދަންނަވާލަން. 

މޯލްޑިވިއަން ތެލެސީމިއާ ސޮސައިޓީގެ ފަރާތުން މުޙައްމަދު ފިރާޤު ވާހަކަދެއްކެވުން:
ޝުކުރިއްޔާ. މިދެންނެވިހެން އަޅުގަނޑުމެންނަށްވެސް އަސްލު ކޮންސަރނަކީ ނުކުޅަދުންތެރިކަން ނުވަތަ މި ޑިސްއެބިލިޓީ އިންނާތީ މީގައި މައްސަލައަކީ. އެހެންވީމާ، މި ދެންނެވިހެން ސަރުކާރުން ނުވަތަ ރައްޔިތުން ނުވަތަ މި ދެންނެވިހެން 2000 ރުފިޔާއެއް ޕޭރަންޓްސް އަކަށް ލިބުމަކީ މައްސަލަ އެއް ނޫން. އަޅުގަނޑު ވެސް އެ ކަންކަމަށް މަރުޙަބާ ކިޔަން. އެހެންނަމަވެސް، ކުއްޖާ އަށް ދިމާވާ މައްސަލަ އަކީ މިސާލަކަށް މި އިންނެވި މުޢިއްޒު. މި ބޭފުޅާ ވަޒީފާއަކަށް ދާއިރު މި ނުކުޅެދޭ ކުއްޖެއް ނޫނީ ޚާއްޞަ އެހީއަށް ބޭނުންވާ މީހެކޭ ބުނީމަ ވަޒީފާ ލިބުމަށް އެބަ ދިމާވޭ މައްސަލަތަކެއް ބައިވަރު. އެކަމަކު 2000 ރުފިޔާގެ އެޑްވާންޓޭޖަކަށްޓަކައި ކުއްޖާއަކީ ލޭބަލް މި ކޮށްލަނީ ނުކުޅެދޭ ކުއްޖަކަށް. އެހެންވީމާ، އަޅުގަނޑަށް ފެންނަނީ އަޅުގަނޑުގެ އައިޑިޔާ އަކީ ނުވަތަ ތި ބޭފުޅުންނަށް އަޅުގަނޑަށް ދަންނަވަން މި ޖެހެނީ މިސާލަކަށް އެ ފުރުޞަތު ބާއްވާށޭ އެ ބޭފުޅަކު ބޭނުމިއްޔާ ނަންގަވަން. ކޮންމެހެން މަޖުބޫރެއް ނޫނޭ 2000 ރުފިޔާ ލިބިގަތުމަށް ނުވަތަ ދިނުމަށް. އެހެންނަމަވެސް، އޭގެތެރެއިން މިސާލަކަށް ސަރުކާރުން އެހާ ބޮޑު ޚަރަދެއް ދެއްވާއިރު އެއީ ކަނޑައެޅިގެން އޭނައަށް އައިޑެންޓިފައި ކުރެވެންޖެހޭނޭ އޭނައަކީ ނުކުޅެދޭ މީހެއްކަން ނުވަތަ ކުއްޖެއްކަން. އެ ހިސާބުން އެ ބޭފުޅެއް ނުވަތަ އެ ކުއްޖެއްގެ ބެލެނިވެރިންގެ ކަމެކޭ އެކުއްޖަކު ނުކުޅެދޭ މީހަކަށް ލޭބަލްކުރުން، ނުކުރުން. ކޮށްފި ކަމަށް ވަނީ ވިއްޔާ 2000 ރުފިޔާ ލިބޭނެ. އެ ކަހަލަ ގޮތަކަށް ގޮސްފި ކަމަށް ވަންޏާ އަޅުގަނޑަށް ހީވަނީ މީގައި ތަންކޮޅެއް އަމިއްލަ ރުހުމުގައި އެ މީހާ އަށް އެ ކަންކަން ލިބިގަތުން ކަންނޭނގެ އޭގައި ރަނގަޅީ. މިހާރު ވެސް އަޅުގަނޑުމެންގެ ކަންތައްތައް މި ވާ ގޮތުން ސްކޫލު ކުއްޖަކަށް އަހަރެއްގެ ތެރޭގައި ގާތްގަނޑަކަށް ފަސްދޮޅަހަކަށް ދުވަހު ސްކޫލަށް ނުދެވޭ. އެއީ ލޭއަޅަން އިނގޭތޯ. އެއީ އެ ތަން ހުޅުވިފައި މި ހުންނަނީ ހަފުތާގެތެރޭގައި ވަކި ދުވަސްތަކެއްގައި. ހަމަ ސްކޫލު ދުވަސްތަކުގައި އެކަނި މި ހުންނަނީ. ސަރުކާރުގައި ވަޒީފާ އަދާކުރާ ކުއްޖެއް ހަމަ 60 ދުވަސް އަހަރެއްގެ ތެރޭގައި އެބަ ގެއްލޭ. އެފަދަ ކުދިންތަކެއް ނުކުޅެދޭ ކުދިންތަކެކޭ ކިޔާފައި އެ ގޮތަށް މުޖުތަމަޢުގެ ތެރޭގައި އުޅޭ ކަމަށް ވަނީ ވިއްޔާ އަޅުގަނޑުމެންނަށް ވަރަށް ބޮޑު މައްސަލައަކަށް އެކަން ވާނެކަމަށް ޤަބޫލުކުރެވޭ. ޝުކުރިއްޔާ. 

މޯލްޑިވިއަން ތެލެސީމިއާ ސޮސައިޓީގެ ފަރާތުނ ޢަބްދުލްމުޢިއްޒު ޙަސަން ވާހަކަދެއްކެވުން:

އިތުރުކޮށްލަން ބޭނުންވޭ ވަޒީފާ އަށް ދިއުމުގެ މައްސަލާގައި އިތުރަށް ހަމަ މި ކޮމިޔުނިޓީ ތެރޭގައި އުޅޭއިރު ވެސް ހަމަ ވަރަށް ތަފާތު ކަންތައްތައް ދިމާވެފައި އެބަހުރި އަޅުގަނޑުމެންނަށް. ދެން ޚާއްޞަކޮށް ފާހަގަކޮށްލަން ރާއްޖެތެރޭގައި ތިބި ހަމަ ދޮށީ އުމުރުގެ ކުދިން މި އުޅެނީ ގިނަފަހަރު ހަމަ މާލޭގައި. ވަރަށް މަދު ކުއްޖަކު ރާއްޖެތެރޭގައި ޓްރީޓްމަންޓް ނަގަމުންދަނީ. އެހެންކަމަށްވާނަމަ ރާއްޖެތެރޭގައި މިހާރު ތިބި ކުދިން ވެސް ހަމަ މި އުމުރުފުރައަށް އަރައިގެން އަންނައިރު ހަމަ މި ޑިފިކަލިޓީސް، މި ޗެލެންޖާސް އާ ކުރިމަތިލާންޖެހޭނެ. އެއީ ރާއްޖޭގެ ސޮސައިޓީ އަދި އެހާ އެވެއަރ އެއް ނޫން މި ހުރިހާ ކަމަކަށް. އެހެންކަމަށްވާނަމަ މިއަދު އަޅުގަނޑުމެން ނުކުމެ މި ވާހަކަދައްކާއިރު ދެން ތިއްބަވާ ބައެއް ބޭފުޅުންނަށް ހީވެދާނެ ހުސްއެކަނި މި ބޮޑެތި ކުދިންގެ ޙައްޤުގައޭ މި ވާހަކަ ދައްކަނީ. ދެން ތިބި ކުދިންގެ ޙައްޤެއް ނެތޭ. އެކަމަކު އަޅުގަނޑުމެންނަށް އެނގޭނެ ދެއްތޯ އަޅުގަނޑުމެން މި ގޯތުރޫ ކުރި ކަންތައްތަކުގައި، ޖޮބެއް ހޯދުމުގައި ނޫނީ ސްކޫލު ތެރޭގައި ދިމާވި ކަންތައްތައް ނޫނީ ސްކޫލު ނިންމާފައި މަގުމައްޗަށް ނުކުމެ ދެން ހަމަ ކޮމިޔުނިޓީގެ އެހެން މީހުންނާ އެއްކޮށް ވޯރކްކުރަން، މަސައްކަތް ކުރީމަ އެ ދިމާވާ ޑިފިކަލްޓީސްތައް. އެހެންވީމާ، މި ކަހަލަ ކަމެއް ހަމަ ވެގެންދާއިރު ހަމަ މިހުރިހާ ކަންތައްތަކަކަށް ހައިލައިޓު ކޮށްލެއްވުން އެއީ ވަރަށް މުހިއްމު ކަމެއް. ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ، މި ހިސާބުން އަޅުގަނޑުމެން ނިންމާލަން މި ހިފަނީ. ވަރަށް ބޮޑަށް ޝުކުރިއްޔާ ތެލެސީމިޔާ ސޮސައިޓީގެ ފަރާތުން ތިޔަ 3 ބޭފުޅުން ވަޑައިގެން އަޅުގަނޑުމެންނާ ތި ހިއްސާކޮށްލެއްވި މަޢުލޫމާތަށްޓަކައި. އަދި މެންބަރުންގެ ފަރާތްޕުޅުން ވެސް އެ ހުށަހެޅުއްވި ޚިޔާލުފުޅުތަކުގެ އަލީގައި، ތި ބޭފުޅުން ވެސް ދެއްވި ޚިޔާލުފުޅުތަކުގެ އަލީގައި ދެން އަޅުގަނޑުމެންނަށް މި ބިލު ފުރިހަމަކުރާއިރު ދެން މީގައި ހިމެނޭނެ، ނުހިމެނޭނެ ބައިތައް ނިމިގެންދާނެ. ދެން އަޅުގަނޑަށް ހީވަނީ މިހާރު މަޢުލޫމާތު މި އަންނަ ގޮތުން މި އެހެންގޮތަކަށް ކަންނޭނގެ ވެގެންދާނީ. ތި ބޭފުޅުން ފަހުން އެ ވިދާޅުވި އާ ބިލެއް ކަންނޭނގެ އަންނާނީ. ބޮޑަށް އެ ކަހަލަ ގޮތަކަށް މޫޑު ހުރި ކަމަށް އަޅުގަނޑުމެންނަށް. އެއީ ޚާއްޞަގޮތެއްގައި މި ބިލަކީ އޭގެ ޒާތުގައި ނުކުޅަދުންތެރިކަން ހުންނަ މީހުންނަށް އަމާޒުކޮށްފައި އޮތް ބިލަކަށްވާތީވެ. ހަމައެކަނި ނަމުގައި މި އުޅުނު މައްސަލައެއްގައި، މި ދެންނެވީ އޮޅުންތަކެއް އަރައިގެން މި ދިޔައީ. އެހެންވީމާ، އެ ވާހަކަ އާ އެއްކޮށް އަދި މުސްތަޤުބަލުގައި އަންނާނެ ބިލަށްޓަކައި ވެސް އަޅުގަނޑުމެންނަށް ތިޔަ ދެއްވި މަޢުލޫމާތަށްޓަކައި ވަރަށް ބޮޑަށް ޝުކުރު ދަންނަވަމުން މި ހިސާބުން އަޅުގަނޑުމެން މި ބައްދަލުވުން ވެސް ނިންމާލަމުން ތިޔަ ބޭފުޅުންނަށް ވެސް އަދިވެސް އެއްފަހަރު ޝުކުރު ދަންނަވަން.

